
EISIACH

Costas fostaí ar fionraí a
chriog MFG sa deireadh 
Céad Thuarascáil an leachtaitheora feicthe ag Gaelscéal
Máirtín Ó Catháin

TAISPEÁINEANN tuarascáil ón leach-
taitheoir go raibh an comhlacht MFG
Teo sáinnithe de bharr pá a bhí le n-íoc
acu le fostaí dá gcuid a bhí ar fionraí
nuair a cuireadh deireadh leo i Meán

Fómhair 2011.  
De réir na tuarascála ón leach-

taitheoir, Jim Stafford ó chomhlacht
Friel Stafford, chaith MFG Teo. €96,202
ar phá an fhostaí seo in 2010 agus
€72,130 in 2011.  Tá íocaíochtaí árachais
PRSI an fhostaitheora san áirimh sna

figiúirí sin.  
Bhí pá fhostaithe MFG Teo ag teacht

ón eagraíocht stáit ‘Pobal’, ach ní raibh
Pobal sásta an t-airgead a bhain le pá an
fhostaí a bhí ar fionraí a thabhairt do
MFG Teo.  

Cuireadh an fostaí seo ar fionraí ar an

27ú Eanáir 2009 de réir thuarascáil an
leachtaitheora ach b’éigean leanacht ar
aghaidh ag íoc pá leis an duine seo.  

Bhí ordú Ard-Chúirte i bhfeidhm,
ach ní fhaca Pobal go raibh freagracht
orthu as an bpá.  

Lucht 'Rith 2012' i nGaoth Dobhair, Gaeltacht Thír Chonaill. Agus Gaelscéal ag dul i gcló, bhí páirt glactha ag beagnach 20,000 sa 'Rith'.

Dóchas na nGael - 20,000 ag ‘Rith’!

Dearcadh
fadradharcach
ag Specsavers i
leith na Gaeilge

'Ríméad' faoi
fhoirgnimh úr
nua do
Ghaelscoileanna
Colm Ó Broin

TÁ 'ríméad' ar an bhForas
Pátrúnachta faoi na foirgnimh
nua a thógfar do
Ghaelscoileanna idir seo agus
2016. Gheobhaidh 24 Gaelscoil
atá faoi phátrúnacht an Fhorais
foirgneamh nua faoi phlean
tógála atá fógartha ag an Aire
Oideachais, Ruairí Quinn.
Beidh 22 bunscoil faoin
bhForas Pátrúnachta ag fáil
scoil iomlán nua agus beidh
síneadh á chur le dhá bhunscoil
eile. “Tá Foras Pátrúnachta
ríméadach faoin bhfógra ar an
bplean cúig bliana,” arsa Ard-
Rúnaí an Fhorais Phátrúnacht,
Caoimhín Ó hEaghra. 

“Tá formhór de na scoilean-
na againn ag fanacht le fada leis
an dea-scéal seo ón Roinn
Oideachais. 

Seán Ó Loingsigh

IS minic a bhítear ag cur síos
ar dhearcadh an pobail i leith
na Gaeilge ach tá súil dhear-
fach caite anois ag lucht gnó
spéaclaí ar luach na teanga.

Tá ionad radharceolaithe i
gCorcaigh ag tairiscint las-
caine ar leith do chus-
taiméirí i rith Mhí na Gaeilge
atá ar bun sa chathair faoi
láthair ach cúpla focal
Gaeilge a labhairt le lucht an
tsiopa.

Mar chuid de Mhí na
Gaeilge tá Specavers ar
Shráid an Chócaigh i
gcathair Chorcaí sásta
scrúdú súl ar €15 a
thairiscint agus spéaclaí nua
a dhíol ar lascaine 10%.

“Ar ndóigh beidh seirbhísí
ar fáil trí Ghaeilge i rith na
bliana, ach maireann an
tairiscint seo le linn mhí na
Márta amháin,” a dúirt rad-
harceolaí Specsavers, Eoin Ó
Fearghail.

Is cainteoir líofa Gaeilge é
Eoin a chuireann an teanga
chun cinn mar chuid de
ghnáthshaol na cathrach,
agus tugann sé tacaíocht go
rialta don eagraíocht Gael-
Taca atá ag reáchtáil imeach-
taí Mhí na Gaeilge i gCor-
caigh. Mar chuid lárnach de
chlár na n-imeachtaí sin
beidh lucht Ghael-Taca ag
glacadh páirt go hoifigiúil
den chéad uair i bparáid Lá
Fhéile Pádraig cois Laoi an
deireadh seachtaine seo.

Teach/
Árasán ag
teastáil 
Deireadh Fómhair 2012-
Marta 2013 i mBaile an
Bhóthair/an Charraig
Dhubh/Stigh Lorgan do
theaghlach Gaelach
(cúigear). Teagmháil le
Dáithí: 087-2368364

Ciarán Dunbar 
Eagarthóir

ciaran.dunbar@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Katie McGreal
Iriseoir

katie.mcgreal@gaelsceal.ie

Caroline Ní Chualáin
Comhordaitheoir Oideachais
caroline.nichualain@gaelsceal.ie 

Gráinne McElwain
Soláthróir Ábhair Spóirt

grainne.mcelwain@gaelsceal.ie

Oifig an Spidéil: 
00353-91-897766

Baineann Gaelscéal úsáid  as Gaelspell agus Ceart,
bogearraí a chabhraíonn le litriú agus gramadach na

Gaeilge, www.cruinneog.com

Costas fostaí ar
fionraí a chriog
MFG sa deireadh 

Ar lean ó leathanach a haon
Scríobh Pobal chuig

cathaoirleach MFG Teo, Briain
Ó Riordáin, ar an 28ú Aibreán
2010 faoi chás an fhostaí seo.
Scríobhadh mar seo leanas:
“As payments to this person are
not delivering a service to the
Local and Community Develop-
ment Programme, Pobal will
not make funds available for
this person’s position from 1
January 2010 and therefore
would ask you to revise your
Annual Staffing Sheet and
Annual Plan for Programme
Goals/Actions Sheet.  Should
you wish to continue to fund
this person’s position please do
so from your own resources.”

Tharraing MFG an cheist
anuas chuig an Aire Stáit
Gaeltachta, Donncha Mac
Fhionnlaioch, i Meitheamh
2011 agus d’fhiafraigh dó an
ngabhfadh sé chun cainte leis
an Aire Comhshaoil, Pobail
agus Rialtais Áitiúil, Phil

Hogan, faoin gcás. 
D’fhreagair an tAire

Comhshaoil ar an 27
Meitheamh 2012 agus scríobh:
“Pobal has never instructed
MFG not to pay the suspended
worker…what Pobal has told
them is that they cannot use
LCDP money for this purpose”.
Dúradh freisin i bhfreagra an
Aire Comhshaoil go raibh sé de
dhualgas ar Bhord Stiúrtha
MFG cloí leis na dualgais a bhí
orthu “including ensuring that
they obey any court orders”.

Bhí ordú Ard-Chúirte i bhfei-
dhm go n-íocfaí an pá leis an
bhfostaí a bhí ar fionraí in MFG
Teo.  Bhí comhairle dlí faighte
ag MFG faoin gcás roinnt bab-
htaí agus ba í an chomhairle
chéanna a fuair siad i gcónaí –
sin go raibh dualgas orthu pá a
íoc leis an bhfostaí a bhí ar
fionraí. 

D’fhág sin go raibh €168,332
íoctha mar phá agus dindiúirí a
bhain le pá i leith an fhostaí a
bhí ar fionraí faoin am ar
moladh do na Stiúrthóirí an
comhlacht a leachtú – sin 7
Meán Fómhair 2011.  

Bhí fiacha reatha €65,000 ar
MFG Teo i lár na bliana 2011, de
réir an iniúchadh a rinne
comhlacht comhairleoirí
airgeadais Mazars ar MFG ach
bhí aguisín leis sin;  bhraith an
figiúr sin (€65,000) ar
íocaíocht €148,000 ó Phobal
nach raibh tagtha isteach. 

Bhí comhlacht airgid Mazars
curtha isteach sa gcomhlacht
ag Pobal i samhraidh na bliana
2011 agus tréimhse go Meán
Fómhair 2011 tugtha dóibh le
tuarascáil a dhéanamh faoi
riaradh an chomhlachta agus
faoi chúrsaí airgid an chomh-
lachta.  

Rinne ionadaí as Mazars cur
i láthair ag cruinniú de Bhord
Stiúrtha MFG ar an 7 Meán

Fómhair 2011 agus mhol sé
dóibh gníomhú láithreach mar
nach raibh an comhlacht sa
ríocht agus go bhféadfadh sé
leanacht ar aghaidh ag trádáil.
Shocraigh an Bord Stiúrtha an
trathnóna sin go leachtófaí
MFG Teo.   

Taispeáineann an ráiteas
faoin mbail a bhí ar an MFG
Teo ar an 17 Meán Fómhair
2011 go raibh os cionn milliún
euro le n-íoc le creidiúnaithe
nach raibh barántas aisío-
caíochta lena gcuid airgid.  Ní
raibh fanta le n-íoc as an
dliteanas sin ach €115,088.
D’fhág sin fiacha de €895,227
ar an gcomhlacht – airgead le
n-íoc le creidiúnaithe nach
raibh barántas acu - agus gan
iad in ann iad sin a aisíoc de
réir chuntas an ama sin. 

Sa trácht atá déanta aige ar
na cúiseanna a bhain le titim
MFG Teo, dúirt an leach-
taitheoir go raibh ceisteanna
ann freisin faoi chónascadh a
rinneadh le Cumas Teoranta
agus le Comhar Iorrais
(Leader) Teoranta. Fuarthas an
tuairisc iniúchta faoi Chumas
naoi lá sular dearnadh an
cónascadh i mí na Nollag
2008, “highlighting a number
of issues” a dúirt an lleach-
taitheoir.  

Fuarthas tuairiscí faoi
Chomhar Iorrais tar éis dáta an
aistrithe isteach i Leader a deir
an leachtaitheoir agus fuarthas
amach go raibh costais ar
Chomhar Iorrais a bhain le dhá
chás a bhí faoi bhráid na hArd-
Chúirte an uair sin. 

Bhí moill ann ag cur an chó-
nasctha i bhfeidhm freisin, a
deir an leachtaitheoir agus
bhain costas leis sin chomh
maith. 

MFG : Éilimh ar airgead is bagairtí dlí
Máirtin Ó Catháin

IS údar argóna, agus
gníomhaíochta dlí i gcásanna
áiríthe, an t-airgead atá á lorg
ag lleachtaitheoirleach-
taitheoir an chomhlachta MFG
Teo.  

Ina réamhthuarascáil, deir
sé go bhfuil €562,288 le n-íoc
leis ag Pobal Agus go bhfuil
€60,246 le n-íoc leis  as ciste
SEAI.  Ach tá chaon dream acu
seo ar mhalairt tuairime faoina
híocaíochtaí sin. 

Tá Pobal a rá leis an leach-
taitheoir gur b’é an chaoi a
bhfuil airgead le n-íoc leo féin
as MFG Teo (faoi leachtú).
Dúirt an leachtaitheoir go
bhfuil réamhcháipéisí éilimh
curtha chuig Pobal agus cuire-
ann seo an cás i dtreo
gníomhaíocht dlí.  Baineann
€462,297 den airgead atá an

leachtaitheoir a éilimh ó
Phobal le hairgead iomar-
caíochta a bheadh ag dul do
dhaoine a bhí ag obair do MFG. 

I gcás SEAI, tá an cás curtha
faoi bhráid a dhlíodóra ag an
leachtaitheoir.  Baineann an t-
airgead atá sé a éilimh uathu
sin leis an scéim Te Teolaí. 

Bhí an leachtaitheoir ag iar-
raidh €24,240 a fháil ó Chu-
mas Teo ach tá a chás tugtha
suas aige.  Tá Cumas á leachtú
agus níl aon dóchas aige go
bhfaighfear an t-airgead. 

Tá an leachtaitheoir ag faire
ar €34,500 ó achmhainní
Chomhar Iorrais (Leader) Teo i
mBéal an Mhuirthead.
Baineadh an comhlacht seo de
chlár na gcomhlachtaí ar an 25
Samhain 2011.  Baineann an t-
airgead atá ag dul dó, arsa an
leachtaitheoir le deontas
tacaíochta lucht na mbradán –

an “Salmon Hardship grant”.
Scríobh an leachtaitheoir
chuig Comhar Iorrais faoi seo
ach dúradh leis go raibh an t-
airgead caite sular dearnadh
an cónascadh idir Chomhar
Iorrais agus MFG Teo. 

Dúradh leis gur caitheadh
an t-airgead ar oibreacha ar
nós cruinnithe le dreamanna
éagsúla, fógraí sna nuachtáin
agus ar raidió, ag dul chuig
cruinnithe le lucht Ranna Stáit
agus costais oifige.  Níor
tugadh aon mhioneolas ar an
gcaiteachas seo dó, a deir an
leachtaitheoir.  

Bunaithe ar scrúdú a rinne
sé féin ar na leabhra, bhí €4,
641 caite roimh 31 Nollaig 2008
a deir an leachtaitheoir.  

“Dá réir sin,” a deir se, “níl
cuntas ar fáil ar €29,859 den
airgead sin i gcás Chomhar Ior-
rais (Leader) Teo.”     

Comhlachtaí Gaeltachta ar
chomhchéim le comhlachtaí móra
Katie McGreal

TÁ dá chomhlacht
Ghaeltachta ainmnithe ar an
ngearrliosta don chatagóir,
‘Gradam Gnó as Gaeilge’ de
Dhuais Mhargaíochta na
hÉireann atá á thabhairt
amach ag Institiúid Mhar-
gaíochta na hÉireann. 

Fuair an comhlacht
puipéadóireachta agus
amharclannaíochta, Fíbín,
ainmniúcháin in éineacht
leis an gcruthaitheoir den
bhréagán Gaeilge, Bábóg
Baby. 

Tá Údarás Aerfort Bhaile
Átha Cliath, Independent
Star agus Gala ar an ngear-
rliosta leo.

“Ba mhaith liom a rá go
bhfuil seans réasúnta
againn,” a deir Darach Ó
Tuairisg ó Fhibín. “Is deas an
rud é a fheiceáil go bhfuilim-
id ar chomhchéim le comh-
lachtaí móra.”  

“Tá áthas orm go bhfuilim-
id ag fáil aitheantais don
obair atá déanta againn ar
son na Gaeilge,” a deir Adrian
Devane a chruthaigh Bábóg
Baby. 

Aithníonn an chatagóir seo
na féidearthachtaí atá ann sa
mhargaíocht i nGaeilge agus
sa mhargaíocht dáthean-
gach. Tá 16 catagóir éagsúil sa
chomórtas uilig. Tá ‘Gradam
Feachtais Bhranda’, ‘Gradam
don Mhargaíocht Dhíreach’,

‘Gradam don Mhargaíocht
Nuálaíochta’ agus neart
catagóirí eile i gceist. Tá cúig
chomhlacht ar an ngearrlios-
ta dd gach catagóir. Tá an
comhlacht Gaeltachta, Fibín
Teo, ar an ngearrliosta
freisin, in éineacht le
hÚdarás 

Fógrófar na buaiteoirí in
Óstán an Burlington i mBaile
Átha Cliath ar an Déardaoin,
17 Bealtaine. 

Is ea aidhm na nduaisean-
na ná sármhaitheas i ngach
réimse den mhargaíocht a
chur chun cinn agus táb-
hacht na margaíochta le
brabús a dhéanamh a chur in
iúl. Tá tuilleadh eolais ar fáil
ar www.aimawards.ie. 

Buaiteoir Mhórghradam
Filíochta Éireannach
Katie McGreal

BRONNFAIDH Comhairle
Contae Luimnigh ‘Gradam
Filíochta Mhíchíl Uí Airt-
néide 2012’ ar Stiofán Ó
Cadhla, dá chnuasach
filíochta, ‘An Crei-
deamhach Déanach’ ag
oscailt Éigse Mhíchíl Uí
Airtnéide ar an Déardaoin,

26 Aibreán. 
Is file agus scoláire é Ó

Cadhla, ar as Gaeltacht na
Rinne dó ó dhúchas. 

“Táim an-bhuíoch a lei-
théid de aitheantas agus de
thuiscint a bheith ann agus
duais chomh flaithiúil, in
onóir do dhuine chomh
breá, a fháil,” a deir sé i ndi-
aidh an fhógra. 

Beidh níos mó 
eolais ar an scéal

seo le fáil ar ár
suíomh idirlín,

www.gaelsceal.ie

Tuilleadh eolais:

Clár Ní Bhuachalla, Oifigeach Gaeilge, 

Bord na Gaeilge UCD, L508, 

Foirgneamh na Leabharlainne, An Coláiste Ollscoile,

Baile Átha Cliath, Belfield,

Baile Átha Cliath 4

Guthán: 01-716-7387   

Ríomhphost: 

oifigeach.gaeilge@ucd.ie

Scoláireachtaí ar fáil do 24 mac léinn don bhliain 2012-2013

Comórtas oscailte do mhic léinn as gach cúrsa de chuid na hOllscoile

Foirm iarratais ar fáil ar: www.ucd.ie/bnag

13 Aibreán 2012 an dáta deiridh d'iarratais   

(mic léinn ollscoile)

20 Aibreán do lucht na hArdteiste

Bronnfar scoláireachtaí ar fiú céatadán den chíos iad, ar iarrthóirí a bhfuil ríspéis

acu i gcur chun cinn na teanga agus a chruthaíonn cumas láidir gníomhaíochta 

Scéim Chónaithe Ghaeilge 
Bhord na Gaeilge UCD 2012/2013

‘Teach na Gaeilge UCD’

Ionad Cónaithe Gaeilge ar Champas Belfield

Foirm iarratais ar Líne

www.ucd.ie/bnag

Ar lean ó leathanach a haon
Táthar ag súil go mbeidh

70,000 duine i gcathair Chorcaí
i rith an dheiridh seachtaine
mar chuid d’Fhéile Phádraig atá
á reáchtáil ag Comhairle
Cathrach Chorcaí.

Agus mar chuid den fhéile tá
Ardmhéara Chathair Chorcaí,
Terry Shannon, ag moladh do
dhaoine a máithreacha a thab-
hairt ar chuairt go láthair na féile
mar go mbeidh Lá na
Máithreacha ar bun chomh
maith an deireadh seachtaine
seo.

Tá béim á cur ar chúrsaí spórt
don bparáid fhéin faoin dtéama
‘Ar Thóir Óir: Going for Gold’,
mar spreagadh dos na lúthch-
leasaithe a bheidh ag iomaíocht
sna cluichí Oilimpeacha i
mbliana, ceathrar ó cheantar
Chorcaí ina measc um an dtaca
seo – Derval O’Rourke, Ciarán Ó
Lionáird, Robert Heffernan
agus Olive Loughnane.

Agus ar oích Lá Fhéile Pádraig
beidh taispeántas traidisiúnta ar
leith in ionad Triskel faoin dtei-
deal Pulses of Tradition leis na
grúpaí ceoil Buille, Liadan,

North Cregg agus Nomos,
chomh maith le rinceoirí ó
Acadamh Ceoil agus Rince
Ollscoil Luimnigh.

Cuirfear tús leis an bparáid ar
a 1.00 a chlog ag barr an Mheal
Theas agus tosnóidh an choirm
in ionad Triskel ar a 8.00 a
chlog. Beidh ceol le cloisint saor
in aisce ar an tsráid i lár na
cathrach i rith an lae ón  Satharn
go dtí an Luain le leithéidí
Meascán, Torann agus Death by
Chocolate. Briseadh ón
gCarghas agus tá an Cháisc ag
teacht.

Dearcadh fadradharcach ag
Specsavers i leith na Gaeilge

“B’fhéidir nach bhfuil
rogha againn ach teacht
anuas le múnla eile”
50 i láthair do chruinniú ar an Samhail
Nua Mhaoinithe i nGaillimh
Ciarán Dunbar

“B’FHÉIDIR nach bhfuil rogha
againn ach teacht anuas le
múnla eile,” sin mar a
chríochnaigh Eamonn Ó
hArgáin ó Fhoras na Gaeilge
cruinniú a bhí mar chuid den
Chomhairliúchán ar an
tSamhail Nua Mhaoinithe. 

Bhí breis is caoga i láthair
don chruinniú poiblí a bhí ar
siúil oíche Dé Luain in Óstán
Pháirc Mhionlaigh ar imeall
Chathair na Gaillimhe. 

“Is léir go bhfuil fadhb ann,”
a deir Éamonn Ó hArgáin,
Stiúrthóir Seirbhísí Forbartha
le Foras na Gaeilge – ní raibh an
leas-Phríomhfheidhmean-
nach ná an Príomhfhei-
dhmeannach ar fáil. Caitheann
ráitis Uí Argáin níos mó
amhrais ar an tSamhail Nua
Mhaoinithe, an múnla úr a bhí
beartaithe chun eagraíochtaí
Gaeilge a mhaoiniú trí
scéimeanna a chur ar fáil
seachas bunmhaoinithe.

Níl aon tacaíocht don SNM
ann ó na príomh-eagraíochtaí
Gaeilge atá bunmhaoinithe i
láthair na huaire. 

Tuigtear do Ghaelscéal nach
bhfuil an tAire Cultúir ó
thuaidh, Carál Ní Chuilín, ag
tacú leis ach an oiread. 

"Tá muid ag éisteacht," a
dúirt Éamonn Ó hArgáin ag tús
an chruinnithe, "ach tá
maoiniú FnaG ag laghdú."

"Tá muid ag iarraidh níos lú
a chaitheamh ar eagraíochtaí,
níos mó ar an phobal.

“Níl na tuarastail atá a n-íoc
ag eagraíochtaí éagsúla - níl
siad cothrom.

"tá muid ag iarraidh níos mó
daoine a fhostú go háitiúil.

"Ní féidir le FnaG leanúint ar
aghaidh ag maoiniú 19
eagraíocht - níl an t-airgead
ann," a dúirt sé.

Rinne sé go leor tagairt do
“dhúbailt.” 

Ba é an ‘dúbailt’ téama mór
na hoíche gan dabht.

Dúirt Kevin de Barra ó
Chomhdháil Náisiúnta na
Gaeilge, áfach, go raibh "cur i
láthair an Fhorais míchruinn."

"An ndearnadh aon taighde
ar na heagraíochtaí bunaithe
maidir le dúbailt?" a d’iarr de
Barra, a bhí ar dhuine de na
cainteoirí ba phaiseanta ar an
oíche. 

"Ní fiú dul siar, tá muid san
áit ina bhfuil muid, ní hé sin an
fáth a bhfuil muid anseo
anocht," a d’fhreagair an
Cathaoirleach, Cillian Fennell
ón Chomhlacht Stillwater
Communications. 

Chuir sin splanc leis an chru-
inniú. 

"Seafóideach," a dúirt
Peadar Mac Fhlannchadha ó
Chonradh na Gaeilge leis an
Chathaoirleach, “Ná cur lain-
cis orainn.”

D’éirigh rudaí teasaí go leor
ag an phointe sin agus bhí baol
ann go gcuirfí deireadh leis an
chruinniú ach shocraigh rudaí
síos go tapa. 

“Amharcann FnaG ar na
hiarratais a thagann isteach
óna heagraíochta - sin an áit
chun dúbailt a aimsiú," a dúirt
Eoghan Mac Cormaic ó Ghlór
na nGael agus leaschathaoir-
leach ar an Fhoras féin. 

“Diabhal cruthúnas ann go
rachaidh an t-airgead chuig na
pobail má bhaintear ó na hea-
graíochtaí é," a dúirt sé.

Ag an phointe sin, dúirt an
Cathaoirleach, "an bhfuil
duine ar bith ag iarraidh go
bhfágfaí rudaí mar atá?" 

Bhí an drong aontaithe ar an
phointe sin – níl. Agus b’shin
pointe a rinne na hea-

Seafóideach : Comhartha Bóthair i gCo. an Chabháin. 'Baile Fearainn' tugtha mar leagan Gaeilge don
leagan gallda Drumalee. Dar ndóigh is é  'Droim an Lao' an leagan ceart Gaeilge ba chóir a bheith ann.

graíochtaí, níl siad ag iarraidh
an status quo a choinneáil. 

Ba é Donncha Ó hÉallaithe,
gníomhaire teanga i gConama-
ra, a t-aon duine a d’easaon-
taigh leis an slua ar an oíche. 

“Dá mbeinnse ag bráth ar
eagraíocht Ghaeilge le mo

mhorgáiste a íoc, bheinn buar-
tha,” a dúirt sé. “Tá go leor
bearnaí ann - tá go leor rudaí
ann a d’fhéadfaí a dhéanamh,
feictear domsa nach mbeidh
aon dochar dá mbeadh beagán
den tSamhail ann, ach tá sé
rórighin, ba cheart go mbeadh

solúbacht ann.”
Léirigh sé a mhíshástacht

leis an Fhoras go díreach áfach
: "Níl muinín dá laghad agam i
bhFnaG, chuirfinn deireadh le
FnaG - mar thús." 

Beidh an próiseas ag
críochnú 2 Aibreán.

Anailís
Ar ndóigh, tá na heagraíochtaí ag bráth ar an Fhoras chun
maoiniú a fháil agus tá sé glactha ag gach taobh nach féidir
leanúint leis an status quo.  Mar sin féin, tá lámh in uachtar ag
na heagraíochtaí ó thaobh na díospóireachta de – d’ainneoin go
gcreidtear go forleathan “go bhfuil barraíocht acu ann.”

B’ábhar buairimh don Fhoras go bhfuil cuma ar an scéal go
bhfuil tacaíocht an Aire Cultúir ó thuaidh caillte acu.  Tá an
fhadhb ag an Fhoras i gcónaí nach mbeidh go leor airgead acu
leis na heagraíochtaí a mhaoiniú mar a bhí go dtí seo.  Ní bheidh
réiteach ar an scéal seo go luath.

Is é an 21 Márta 2012 an spriocdháta d’iarratais.

Tuilleadh eolais / further information:
www.teg.ie

01 708 3737 / 708 6417

Teastas Eorpach na Gaeilge 2012
Scrúduithe Gaeilge do Dhaoine Fásta

Beidh scrúduithe TEG (Teastas Eorpach na Gaeilge), scrúduithe
Gaeilge d’fhoghlaimeoirí fásta, ar siúl sna hionaid seo (ag brath ar

éileamh):

• Béal Feirste • Caisleán an Bharraigh • Cill Airne 
• Cill Chainnigh • Corcaigh • Gaillimh • Leitir Ceanainn 

• Luimneach • Má Nuad
ar na dátaí seo:

Meánleibhéal 2 (B2): 21.04.2012 
*Sásaíonn B2 na critéir iontrála Gaeilge do chúrsaí bunmhúinteoireachta*

Meánleibhéal 1 (B1): 28.04.2012

Bonnleibhéal 2 (A2): 12.05.2012

Bonnleibhéal 1 (A1): 26.05.12

Cinnéideach chun cinn do
Cheannaireacht an UUP 
Ach beidh sé an-deacair do cibé duine a bheas mar cheannaire ar an UUP
amach anseo an páirtí a athbheochan a scríobhann Anton Mac Cába
AG an phointe seo is iad Danny
Kennedy agus John McCallis-
ter an bheirt iarrthóirí atá san
iomaíocht don cheannaireacht
ar Pháirtí Aontachtach Uladh
(UUP). D’éirigh an t-iarchean-
naire, Tom Elliott, as oifig gan
choinne, cé gur léir go raibh
fadhbanna aige ó toghadh é 18
mí ó shin. D’fhógair McCallis-
ter go bhfuil sé le seasamh
agus cé nár eisigh sé ráiteas
poiblí, thug Kennedy le fios go
bhfuil seisean ag seasamh
freisin.

Luaitear gurb fhéidir go
seasfaidh Mike Nesbitt don
phost chomh maith. Shíleadh
go seasfadh Basil McCrea ach
dúirt sé inné go raibh sé ag
tacú le McCallister.

Is comhartha den athrú atá
ar an saol gurb é Kennedy
amháin atá san Ord Oráis-
teach. Tá daoine sa UUP den
bharúil gurbh fhéidir gur
‘capall dorcha’ é Danny Kina-
han, nach raibh iomrá air sna
meáin go dtí seo. 

Is faoi Danny Kennedy é seo
a chailliúint. Beidh tacaíocht

aige ón Ord Oráisteach, fiúmu-
ra bhfuil sin chomh mór agus a
bhíodh, tá sé cumhachtach go
foil sa UUP. Tá caidreamh
maith ag Kennedy le
préamhacha an pháirtí. Tá
cónaí air lámh leis an Sruthán i
ndeisceart Ard Mhacha. Is
Aontachtach láidir é a

Laghdú ar Mhúinteoirí an Tuaiscirt
Anton Mac Cába

BHÍ laghdú beagnach 20% ar
líon na múinteoirí nua ó
thuaidh a chláraigh le cúig
bliana anuas. Chláraigh 1,037
leis an Chomhairle Ginearálta
Múinteoireachta don bhliain
2006/07. Níor chláraigh ach
849 don bhliain 2010/11. 

Téann cuid mhór daoine óga
go Sasana le hoiliúint a fháil
mar mhúinteoirí. Is gnáth le

cuid mhór acu pilleadh ar an
bhaile nuair a bhíonn deireadh
leis an oiliúint. Bhí laghdú 97 ar
a líon seo.

Thug an t Aire Oideachais,
John O’Dowd, an t-eolas i bhf-
reagra scríofa ar cheist ón
dTiarna Maurice Morrow, An
Páirtí Aontachtach Daon-
lathach (DUP).

Dúirt Mary Cahillane ó
Choiste Gnó Chumann Múin-
teoirí Éireann (INTO) nár chuir

na figiúirí seo iontas ar bith
uirthi. B’eol don cheardchu-
mann go raibh 7,000 múinteoir
óg díomhaoin ó thuaidh. “Má
leanann an Roinn (Oideachais)
le druidim scoileanna, mar atá
siad ag moladh, beidh cúrsaí
níos measa,” ar sise. “Molaim
sampla Riaghaltas na h-Alba.
Tá sin ag tabhairt bliain fos-
taíochta d’achan múinteoir óg
– sa dóigh is go bhfuil táithí acu
uilig.”

Rianaire
Gaeilge
in Albain!

Caora
Ghaelach ar
an cheann
is sine ar
domhan
Anton Mac Cába

BA Gael de chuid na hAlban í
an chaora ba shine ar domhan.
Tá Methusalina i ndiaidh bás a
fháil, de bharr titim ó fhaill.
Bhí sí 26 bliain d’aois.

Ba i dTolastadh bho Thuath
ar Leòdhas a chaith sí na
blianta deireanacha dá saol.

Caora leath-fhiáin ab ea í,
bhí an-taithí aici ar na crea-
gacha ina háit dhúchais agus
mar sin, bhí sí ábalta go maith
an reithe a sheachaint. Mar sin,
ní bhíodh uain sa bhliain aici.

Dhá bhliain ó shin a fuair a
húinéir amach go raibh sí
chomh haosta agus a bhí. Is
gnách le caora mairstin 10 nó
12 bhliain. 

thuigeann go bhfuil sé riach-
tanach comhoibriú le náisiú-
naithe. Aithnítear go bhfuil sé
cumasach go maith mar Aire
Forbartha Réigiúnaí. 

Dúirt duine dá lucht
tacaíochta go bhfuil sé “ar
mhúnla Tom Elliott”. Beidh le
feiceáil an chun leasa nó aimh-
leasa an UUP é sin.

Tá fadhb bhunúsach
eiseach ag an UUP. Ghoid an
DUP a gcuid polasaithe agus
chuaigh siad níos faide leo, ó
thaobh roinnt na cumhachta
leis na náisiúnaithe. Mar sin,
caithfidh an UUP a mhíníú cad
chuige gurb ann dóibh anois. 

Is é an réiteach atá ag
McCallister ná gur cheart don
UUP imeacht ón bhFei-
dhmeannas, agus a bheith mar
fhreasúra. Tugann sé
“unashamed liberal progressive
unionist” air féin. De ghnáth, is
lucht meánaicmeach na
mbailte móra iad liobrálaigh
an UUP. Is feirmeoir as Ráth
Fraoileann é McCallister, a

d’fhógair dhá bhliain ó shin go
raibh sé ag tacú leis an Dún sa
pheil. Bhíothas den bharúil go
raibh a shuíochán sa Tionóil i
mbaol sa toghchán anuraidh,
de bharr  a sheasamh lio-
brálach ach ina ionad sin is
amhlaidh gur mhéadaigh an
vóta a fuair sé.

Tá deighilt sa UUP. Tá dream
ann ar mhaith leo comhoibriú
leis an DUP. Tá Elliott agus
Kennedy ar an eite sin. Tá eite
eile atá den bharúil gur cheart
dóibh dul ar thalamh Pháirtí
na Comhghuaillíochta.  

Tá ceist tíreolaíochta sa
scoilt freisin. Tá lucht an UUP
ar an taobh thiar den Bhanna
níos traidisiúnta. Is mionlach
iad na hAontachtaigh, mar sin
bíonn níos mó comhoibrithe
idir an DUP agus an UUP. 

Ach d’fhógair McCallister
nach bhfuil sé i bhfábhar aon
chomhoibriú leis an DUP. Is
mar an gcéanna do Nesbitt
agus Kinahan. Bheadh cluas
na meán acu, rud nach bhfuil

ag Kennedy agus nach raibh go
cinnte ag Elliott. Ní leor na
meáin, áfach, mar gurb iad iad
na baill a chaitheann vóta.

Cibé ceannaire a toghfar,
beidh obair chrua roimhe.
Dúirt ionadaí tofa seanbhu-
naithe sa UUP go mbeadh ar an
cheannaire nua na daoine a
thugann Aontachtaigh orthu
féin, ach nach gcaitheann
vóta, a mhealladh chuig an
pháirtí. D’aithin sé go bhfuil
daoine a bhíodh ag caitheamh
vóta don UUP anois ag vótáil
don DUP.

Ní fios cé mhéid ama a bhei-
dh ag an cheannaire nua. Tá
13.2% den vóta ag an UUP,
laghdú tubaisteach é sin ón
21.25% a bhí acu sa chéad
toghchán don Tionól i 1998.

Tá tráchtairí – agus daoine
sa phobal Aontachtach – ag cur
ceisteanna faoi
inmharthanacht an UUP. Má
mhaireann ceisteanna faoi
inmharthanacht – an mairfidh
an UUP? 

Anton Mac Cába

TÁ Rianaire Gaeilge anois ag
Gaeil na hAlban, ar a tugtar
an ‘Gaelic Tracker’. Is é Lár-
Ionad Teangan Moireibh a
chum é agus tá sé ann chun
cuidiú le daoine taifead a
dhéanamh den úsáid atá
siad a bhaint as Gaeilge na
hAlban.

Tig le hachan aois-ghrúpa
úsáid a bhaint as: ó páistí 10
bliain d’aois, go sean-tui-
smitheoirí. Sa Rianaire,
breacann an cainteoir síos
achan úsáid a bhaineann
siad as an Ghaeilge tríd an
lá.

Bhí Fionnlaigh Mac Leoid
ar dhuine acu siúd a chuir
an córas le chéile. Dar leis
gur féidir leis iontas a chur
ar dhaoine. 

“Mar shampla, is féidir
nach mbíonn ’fhios ag
duine a mhéid Gaeilge atá
siad ag labhairt, go háirithe
agus gan iad ag machnamh
ar an rud atá ar shiúl acu
nuair a bhíonn gnáthobair
leadránach an lae ar shiúl
acu,” ar seisean.

Tá spás sa rianaire leis na
deacrachtaí atá ag an chain-
teoir a líonadh isteach
chomh maith. Níl iomrá – go
dtí seo – ar a leithéidí a bhei-
th ar fáil i nGaeilge na hÉire-
ann.

Tom Elliot John McCallister Basil McCrea Danny Kennedy

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Tugtar cuireadh do chomhlachtaí, d’institiúidí nó do dhaoine aonair iarratais a dhéanamh ar
thacaíocht mhaoinithe d’fhorbairt áiseanna teagaisc agus foghlama (téacsleabhair agus leabhair
eile, cluichí oideachasúla, ábhar ar líne, mar shampla) do bhunscoileanna agus d’iarbhun-
scoileanna Gaeltachta agus lán-Ghaeilge nó do theagasc na Gaeilge i scoileanna uile na tíre.

Ní ghlacfar le haon iarratas i ndiaidh 4pm Dé hAoine 16 Márta 2012

Applications for financial support are invited from companies, institutions and individuals for
the development of teaching and learning resources for Irish medium schools and for the teach-
ing of Irish in all schools.

Foirm iarratais le fáil le híoslódáil ar www.cogg.ie 

Research bursary
The development of literacy in Gaeltacht schools.

Fáilteoidh an Chomhairle um Oideachas Gaeltachta agus Gaelscolaíochta roimh thairiscintí ó
mhic léinn ag leibhéal dochtúireachta nó ó thaighdeoirí eile ar mian leo taighde a dhéanamh
maidir le forbairt na litearthachta sa chomhthéacs Gaeltachta.
Ní bhaineann aon luach faoi leith leis an sparánacht ach d’fhéadfaí sparánacht taistil, sparánacht
foilsitheoireachta, sparánacht riaracháin, sparánacht táillí agus/nó costais bliana nó níos faide
a bheith i gceist.

Foirm iarratais le fáil le híoslódáil ar www.cogg.ie 

Ní ghlacfar le haon iarratas i ndiaidh 4pm Dé hAoine 16 Márta 2012

ÁISEANNA D’FHOGHLAIM AGUS DO 
THEAGASC TRÍ GHAEILGE 

AGUS DO THEAGASC NA GAEILGE

SPARÁNACHT TAIGHDE

'Ríméad' faoi fhoirgnimh
nua do Ghaelscoileanna

Ar lean ó leathanach a haon
Cuirfidh na foirgnimh nua

agus na forbairtí go mór le tim-
peallacht na scoile agus le leas
mhuintir na scoile.”

Léirigh sé díomá, áfach,
nach bhfuil scoileanna eile
faoin bhForas ar an liosta “cé
go bhfuil siad ag fanacht le
fada an lá le cóiríocht bhuan.
Beidh teagmháil á dhéanamh
leis an Roinn Oideachais chun
an cheist a fhiosrú agus a gcás
a chur chun cinn,” aA dúirt sé

Tá 275 scoil san iomlán mar
chuid den phlean a thosóidh i
mbliana agus a mhairfidh go
dtí 2016.

Tá foirgnimh nua á dtógáil
faoi láthair do Ghaelscoil
Ultain agus do Ghaelcholáiste
Oirialla i Muineachán agus
tosófar ar thógáil scoileanna
nua roimh dheireadh na bliana
dóibh seo a leanas: Gaelscoil
Adhamhnáin agus Coláiste
Ailigh i Leitir Ceannain,
Gaelscoil Uí Riordáin (Baile an
Chollaigh), Gaelscoil Chloich

na Coillte, Gaelscoil Eiscir
Riada (Leamhcán) agus
Gaelscoil na nDéise i bPort
Láirge.

I measc na scoileanna a
gheobhaidh foirgneamh nua
tá Gaelscoil Bharra i gCabrach i
mBaile Átha Cliath. 

"Tá muid an-sásta an scéal a
chloisteál ar deireadh," arsa
Cathaoirleach Bhord Bain-
istíochta na scoile, Feargal Ó
Cuillinn. "Tá na blianta caite
againn ag stocaireacht ar son
na Gaelscolaíochta agus
fáiltíonn muid roimh an gcin-
neadh seo."

Seo liosta de
scoileanna eile a
thógfar faoin bplean

2013 Gaelscoil An Ghoirt
Álainn (Corcaigh), Coláiste na
Coiribe (Gaillimh), Gaelscoil
Chaladh an Treoigh (Luim-
neach), Gaelscoil na Mí (Cill
Dhéagláin), Gaelscoil Éadan

Doire, Gaelscoil Inis
Córthaidh, Gaelscoil
Moshíológ (Guaire), Gaelscoil
an Inbhir Mhóir, Gaelscoil na
gCloch Liath.

2014-2015 Gaelscoil Mhainistir
na Corann, Gaelscoil agus
Gaelcholáiste nua i gCarraig Uí
Leighin, Gaelscoil Bharra
(BÁC), Gaelscoil Bhalla
Munna, Bunscoil Choláiste
Mhuire (BÁC), Gaelscoil Riada
(Baile Átha an Rí), SN na
bhForbacha, Gaelscoil an
Raithín (Luimneach).

2015-2016 Gaelscoil de hÍde
(Mainistir Fhear Maí),
Gaelscoil nua i Mullach Eadrad
(BÁC), Gaelscoil Ros Eo (BÁC),
Gaelscoil Iarfhlatha (Tuaim),
Gaelscoil Riabhach (Baile
Locha Riach), Gaelscoil de
hÍde (Órán Mór), Gaelscoil Lia-
troma, Gaelscoil an Longfoirt,
Gaelscoil an Bhradáin Feasa
(Droichead Átha), Gaelscoil
Chill Mhantáin.

Ollscoil atá
ceangailte le
scoilteadh gáis
ag déanamh
staidéir ar
scoilteadh gáis
Tá an-chonspóid go deo ag baint
le scoilteadh hiodrálach, nó
‘fracking’ mar a ghlaotar air i
mBéarla. 

Faoin bpróiseas seo,
úsáidtear ceimicí agus uisce faoi
ardbhrú chun scoilteanna a
dhéanamh i gcarraigeacha
scealla faoin talamh chun gás
nádúrtha a scaoileadh. 

Táthar den tuairim go
bhféadfaí an t-uafás gáis a aim-
siú leis an modh nua seo, ach
deir gníomhaithe atá i gcoinne
an scoilteadh go nimhíonn sé
foinsí uisce agus an comhshaol i
gcoitinne. 

Tá cosc curtha ag Comhairle
Contae an Chláir ar scoilteadh
cheana féin agus tá imní ar
dhaoine i gContaetha Liatroma
agus Fhear Manach faoi mholtaí
go ndéanfaí scoilteadh sa
cheantar sin. 

D'iarr Teachta Dála de chuid
Fhianna Fáil ón gClár, Timmy
Dooley, ar an Aire Cumarsáide,
Fuinnimh agus Achmhainní

Nádúrtha, Pat Rabbite, cathain a
fhoilseodh an Ghníomhaireacht
um Chaomhnú Comhshaoil
(GCC) tuairisc faoin modh east-
ósctha seo. Dúirt an tAire go
bhfuil maoiniú tugtha ag an
GCC d'Ollscoil Obar Dheathain
in Albain chun “desk-based
study” a dhéanamh ar scoil-
teadh agus “dea-chleachtas
comhshaoil”. 

Anois, cén fáth go bhfuil
Ollscoil Obar Dheathain pioctha
chun an staidéar seo a
dhéanamh?  Tá Gaelscéal ag
feitheamh ar fhreagra ón Roinn
Cumarsáide, Fuinnimh agus
Acmhainí Nádúrtha, ach seo
roinnt eolais faoin Ollscoil le cur
san áireamh idir an dá linn. Mar
a deir an Ollscoil - “Aberdeen is
the heart of the European oil and
gas industry,” agus i measc na

dtosaíochtaí atá ag rannóg
domhaneolaíochta na hollscoile
tá “The development of uncon-
ventional hydrocarbon
resources.”

“The UK’s own hydrocarbon
resources must be maximised
while the know-how in Britain
(and Aberdeen in particular) will
be important for the global explo-
ration and production of hydro-
carbons..” 

I measc “páirtnéirí taighde”
na hOllscoile tá Shell, Exxon
Mobil, BP, Chevron, Statoil,
Total, BHP Billiton agus Hal-
liburton. Tá Halliburton i measc
na gcomhlachtaí atá i mbun
scoilteadh i Stáit Aontaithe
Meiriceá. De réir na hirise Scien-
tific American, thug Comhdháil
SAM díolúine don earnáil scoil-
teadh ón Safe Drinking Water

Act in 2005 tar éis iarratais ón
Leas-Uachtarán, Dick Cheney,
iar-phríomhfheidhmeannach le
Halliburton. 

Ní hamháin sin, ach tá
Ollscoil Obar Dheathain mar
bhall den Scottish Oil Club -
“The national forum for the
presentation and discussion of
views on the economic, industri-
al, technological and political
aspects of petroleum and other
energy resources.” 

D'eagraigh an Club Ola
Albanach seiminéar i mí na
Samhna seo caite ar scoilteadh
hiodrálach dar teideal "Shale
Gas Projects and Investments".
Ba é John Logel ó Talisman
Energy a chur an seimineár i
láthair. Seo comhlacht a d'fhoil-
sigh leabhar dathúcháin do
pháistí le carachtar darbh ainm
“Talisman Terry, your friendly
Fracosaurus”. 

“I am here to teach you about
a clean energy source called Nat-
ural Gas,” arsa Terry sa leabhar a
baineadh de na seilfeanna tar
éis don chlár The Colbert Report
ceap magaidh a dhéanamh de.
Beidh le feiceáil cén saghas
moltaí a dhéanfaidh Ollscoil le
naisc láidre le scoilteadh gáis
faoin tsábháilteacht a
bhaineann le scoilteadh gáis.

Gaeltacht
Ghréasáin nó
Gréasán
Gaeilge?
TÁ an choincheap 'Gaeltacht
Ghréasáin' i mbéal an phobail le
tamaillín anuas agus ceantair
áirithe le hainmniú faoi scéim
phíolótach gan mhoill.
Gaeltacht Ghréasáin an t-ainm a
thug an Roinn Ealaíon, Cultúir
agus Gaeltachta don choincheap
seo nuair a fógraíodh é i dtosach
báire. 

Ach ag freagairt ceiste ó
Caoimhghín Ó Caoláin, Sinn
Féin, an tseachtain seo caite
rinne an tAire Stáit Ghaeltachta,
Dinny McGinly, cur síos ar an
gcoincheap faoin ainm 'Gréasán
Gaeilge'.

“Tá plé ar siúl faoi láthair idir
fheidhmeannaigh mo Roinne
agus feidhmeannaigh Fhoras na
Gaeilge maidir leis na critéir
phleanála teanga cuí a bheadh le
comhlíonadh chun aitheantas
reachtúil a bhaint amach mar
Ghréasáin Ghaeilge. ”

Níor cheart go mbeadh iontas
orainn faoin éiginnteacht maid-

ir le téarmaíocht, áfach. Faoin
bplean 20 bliain moladh 'Údarás
na Gaeilge' le cúraimí don 26
contae in iomlán, ach tar éis
gearáin ó ghníomhaithe
Gaeltachta athraíodh é sin go
'Údarás na Gaeilge agus na
Gaeltachta' sular filleadh ar
Údarás na Gaeltachta níos
déanaí.

Lá na Gaeilge
sa Dáil
CAITHFEAR a rá go raibh rath
ar Lá na Gaeilge sa Dáil Dé
Céadaoin seo caite. Cé nach
raibh sé foirfe (ní raibh cluasáin
ateangaireachta ar fáil do gach
TD dar le Joe Higgins) bhí plé
bríomhar idir cheannairí na
bpáirtithe sa Dáil faoi chúrsaí
airgeadais agus eile. Tá sé ar fad
le feiceáil ar www.merrion-
steet.ie más spéis leat
díospóireacht i nGaeilge nach
mbaineann leis an teanga féin.
Beidh cabhair de dhíth ó na
teachtaí faoi chur agus
cúiteamh sa Dáil don bhliain seo
chugainn, áfach. Mar shampla,
an Ghaeilge ar 'hear, hear!' de
réir de Bhaldraithe ná 'Dia go
deo leat!' nó 'Abair é!' De réir a
chéile a thógtar na caisleáin.

Ag Teastáil, Beo nó Marbh - An Torc
Anailís le Pól Mac Cana ar chás an Toiric Allta in Éirinn
DE réir Invasive Species Ireland (ISI),
is ainmhí den Most Wanted é an torc
allta in Éirinn.  

Agus i ndiaidh don chéad torc allta
in Éirinn a bheith lámhachta marbh
leis na céadta céadta bliain ar na mal-
laibh, is léir go bhfuil an teach-
taireacht atá ag ISI i bhfeidhm.  

Ach ní dubh bán an scéal é seo.  
Níor cheart an torc a scaoileadh

marbh gan an tuiscint cheart a bhei-
th againn ar na cúinsí.  

Is ainmhí dúchasach é.  Is ceart a
chás a mheas go cothrom.

In 2009, bhí deis agam labhairt ag
comhdháil de chuid ISI maidir le spe-
icis atá tagtha isteach go hÉireann ar
na mallaibh. 

Speicis ionracha.  Ag an am sin,

phléigh muid nach cuimsitheach na
tuairimí a bhí léirithe ag Invasive
Species Ireland, ó thaobh na heo-
laíochta de, maidir le roinnt speiceas
acu, agus fiú go raibh codarsnachtaí
sna ráitis a bhí léirithe acu.  

Bhí an torc san áireamh.  Beag
beann ar an phlé sin, níl athrú ar bith
ar an teachtaireacht ó ISI.

Go fóillín, tá sé le tuigbheáil ón
méid atá scríofa acu gur dochrach
amach is amach an torc, nó go
ndéanann sé scrios agus slad ar ain-
mhithe agus ar phlandaí dúchasacha
ar fud an domhain, agus ar an ábhar
sin ní ceart é a bheith in Éirinn.  

Ó thaobh na héiceolaíochta de, níl
a leithéid de dhearcadh cothrom.  

Tá sé claonta fiú.  Insíonn ISI dúinn

go bhfuil an torc i measc an 100 ain-
mhí ionrach is measa ar domhan.  Is
maith a chreidfinn féin sin; ach gan
tuilleadh tuisceana ar an chás, is doi-
ligh a fheiceáil nach bhfuil an scéal
iomlán inste ag ISI, bíodh sé sin trí
easpa eolais acu féin, nó trí thíosocht
d’aon turas ar an fhírinne!

Is féidir leis an torc an-dochar a
dhéanamh i dtíortha nach raibh
taithí acu air roimhe.  

Níl amhras ann faoi sin.  Ach sna
cásanna sin, áirím an Astráil, an
NuaShéalainn, Haváí agus oileáin
bheaga eile.

Ach bhí an torc mar chuid táb-
hachtach den éiceachóras atá le fáil
in Eoraip i gcónaí.  Ba speiceas cud-
thromach tábhachtach é fiú!  Agus is
amhlaidh a bhí in Éirinn.  Agus cé gur
chaill muid an torc fadó in Éirinn, bhí
a ról éiceolaíochta á dhéanamh fada
ina dhiaidh – ag a sliocht, .i. an mhuc
clóite a choinnigh na Gaeil sna
coillte. 

In Albain, bíonn daoine níos praiti-
ciúla agus níos fuarchúisí  faoi chúr-
saí an dúlra.  Ansin níl drogall ar na
heolaithe na buntáistí agus na míb-
huntáistí a bhaineann leis an torc a
phlé go hionraic agus go hoscailte.
Deir siadsan:

“Could be regarded as a species
with high biodiversity value, forming
an integral part of woodland ecology,
and a sporting quarry providing
flavoursome meat.”

“If reintroduced, would be expect-
ed to exercise some control of brack-
en (the rhizomes are an important
winter food) and other forest weeds.”

Agus tá sé spéisiúil don té a rachfas
go Páirc Náisiúnta Ghleann Bheithe, i
dTír Chonaill, nó is ansin a fheicfidh
sé iarracht le ról éiceolaíocht an toirc
a líonadh.  Ansin líontar an ról sin leis
an muc Tamworth – pór Sasanach.
Tá sé scríofa ag an Pháirc:  [They]
help us with woodland regeneration.
These powerful diggers plough up
the forest floor in their determined
quest for food. This disturbance pre-
pares the ground for new seedlings
and controls the spread of Bracken.  

Is codarsnach é seo le ráitis ISI
faoin torc agus dochar amháin.

Tá míbhuntáistí leis an torc, ar
ndóighe.  Is féidir leis a bheith
fíochmhar i gcásanna áirithe.  Is
féidir leis timpistí bóthair a thar-
raingt.  Is féidir leis dochar a
dhéanamh i dtalamh talmhaíochta.
Is féidir leis damáiste a dhéanamh i
ngnáthóga nádúrtha má bhíonn a
líon ró-mhór.

Glacaim féin leis na hargóintí sin.
Ach nach amhlaidh go díreach atá
leis an fhia rua, leis an fhia Seapá-
nach agus leis an fhia bhuí in Éirinn.
Ní fiú babhdán a dhéanamh den torc
amháin.  Tá na fianna againn agus iad
faoi bhorradh.  Áit a oireann don fhia,
oireann sé don torc.  Tá an ghnáthóg
ann mar sin.  

Agus beidh orainn tabhairt faoi
shaincheist bhorradh na bhfianna
roimh i bhfad.  Cibé réiteach a bheas
air sin lena gcoinneáil faoi smacht
agus sinn gan mac tíre gan lugh gan
mathúin níos mó, ba réiteach é sin ar
líon na dtorc in Éirinn chomh maith.  

Is féidir leis an Sasanach déileáil
leis an torc.  Bíonn an Francach, an
Spáinneach, an tIodálach in ann
maireachtáil in éineacht leis an torc.
Sa Ghearmáin fiú, glactar leis mar
ainmhí ‘suburbia’ i roinnt cathracha.
Cad atá in easnamh ag na hÉirean-
naigh?  

Is mithid don Éireannach plé aibí a
bheith aige faoin cheist seo.  An
cheist seo faoi ainmhí dúchasach atá
ar ais anois, maith olc linn é mar
choincheap nua.  B’fhéidir go rogh-
nóidh muid sa deireadh nár mhaith
linn fáilte a chur roimhe arís anseo.
Ach bíodh an cinneadh sinn glactha
ar chúinsí ionraice, ní ar scéalta
uafáis amháin ón ISI.  Ná bíodh aon
tíosocht ann ó thaobh an eolais de.
Pléitear na buntáistí agus na míb-
huntáistí.  Is cine agus sochaí oilte
sinn.  Ní gá do dhream ar bith sca-
gadh agus glanadh a dhéanamh ar na
fíricí dúinn.  

Is féidir leis an torc maireachtáil in
Éirinn, más amhlaidh go mbí an toil
ann.  An toil linn é?  Cuirtear tús le plé
ionraic!

Is Zó-Eolaí an Dr. Pól Mac Cana 

An Torc Allta, tá sé ar ais in Éirinn
ach an bhfuil fáilte roimhe? 

Má tá aon fhadhb 

agat cóip de

Ghaelscéal a fháil, 

cur glaoch orainn ag

00353-86-0234251 

nó seol ríomhphost

chuig

fograi@gaelsceal.ie

Go fóillín, tá sé le
tuigbheáil ón méid atá
scríofa acu gur dochrach
amach is amach an torc, nó
go ndéanann sé scrios agus
slad ar ainmhithe agus ar
phlandaí dúchasacha ar
fud an domhain, agus ar an
ábhar sin ní ceart é a
bheith in Éirinn.  Ó thaobh
na héiceolaíochta de, níl a
leithéid de dhearcadh
cothrom.  

Traenálaí 
páirtaimseartha

Liathróid Láimhe
Tá An Scéim Oiliúna Peile agus Iománaíochta Ghaeltacht na

Gaillimhe ag lorg traenálaí páirtaimseartha chun Liathróid
Láimhe a mhúineadh i scoileanna Chonamara. 
Is Scéim Píolótach í seo ar feadh 10 seachtaine 

(10 n-uaire sa tseachtain). 

Ní mhór d’iarratas/CV a sheoladh chuig
An Scéim Oiliúna Peile agus Iománaíochta 

Ghaeltacht na Gaillimhe,
Aonad 10a,

Ionad Fiontraíochta Chasla,
Casla,

Co na Gaillimhe
nó

ríomhphost sceimoiliuna@eircom.net 
roimh 23ú Márta 2012. 

Caithfidh tú do chóras féin taisteal a bheith agat don phost seo.

Maoiniú faighte don fholúntas seo ón An Roinn Ealaíon,
Oidhreachta agus Gaeltachta

‘The Irish language is... you know’
Anailís le Colm Ó Broin ar na barúlacha ionraice atá ag páistí ar an teanga
DEIRTEAR go bhfuil páistí níos
ionraice ná daoine fásta. Is fíor
sin faoi chúrsaí Gaeilge is faoi
chúrsaí eile. 

Tá sé de nós ag daoine a bhí
sna gasóga i gCluain Dolcáin
tráth teacht le chéile ag aimsir
na Nollag. 

Cuimhnítear siar ar an gcraic
iontach a bhí ann san am atá
caite. Chuimhnigh mé níos
déanaí ar dhá rud a tharla a
bhain leis an nGaeilge – rudaí a
thugann léargas faoin dearcadh
atá ag an bpobal ar an teanga. 

Agus mé thart ar 12 thosaigh
beirt bhuachaillí ag 'magadh'
fúm toisc go raibh Gaeilge
agam. Cheap mé féin go raibh
an bheirt ar mire – macasamhail
duine ag magadh faoi pháiste
toisc gur lean sé Man Utd tar éis
dóibh an tsraith a bhuachaint a
bhí ann. 

D'iarr mé orthu céard go
díreach a bhí 'mícheart' leis an
nGaeilge ach ní raibh siad in ann
é a mhíniú, bhí sé intuigthe. 

Níor chuir sé seo drogall orm
an Ghaeilge a labhairt toisc gur
cheap mé gur rud iontach a bhí
ann sa chéad dul síos. 

Sa dara heachtra bhí buachaill
óg ocht mbliana d'aois ag maga-
dh faoi bhuachaill eile toisc go
raibh 'Irish name' aige. (Mar a
tharla , ní raibh ainm i nGaeilge
aige – Sugrue, agus bhí ainm
Béarlaithe ag an leaid a bhí ag
déanamh an mhagaidh). 

An difríocht sa chás seo ná go
raibh náire ar an mbuachaill óg
a bhíothas ag magadh faoi –
thuig seisean an rud intuigthe
seo faoin teanga nár thuig mise,
go bhfuil an Ghaeilge...you
know. 

Céard é mar sin? 
Tá go leor suirbhéanna, aistí,

alt, tráchtas srl déanta faoi
dhearcadh na nÉireannach i
leith na Gaeilge, ach má tá frea-
gra simplí uait faoin dearcadh ní
gá ach labhairt le buachaill 10
mbliana d'aois atá ina chónaí i
nGaoth Dobhair. 

Tuigeann  an buachaill óg seo
an rud céanna is a thuig na
buachaillí óga i mBaile Átha
Cliath. 

Cainteoir dúchais is ea athair
an bhuachalla, ach níl mórán
Gaeilge ag a mháthair. Tá beirt
deirfiúracha aige agus
labhraíonn siad Gaeilge lena
muintir i gcónaí – ach diúltaíonn
an fear óg. 

Tharla sé Domhnach amháin
áfach, go raibh an teaghlach ar
fad bailithe le chéile. Bhí na
páistí amuigh ag súgradh agus
ghlaoch an tseanmháthair
orthu teacht isteach chun din-
néir. 

Rith an fear óg isteach agus
thosaigh sé ag labhairt i

nGaeilge, ansin stop sé, amhail
is go raibh drochrud déanta
aige, agus thiontaigh sé ar an
mBéarla. 

'Tuigeann' sé go go bhfuil an
Ghaeilge ... you know.

Céard é mar sin, céard é an
'drochrud' do-ráite seo a
bhaineann leis an nGaeilge in
intinní daoine sa tír, páistí óga
ina measc? Má táthar ag lorg
fírinne an dearcaidh Éirean-
naigh i leith na Gaeilge ba cheart
ceist a chur ar pháistí na tíre – is
uaidhsean a gheofar an freagra
is ionraice. 

Le tuiscint a fháil ar an bhfáth
nach labhraíonn daoine Gaeilge
sa lá atá inniu ann ní mór
breathnú ar na fáthanna gur
thug siad droim láimhe di sa
chéad dul síos. An cheist is táb-
hachtaí ná an bhfuil an
dearcadh a bhí i réim nuair a
stop daoine ag labhairt na
Gaeilge fós beo – má tá is ag
snámh in aghaidh easa a bheas

formhór na n-iarrachtaí an
Ghaeilge a athbheochan. 

Sa lá atá inniu ann deirtear
gur thug muintir na hÉireann
droim láimhe don teanga toisc
nach raibh maitheas eacna-
maíochta ag baint lei, deirtear
go ndearna daoine cinneadh
stuama gan mhothúchán bata
agus bóthar a thabhairt dá
máthairtheanga. 

Má tá daoine naimhdeach
don Ghaeilge is de bharr na
mBráithre Críostaí, Peig srl atá
sé, de réir dealraimh.

Ach ní thacaíonn an fhianaise
leis an scéal seo. 

Bhí dearg-naimhdeas in
aghaidh na Gaeilge sula raibh sí
á múineadh sna scoileanna.
Dúirt Dubhghlas de hÍde in 1896
gur shíl daoine i gcathracha na
tíre go raibh sé 'náireach' an
Ghaeilge a labhairt agus scríobh
Tomás Dáibhéis in 1845 gur
chreid an mheánaicme gur 'sign
of vulgarity' a bhí inti. De réir
Choimisiún na Gaeltachta i
1926, “The educated were igno-
rant of it; and they protected
their position by affecting to
despise it, or often despising it
with conviction.”

Macasamhail na bpáistí óga a
luaigh mé níor thug na daoine
seo míniú ar an déistin a bhí acu
don Ghaeilge.

Tá sé deacair ar Ghaeilgeoirí é
seo a thuiscint toisc nach gcrei-
deann muid go smior gur rud
diúltach í an Ghaeilge. 

Labhraím féin Gaeilge toisc
gur teanga dhúchais na tíre í
agus déarfainn gurb amhlaidh
atá sé do go leor Gaeilgeoirí eile. 

B'fhéidir go bhfuil nod ansin
don chúis leis an déistin atá ag
daoine don Ghaeilge – má thait-

níonn an Ghaeilge linne toisc
gurb í an rud is láidre ó thaobh
na féiniúlachta Éireannaí de,
seans go ndiúltaíonn daoine í ar
an mbonn céanna. 

Níor mhaith le duine ar bith é
seo a admháil, sin an fáth go
gcloistear an méid sin raiméise
faoi na fáthanna nach dtait-
níonn an Ghaeilge leo - gur
teanga na mbocht agus teanga
na snobs í, go bhfuil sí róchasta
agus róshimplí, nach bhfuil
baint aici le féiniúlacht na hÉire-
ann ach go bhfuil baint aici le
poblachtachas agus sceimh-
litheoireacht, go bhfuil sí
'marbh' ainneoin go labhraíonn
na céadta míle í srl.

Tá caidreamh an-aisteach ag
roinnt daoine in Éirinn leis an
nGaeilge. Mar shampla, cúpla
mí ó shin thosaigh an craoltóir
raidió Tom Dunne a chlár ar
Newstalk le ráitis mhaslacha
faoin teanga. 

Rinne sé magadh faoi stór
focal na Gaeilge, dúirt sé gur cur
amú ama a bhí inti agus gur
'freemasons language' a bhí inti a
d'úsáid mionlach chun poist
agus airgead a ghnóthú dóibh
féin. 

Uair níos déanaí bhí sé ag rá
gur bhreá leis dá mbeadh
Gaeilge aige agus ag a pháistí!

Caithfear a rá go bhfuil an
naimhdeas sa phobal don
Ghaeilge íslithe ón 19ú hAois
agus go bhfuil sé ag éirí níos
laige i gcónaí. 

Níor tharla an t-athrú seo thar
oíche de bharr imeacht mór ná
feachtas éigin – athrú atá ag
teacht le gach glúin atá ann. 

De réir mar a mhéadaíonn an
t-achar ama ó fhoinse an
naimhdis – an féinfhuath a

cothaíodh le linn na tréimhse
coilíní – tá an naimhdeas ag
lagú. De réir mar a tharlaíonn sé
seo méadóidh an mhuinín atá
ag daoine an teanga a labhairt
agus is féidir le lucht na Gaeilge
an próiseas seo a threisiú trí
thuairimí áiféiseacha aineo-
lacha a bhréagnú agus an teanga
a labhairt go bródúil.

Is cinnte go gcuireann sé an-
olc ar Ghaeilgeoirí nuair a
dhéanann a gcomhthírigh mag-
adh faoin nGaeilge, ach táim tar
éis teacht ar chás eile atá cosúil
leis sin.  Agus mé i mo chónaí i
mBéal Feirste chuala mé neart
náisiúnaithe ag magadh faoi
fhoireann peile Aontroma. 

Cén fáth mar sin a mbeadh
daoine ag magadh faoina
bhfoireann féin - Chun an bonn
a bhaint ón magadh faoin
bhfoireann a raibh siad ag súil

leis ó dhaoine ó chontaetha eile. 
Bhí taifead uafásach ag foire-

ann Aontroma – ach d'athraigh
cúrsaí go mór in 2009, áfach.
D'éirigh leis an bhfoireann
cluiche ceannais Uladh a bhaint
amach agus d'imir siad sna bab-
htaí cáilithe den chraobh. 

Bhí borradh faoi thacaíocht
na foirne agus bhí bratacha Aon-
troma ar foluain go forleathan.
Léiríodh gur thacaigh an pobal
leis an bhfoireann, ach go raibh
an tacaíocht sin i bhfolach leis
na blianta toisc go raibh muinín
an phobail san fhoireann caillte. 

De bharr na n-iarrachtaí a
rinne grúpa beag díograiseoirí
thar na blianta tháinig feabhas
ar fhoireann an chontae ar
deireadh agus músclaíodh
dóchas an phobail in athuair. 

Is amhlaidh a bheas sé leis an
nGaeilge.Brook Mac Eoin, Nóinín Ní Mhurchú, Abbie Ní Mhaoláin, Ama Nic Shuibhne, Cian Ó Muirí agus

Tomás Sabhaois ó Ghaelscoil Bharra i gCabrach in éineacht le pearsa Sheachtain na Gaeilge,
Eoghan Mac Diarmada  ar an Máirt seo caite ag seoladh an 110 bliain de Sheachtain na Gaeilge.
PIC JUSTIN MAC INNES

Sa dara heachtra bhí
buachaill óg ocht
mbliana d'aois ag
magadh faoi
bhuachaill eile toisc
go raibh 'Irish name'
aige. (Mar a tharla, ní
raibh ainm i nGaeilge
aige – Sugrue, agus
bhí ainm Béarlaithe ag
an leaid a bhí ag
déanamh an
mhagaidh). 

Coláiste na nDán, na nEolaíochtaí Sóisialta 
& an Léinn Cheiltigh

• Léachtóir (Faoi bhun an Bhaic) sna
Clasaicí

Spriocdháta: Déardaoin, 19 Aibreán 2012  

• Stiúrthóir um Chleachtadh Teagaisc san
Oideachas

Spriocdháta: Déardaoin, 19 Aibreán 2012

• Léachtóir (Téarma socraithe) san Oideachas 
Spriocdháta: Déardaoin, 12 Aibreán 2012

Coláiste an Leighis, an Altranais & na
nEolaíochtaí Sláinte

• Léachtóir (Téarma socraithe 3 bliana)
sa Bhitheolaíocht Scamhóige -
Ainéistéise agus Fiseolaíocht

• Léachtóir (Téarma socraithe, leatham)
/ Cláraitheoir le Leigheas - Míochaine
Riospráide

• Léachtóir (Téarma socraithe) /
Cláraitheoir le Cairdeolaíocht

• Léachtóir (Téarma socraithe) /
Cláraitheoir le Síciatracht

• Léachtóir (Téarma socraithe, leatham)
le Síciatracht - Caisleán an Bharraigh

• Léachtóir (Téarma socraithe 3 bliana)
sa Phaiteolaíocht 

• Léachtóir (Téarma socraithe, leatham)
le Máinliacht - Modhanna Cliniciúla

• Léachtóir (Téarma
socraithe)/Cláraitheoir le Máinliacht

• Léachtóir NBCRI Fhondúireacht na
hOllscoile (Téarma socraithe 5 bliana)
san Eolaíocht Aistritheach

Spriocdháta do na poist thuas i gColáiste an Leighis, an Altranais
& na nEolaíochtaí Sláinte: Déardaoin, 5 Aibreán 2012

Sonraí/nós imeachta iarratais:
Chun tuilleadh eolais a fháil agus le hiarratas a dhéanamh ar na poist
thuas féach ar www.publicjobs.ie

Fáilteofar roimh iarratais ar na poist seo a leanas:

Is fostóir comhionannas deiseanna í Ollscoil na hÉireann, Gaillimh.

AGUS sinn ag caint ar tweetanna, tá sé ród-
héanach do Sheán Gallagher a bheith ag
caoineadh anois faoin ‘tweet’ sin ar
dhíospóireacht ‘Frontline’ agus an méid a lean
é.   Ag an am céanna, tá tábhacht leis an gcon-
spóid mar go bhfuil sé ag díriú an spotsholais
ar chaighdeáin iriseoireachta an chraoltóra
náisiúnta, RTÉ, tar éis an méid a tharla leis an
Athair Kevin Reynolds agus an clúmhilleadh
náireach a rinneadh air sa chlár Primetime
Investigates.  Deineadh líomhaintí drámatúla
sa chlár sin – líomhaintí gan bunús agus bhí
drámaíocht ag baint leis an mbealach a léigh
Pat  Kenny an tweet an oíche úd ar Frontline
chomh maith. 

Anois tuigim go mbeadh dúil ag Frontline
sa drámaíocht bheo bheathach – ach ba cheart
go mbeadh an t-aláram ag bualadh le duine
éigean nuair nár dhearbhaigh Martin McGuin-
ness, agus an deis aige Seán Gallagher a chur
ó mhaith go hiomlán, beo ar an aer go mbeadh
Hugh Morgan ag teacht i láthair ag preasócáid
le SF, faoi mar a rinne Denis Donaldson tráth
b’fhéidir, chun an scéal go léir a nochtadh.

Dá bharr sin ar fad, tá údar á thabhairt do
dhaoine a bheith ag lorg smachta a chur i réim
ar chraoltóireacht sa tseirbhís phoiblí.   Tá
Údarás Chraoltóireachta na hÉireann ag
moladh rialacha a chuirfeadh ina luí ar
láithreoirí teilifíse agus raidió a bheith neo-
drach amach is amach.  An oiread is go bhfuil
mé ar shon go dtabharfaí dhá thaobh an scéil

i gcláracha, is nach mbeadh claonadh folaithe
i gclár, táim ar son go mbeadh cead ag
craoltóirí a bheith oscailte faoina dtuairimí
agus iad ag craoladh. 

Cá bhfágadh a leithéid de riail leithéidí
Ronáin Mhic Aodha Bhuí a bhfuil stíl ana-
thaithneamhach agus ana-spraoiúil
chraoltóireachta aige – ní bhíonn eagla ar
Ránán tuairimí a nochtadh agus é ag craoladh
cé nach séanfadh éinne go dtugann sé
cothrom na Féinne do gach éinne a bhíonn ar
a chlár?

Tá mé ar shon nach mbeadh cead caite
tabac i dtithe tabhairne, tá mé ar shon go
mbeadh cosc ar thiomáint agus ól ar bord, ach
nílim ar shon gobán a chur i mbéal ár
gcraoltóirí mar seo.  Go deimhin ba cheart go
gcuirfí iachall ar chraoltóirí a dtuairimí faoi
aon ábhar a rá go hoscailte ar an aer seachas a
bheith ag ceilt a gcuid claontacháin.

‘Perverts’, drochghramadach
agus moladh do Gerry Adams
CHAITHEAS cúpla lá ana-thaith-
neamhachha le mo bhean chéile i mBaile
Átha Cliath ag an deireadh seachtaine.
Bhíomar ann don léiriú deireannach ar
dhráma nua Aisling Ghéar, Love Matters,
dráma a scrígh Gary Mitchell agus a
d’aistrigh mo sheanchara, Gearóid Ó Caire-
alláin, go Gaeilge bhlasta Bhéal Feirste.

Taobh amuigh de chúpla focal a mbain-
tear úsáid astu go coitianta i dteanga na
ndaoine – ach nach bhfuil oiriúnach do
nuachtán a bheadh á léamh ag gach aois-
ghrúpa – bhí gach focal den dráma i
nGaeilge.  Ba é an chéad uair a chuala mé an
focal ‘claontachán’ á úsáid i gcomhrá, mar
shampla.

Anois is focal é sin nach dóigh liom a
bheadh le fáil sna seanleabhair.  Is focal é
nach dóigh liom a thrasnaigh beola Pheig
Sayers nó Sheáin Uí Riordáin nó aon duine
de na Gaeil mhóra ón aimsir chaite. 

Os rud é gur cainteoir dúchais mise, gach
seans dá mbeinn ag úsáid an fhocail sin
gurb é an leagan Bhéarla a d’úsáidfinn,
’pervert’.

Is rud nádúrtha é go n-úsáidfeadh cain-
teoir dúchais an focal is tapúla a thiocfadh
chuig a bhéal seachas dul ag cuardach Dé
Bhaldraithe (an fhoclóir) don leagan ceart
Gaeilge. 

Agus tú ag druidim le foinse na teanga, sa
Ghaeltacht, tá gach seans ann go gcloisfidh
tú níos mó focail Bhéarla ina gcló Ghaelach
ná in aon áit eile.   Is scéal eile é sa chathair.

D’fhoghlaim siadsan an Ghaeilge ó leab-

hair, ó shármhúinteoirí, cuid acu ón
nGaeltacht, ar scoil agus ag ranganna oíche.
Tá tuiscint níos cruinne acu ar ghramadach
na teanga ná mar atá agam féin.

Is cuimhin liom a bheith maslaithe go
smior uair nuair a tógadh ceist mar gheall ar
chaighdeán na Gaeilge i mo bhlag, iGaeilge.  

Dar le roinnt, ba léir ó na botúin ghra-
madaí a bhí – agus a bhíonn go fóill – ar
fuaid mo chuid rámhaillí go raibh
dochthógáil teanga agam agus gur léiriú é ar
chomh holc is a bhí an Ghaeilge i mo chean-
tar dúchais, Cúil Aodha.

Thugas freagra feargach ar an gcaint seo,
ag rá dom ná raibh locht ar bith ar éinne ach
orm féin mar gheall ar chaighdeán na
Gaeilge i mo scríbhneoireacht.  

Amannta ar cheart dom a bheith ag caint
le m’athair agus le mo sheanmháthair, a

raibh togha na Gaeilge acu, bhíos ag léamh
leabhair i mBéarla agus ag faire ar an dteil-
ifís i mBéarla nó ag caint le mo chairde,
Sasanaigh a tháinig chun cónaithe sa
Ghaeltacht, i mBéarla.   

Níl aon chol agam do dhaoine le Gaeilge
gan locht.   Cuireann sé olc orm, áfach,
nuair a luíonn siad isteach ar chaighdeán na
Gaeilge seachas ar an rud atá lé rá agam.  

Go minic ní bhíonn ach fleiscín nó fada ar
strae.  Gan amhras ba cheart go mbeinn
níos cúramaí – ach sin ráite, bíonn m’aird ar
an iriseoireacht, ar an rud atá á scríobh
agam agus caillim radharc ar an ngra-
madach.  Ar ndóigh bíonn amannta ann
nuair nach mbíonn sin chomh soiléir don
léitheoir agus a bhí sé don scríbhneoir agus
é i mbun pinn.

Bíonn namhaid Shinn Féin ag magadh
faoi iarrachtaí Gerry Adams agus cuid eile
dá pháirtí an Ghaeilge a labhairt.   

Pé rud eile faoi Gerry Adams, agus tá go
leor údar easaontais agam leis, tá meas
agam ar na hiarrachtaí san.   Tá sé ag
déanamh iarrachta nach gá dó a
dhéanamh.   

Bhí sé le rá ag Miriam Lord ina colún san
Irish Times, Dé Satharn, gur chóir
d’Uachtarán Shinn Féin a thuiscint gur ag
labhairt sa pharlaimint náisiúnta a bhíonn
sé seachas i scoil teanga.   Sílim go bhfuil sin
ró-ghéar ag teacht ó iriseoir agus é amuigh
ar iriseoirí an Oireachtais nach mbacann
siad le haon pholaiteoir a thugann ráiteas i
nGaeilge. 

Ceannaire Shinn Féin : Gaeilge s'aige faoi
scrúdú i gcónaí! 

Páirc chothrom
de dhíth! 
NÍ rabhas i láthair ag na hócáidí eolais
ar an tSamhail Nua Mhaoinithe a
reáchtáíl Foras na Gaeilge, ach lean mé
an tráchtaireacht Twitter ag Ghaelscéal
ar an ócáid i i nGaillimh ar an Luan.
Tuairiscíodh go ndúirt fear an Fhorais,
Éamon Ó hArgáin, go raibh sé ar son
pháirtnéireacht idir an Foras agus na
heagraíochtaí Gaeilge. 

Bheadh sin maith go leor dá mbeadh
an pháirc imeartha cothrom.  Tá an
Foras á iarraidh seo ar dhaoine atá ag
iarraidh slí beatha a shaothrú i ngort
ocrach na Gaeilge ar chonarthaí trí
bliana.  Anois dá mba rud é go raibh fei-
dhmeannaigh an Fhorais sásta oibriú
de réir na scéimeanna trí bliana céanna,
bheadh seans ar pháirtnéireacht
chothrom. 

Ar ndóigh déarfaidh muintir an Fho-
rais go bhfuil sin ar mire, tuairim
chraiceáilte eile i mo cheann.  Ní
bheadh leanúnachas ann, agus a lei-
théid.  Go díreach.  Anois tá sibh ag fáil
an phointe….

Tá taobh eile den scéal cinnte – agus
fillfidh mé air sin an chéad uair eile. 

Rodhéanach do chaoineadh Sheáin Gallagher

SÚIL SIAR na Seachtaine

Raidió na Gaeltachta á phlé ag Merriman

Donncha Ó hÉallaithe 

Raidió na Gaeltachta a bhí faoi
chaibidil ag Scoil Gheimhridh Merri-
man dhá scór bliain ó shin. Bhí cuid
mhaith den ullmhúcháin déanta chun
an stáisiún  a chur ar an aer an Domh-
nach Cásca dár gcionn. 

Ní bheadh Raidió na Gaeltachta ann
murach Cearta Síbhialta na Gaeltach-
ta, a tháinig aníos leis an smaoineamh
an chéad lá agus a chuir Saor Raidió
Chonamara ar an aer le linn na Cásca
dhá bhliain roimhe sin. Ach bhí imní
ar lucht Chearta Síbhialta na
Gaeltachta faoin cineál stáisiúin a bhí
le bunú mar gur faoi cheannas RTÉ a
bheadh sé. 

Ní mó ná sásta a bhí lucht na gCear-
ta Síbhialta leis an gComhairle a
cuireadh ar bun mar nach raibh ach
duine amháin as an deichniúr a cea-
padh nach raibh baint de chineál
éicint aige (fir ar fad a bhí iontu) le

Fianna Fáil. Ar an taobh eile den scéal,
i measc an tseachtair Clár Reachtairí a
ceapadh leis na cláracha a dhéanamh
don stáisiún raidió nua, bhí ceathrar
acu ar a laghad a bhí bainteach  nó
báúil le Cearta Síbhialta na Gaeltach-
ta.  

Ag an Scoil Gheimhridh, a
reáchtáileadh in Aonach
Urmhumhain an bhliain sin, d’eascair
easaontas poiblí idir Pádraig Ó
Raghaillaigh, Ceannasaí nuacheaptha
RnaG, agus Cathaoirleach Údarás
RTÉ, Dónall Ó Móráin, faoi cheist na
fógraíochta. Bhí Ó Móráin ag iarraidh
fógraíocht tráchtála ar an stáisiún ach
ní raibh Ó Raghallaigh.    

Irish Times, 10 Márta, 1972
Raidió na Gaeltachta
- Conspóid faoi
Thionchar
Polaitíochta agus
Fógraí
“An mbeidh aon fhógraíocht ar Raidió
na Gaeltachta? Ní fios go fóill, Ach an
deireadh seachtaine seo caite ar An

Aonach, dúirt an ceannasaí, Pádraig Ó
Raghallaigh, go raibh sé go láidir in
éadan na fógraíochta, agus dúirt an
tUas. Dónall Ó Móráin, cathaoirleach
Údarás RTÉ go raibh sé chomh láidir
céanna ar a shon….

Ní cóir go dtuigfí go bhfuil aon
chogadh ann idir an Raghallach agus
an Móránach. 

Ba é a dúirt an Móránach gur ghlac
sé leis go mbeadh a leithéid de thuair-
im ag an Raghallach ach nár aontaigh
sé leis….

Níor mhiste fógraí eolais a
bhaineann leis an Rialtas agus le RTÉ,
is cosúil, a bheith á gcraoladh ag
Raidió na Gaeltachta, dar leis an
Raghallach…. Ní haon dochar an fhó-
graíocht, más fíor don Mhoránach.

An cnámh spairne ba mhó ar an
Aonach, mar sin féin, ba é sin foinse na
cumhachta.

Dúradh arís agus arís eile, agus níor
bréagnaíodh é, gur lucht tacaíochta de
chuid Fhianna Fáil, tromlach na
ndaoine atá ar Chomhairle  Raidió na
Gaeltachta. Ba é a theastaigh ó Ghlu-
aiseacht Chearta Shibhialta na
Gaeltachta gur faoi Údarás na
Gaeltachta a bheadh an Raidió chun
go mbeadh sé saor chun bheith ina

raidió pobail, faoi mhuintir na
Gaeltachta, ag labhairt agus ag cuidiú
le muintir na Gaeltachta….

Dúirt Seosamh Ó Cuaig go raibh
imní air nach ligfeadh an córas son
Raidió nua bheith ag freastal ar an
bpobal mar atá riachtanach chun go n-
éireodh leis. Ach mar a dúirt na cain-
teoirí eile ó Ghluaiseacht na gCeart i
gcoitinne, tá sé sásta comhoibriú leis

an Raidió, chun seans a thabhairt dhó.
Mhínigh Breandán Mac Gearailt ó

Chorca Dhuibhne cén sórt raidió a
bheadh de dhíth ar na daoine chun
freastal ar a riachtanais agus chun a
misneach a neartú. 

Ach bhí sé féin chomh hairdeallach
agus chomh faiteach is a bhí a chairde
ó Chonamara faoi aigne agus faoi
dhearcadh RTÉ…

An ‘Samhail Nua Maoinithe’ 
TÁ sága an ‘tSamhail Nua
Mhaoinithe’ ag dul ar aghaidh
le fada anois, tá sé iomlán
intuigthe go bhfuil daoine
bréan de faoin am seo, cé go
dtuigeann daoine faoi
dheireadh cé chomh trom-
chúiseach is atá an scéal seo ó
thaobh thodhchaí na Gaeilge
de.

Níl aon dabht ann, dá gcuir-
fí an SNM i bhfeidhm mar a
bhí beartaithe ag Foras na
Gaeilge, dhéanfadh sé slad ar
na heagraíochtaí Gaeilge.

Níl éinne ag iarraidh rudaí a
choinneáil mar atá, tuigeann
gach duine nach bhfuil an t-
airgead ann mar a bhí agus go
gcaithfear athrú.

Fiú dá mba rud é go raibh
neart airgid ar fáil, bheadh an
t-athrú agus an fás riach-
tanach chun an eifeacht is
fearr a bhaint as an airgead atá

ar fáil.
Mar sin féin, níorbh aon

athrú dearfach an SNM, ach
léirscrios. 

Is doiligh a smaoineamh go
ndéanfaidh sé maitheas don
Ghaeilge. 

Is Gaeil mhaithe oibrithe
Fhoras na Gaeilge, níor
mhaith leo eagraíocht ar bith
a bhualadh ná aon rud
seachas maitheas a
dhéanamh don teanga. Níl
siad ag iarraidh ‘deireadh a
chur leis na heagraíochtaí’
Gaeilge. Mar sin féin, is léir go
bhfuil prácás déanta den
phróiseas seo.

Tá pointe láidir á dhéanamh
ag an Fhoras i gcónaí – cá
bhfuil na moltaí. 

Tá go maith. 
• Thiocfadh dó go mbeadh

fiúntas ann dá mbeadh
scéimeanna ann, b’fhéidir go

ndéanfadh rud beag comór-
tais maitheas ann. Seans gur
féidir leis an chomórtas sin
fuinneamh, díograis agus
samhlaíocht a spreagadh –
ACH, ní leor trí bliana chun
fostaithe maithe a mhealladh.
Mar sin, ar cheart go mbeadh
scéimeanna níos fadtréimhsí
i gceist? 5 bliana? 

• Tá na scéimeanna mar atá
docht daingean, sa chaoi sin
déanann siad a mbuntáistí a
neodrú. Dá mbeadh
solúbacht ann, dá dtiocfadh
leis an phobal a theacht aníos
le smaointe nua agus
scéimeanna nua, thiocfadh le
scéimeanna an-dul-chun-
cinn a spreagadh. 

• Bheadh sé tubaisteach,
áfach, nach mbeadh ach
scéimeanna ar fáil, mar ní
bheadh aon eagraíochtaí ann
le cur isteach air. Mar sin,

nárbh fhearr cur chuige
measctha. Is é sin le rá go
mbeadh bunmhaoiniú agus
scéimeanna ann – go mbeadh
an t-airgead atá ar fáil roinnte
idir an dá choincheap. Sa
chaoi sin, bheadh bun-
mhaoiniú de chineál éigin
ann chun go mbeadh na hea-
graíochtaí ábalta foirne lár-
nacha a choinneáil fostaithe.

• B’fhéidir comhlacht /
eagraíocht seirbhíse a bhunú
chun an obair riaracháin /
chuntasóireachta / acmhainní
daonna agus ríomhaireachta
a chur ar fáil, sa chaoi sin,
shábháilfí go leor airgid. 

Is í an fhadhb is mó atá
anois ann ná go bhfuil an
caidreamh idir an Foras agus
na heagraíochtaí bun-
mhaoinithe chomh dona sin
anois gur doiligh
smaoineamh ar bhealach

amach as an bponc seo. 
Is trua sin, mar tá croíthe

s’acu ar fad sa teanga.
Is mór an trua go bhfuil sé

seo ag tarlú ag an am seo, mar
rinneadh níos mó dul chun
cinn (sa Ghalltacht) ó thaobh
na Gaeilge de le 10 / 15
mbliana anuas ná mar a rin-
neadh ó bunaíodh an Stát. 

Ach cuimhnímis ar fhocail
athair athbheochan na Breat-
naise, Saunders Lewis, ‘Ba
réabhlóid go smior é an tean-
ga Bhreatnach a thabhairt ar
ais sa mBreatain Bheag. Ar
mhodhanna réabhlóide agus
orthu sin amháin a bheas aon
rath.’ 

Ná bíodh aon amhras ann,
is coincheap réabhlóideach é
teanga a athbheochan agus
níl sé de nádúr ag stát ar bith
réabhlóidí a éascú. 

A mhalairt atá fíor.

Na chéad iriseoirí 

‘Briotanach de réir polaitíochta,
Éireannach de réir cultúir’
Eoghan Ó Néill 

Tá mioncharachtar i ndrá-
ma de chuid Sheáin Uí
Chathasaigh, Fear Buí, a
thig ar stáitse agus a fhó-
graíonn roinnt uaireanta

go bhfuil sé chomh Éireannach leis an
duine is Éireannaí dá bhfuil ann.

Gach uair a deir sé sin bíonn an
lucht féachana sna tríthí gáire.

Ní thig le bunús againn an lae inniu
a shamhlú gur Éireannach déanta é
Oráisteach nó Aontachtach.

Tá dreach tíre cultúrtha agus
polaitiúil agus fisiciúil Bhéal Feirste
agus na Sé Chontae athraithe as
cuimse in imeacht 90 bliain.

Ach níl ann ach 90 bliain. 
Nó cuimhnigh air, nuair a rugadh

tuismitheoirí mo thuismitheoirí, ba é
Baile Átha Cliath an phríomhchathair
s’acu. Ba as Ciarraí is Corcaigh is
Conamara go leor de phéas Bhéal
Feirste agus Gaeilge ag go leor acu.
Agus bhí cainteoirí dúchais i dTír
Eoghain agus i gContae Dhoire, i
ndeisceart Ard Mhacha, agus i nGlin-
ntí Aontroma. 

Mar sin nuair a labhraíonn daoine
faoi chríochdheighilt ionann is go
gcaithfidh sé a bheith buan agus nach
féidir an tír a aontú arís go deo,
meabhraím dóibh nach bhfuil an
chríochdheighilt ann ach le ceithre
scór agus deich mbliana.

Beidh le feiceáil cé chomh fada a
mhairfidh sé. 

Ach ar ais chuig an Oráisteach Éire-
annach úd. 

Tá Oráistigh Éireannacha an Tuais-
cirt agus Protastúnaigh Ghaelacha an
Tuaiscirt faoi chaibidil i gclár dár dtei-
deal ‘Gaeilgeoirí na Seanchille?’ a
chraolfar ar www.raidiofailte.com @
5.00 in Dé Luain seo chugainn, 21
Márta.

Clár é a bhreathnaíonn ar an ghaol
stairiúil fada atá ag Protastúnaigh an

Tuaiscirt leis an Ghaeilge agus clár a
mheabhraíonn dúinn nach bhfuil 100
bliain imithe ó bhí scair d’Aontach-
taigh Uladh a bhí ina nÉireannaigh
bródúla agus ina nAontachtaigh láidre
araon.

Éireannach ó thaobh cultúir de,
Briotanach ó thaobh na polaitíochta
de. 

Aontachtach tréan ab ea Uachtarán
an chéad Chraobh de Chonradh na

Gaeilge i mBéal Feirste, St Clair Boyd.
Aontachtach a bhí bródúil as an

Ghaeilge, as an ról a d’imir a mhuintir
sa saol náisiúnta ach a mhothaigh ina
dhiaidh sin go gcaithfí an gaol leis an
Bhreatain a choinneáil chun riach-
tanais eile a bhí aige a shásamh. 

Protastúnaigh leathchuid de na
daoine a bhunaigh an Conradh i
mBéal Feirste in 1895 agus ba sa bhli-
ain sin a cailleadh Robert ‘Shipboy’
Mc Adam, díograiseoir Gaeilge Pro-
tastúnach ar bhaist Breandán Ó
Buachalla ‘the first Gaelic Leaguer’ air. 

Bhí Richard Rutledge Kane go mór i
bhfách le Conradh na Gaeilge. Ard
Mháistir ar Lóiste an Ord Oráistigh i
mBéal Feirste a ba ea é, fear arbh
fhuath leis ‘Home Rule.’ Ach bhí Ó
Cathain go mór ar son na Gaeilge.

Is iomaí uair canta an obair mhór
mhaith a rinne leithéidí Róis Uí
hÓgáin agus Alice Milligan, Francis
Joseph Bigger is an Lt-Gen William
MacArthur, OBE,  Protastúnaigh
Uladh a rinne a sciar don teanga agus
don chultúr agus nárbh eol dóibh aon
rud ach gurbh Éireannaigh iad.

Mheall an fuinneamh a bhí faoi
Chonradh na Gaeilge am a bhunaithe
agus a theachtaireacht uileghab-
hálach oscailte líon nach beag Pro-
tastúnach.

Ach níorbh é sin amháin a mheall
Protastúnaigh is Aontachtaigh sa
Tuaisceart i dtreo na Gaeilge. 

Déantar dearmad gur Aontachtaigh
Éireannacha ab ea Aontachtaigh
Uladh 100 bliain ó shin. 

Éireannaigh ó thaobh cultúir de,
Briotanaigh ó thaobh na polaitíochta
de.  20 bliain sular shínigh siad
Cúnant Uladh, chroch na hAontach-
taigh sin meirg in airde ar an ardán ag
anUnionist Convention sna Gairdíní

‘Botanic’ in 1892, meirg a raibh ‘Erin
go Brath’ scríofa air. 

Léigh nuachtáin Bhéal Feirsteacha
an ama sin agus bheadh ionadh ort a
dhíograisí is a bhí bunús Phrotastú-
naigh sa Tuaisceart ar son na hÉire-
ann agus gach ar bhain léi. 

Ach idir 1886 agus 1921 troideadh
cath fíochmhar féiniúlachta i measc
Phrotastúnaigh an Tuaiscirt. 

Tharla sin idir iad siúd a chonaic iad
féin mar Aontachtaigh Éireannacha
agus iad sin a chonaic iad féin mar
Aontachtaigh Ultacha (agus doicheall
acu sin roimh an Éireannachas agus
gach ar bhain leis). 

Bhí an bua faoi dheireadh ag Aon-
tachtaigh Uladh agus thug an stát nua
ó thuaidh le tréan díograise faoin
smachtú ar aon lorg den Éireannachas
agus ag scríobh a insint féin ar an
‘naimhdeas’ a bhí ó dhúchas ag Pro-
tastúnaigh Uladh do gach rud Éirean-
nach.

Meabhraíonn clár Raidió Fáilte
dúinn go bhfuil dílseachtaí agus
féiniúlacht an phobail ó thuaidh, idir
Aontachtaigh agus Náisiúnaigh, níos
casta agus níos solúbtha ná mar a
shamhlaíonn muid sa lá atá inniu ann. 

Tá coscairt ag teacht ó thuaidh de
réir mar atá cuimhní na dtrioblóidí ag
imeacht agus aos óg ag teacht chun
cinn ar mhó leo jab agus siamsa ná an
pholaitíocht thraidisiúnta.

Cá fios sa timpeallacht nua seo nach
dtiocfaidh an lá nuair a bheidh Aon-
tachtaigh Uladh in ann aithris a
dhéanamh ar a sinsir agus a bheith ag
an aon am amháin Briotánach de réir
polaitíochta agus Éireannach de réir
cultúir de.

Craolfar ‘Gaeilgeoirí na Seanchille?’
ar www.raidiofailte.com @ 5.00 in Dé
Luain seo chugainn, 21 Márta

Solas ag deireadh an tolláin
Conall Ó Móráin

Tá an seanscéal grinn sin
cloiste againn ar fad faoin
solas ag deireadh an tolláin
- ní hé gur solas éalaithe atá
ann ach an traein ag teacht

inár dtreo go mear chun sinn a mharú! 
Tá sé fógartha ag an Aire Airgeadais,

Michael Noonan, go bhfuil seans ann
(ní féidir níos ná sin a thuiscint ón
méid  atá ráite nó nach bhfuil ráite
aige go dtí seo) go bhfaighidh an tír

seo faoiseamh airgeadais má
chuirtear ar athló aisíoc an úis ar
bhannaí an iarbhanc Angla Éirean-
nach. 

Má tharlaíonn a leithéid, agus tá an
chuma air go mbeidh a fhios againn
faoi sin laistigh de chúpla seachtain,
sin roimh an sprioclá ar a mbeidh
orainn an chéad aisíoc de
€3,100,000,000 (sea, figiúr an-mhór
atá ann) a áioc de réir mar atá dlite.
Nach ait an comhtharlú é go bhfuil an
figiúr sin anghar den mhéid ceannann
céanna dé cháin bhreise (€3.2 billiúin)
a bhí ar intinn ag an rialtas a bhaint
dúinn sa chéad bhuiséid eile ag
deireadh na bliana seo. 

€3.2 billiúin sa bhreis, an méid
airgead a dúirt an rialtas linn cheana
féin a bheadh á lorg acu uainn, chun

tiachóg na tíre a choimeád cothrom. 
Sin €3.2 billiúin a thógfá as an ngeil-

leagar agus nach mbeadh inár bpócaí
le caitheamh dá bharr sin. Tá feachtas
ar siúl ag an eagraíocht ‘Guaranteed
Irish’ a deir má chaitheann gach
teaghlach sa tír, abair milliún teagh-
lach, díreach €4 sa tseachtain sa
bhreis ar earraí Éireannach gach
seachtain go gcruthófar 6,000 poist
nua sa tír. 

De réir mo chuid matamaitic sin
caiteachas bliantúil de bhreis ar €200
milliúin. Má thógann muid an €3.2
billiúin úd a d’fhéadfadh  a bheith á
shábháil againn  agus in áit é a thab-
hairt don rialtas i bhfoirm chánach le
díol as bannaí Angla Éireannach, é a
chaitheamh ar earraí agus ar sheirb-
hísí Éireannacha, d’fhéadfadh sin

Robert 'Shipboy'
McAdam, 'The first
Gaelic Leaguer'.

Ceachtanna le foghlaim faoin
‘Tweet’ agus gréasáin eile!

Páidí Ó Lionáird

“An chéad dréacht
garbh staire”, sin an
teideal a bhronn an
foilsitheoir Phil Gra-
ham ar cheird na

hiriseoireachta. Tá ciall leis an gcur
síos seo a rinne sé.  

Glacann sé achar fada d’fhonn
muinín an phobail a bhuachan agus a
chothú i ngnó na hiriseoireachta agus
tá sé ceart go dtógfadh sé tréimhse
fhada. Bíonn an pobal ag brath orainn
don nuacht is déanaí agus don eolas is
cruinne. 

Sin an gnó. Cruinneas. Níl ach
fírinne amháin i gceist, ní leagnacha
di. Is cuma cén scéal atá ann níl ach
leagan amháin atá iomlán fíor, cruinn
agus gan aon bhaol débhríochta agus
sin an fhreagracht atá ar an iriseoir, an
leagan sin a chraobhscaoileadh.

Cosúil leis an trí ceathrú milliún
fear agus bean eile a bhí ag faire ar an
ndíospóireacht bheo dheireannach
roimh thoghchán an Uachtaráin i
nDeireadh Fómhair na bliana seo
chaite, thugas faoi ndeara go rabhas i
mo shuí níos faide chun cinn ar an
tolg sa tseomra suite nuair a rinne
Martin McGuinness a ionsaí ar Sheán
Gallagher. 

Bhraitheas mé féin ar imeall mo
shuite nuair a chuir an láithreoir Pat
Kenny a ladar sa scéal le faisnéis an
Tweet úd a tharraing an oiread sin
gleo ó shin i leith. 

B’shin deireadh le hiarrachtaí Ghal-
lagher a bheith ar an naoú Uachtarán
ar Éirinn. 

Cúpla lá roimh an díospóireacht bhí
na pobalbhreitheanna á chur i bhfad
chun cinn ar Mhichael D Higgins ach
bhí amhras ag sleamhnú isteach sa
bhfeachtas a bhí ag fear an Chabháin.

Ní raibh aon ábhar iontais sa mhéid
a chualathas ón Aire Cumarsáide, Pat
Rabbitte maidin Dé Céadaoin seo
chaite nuair a dúirt sé go raibh an
taoide casta i bhfábhar iaruachtarán
Pháirtí an Lucht Oibre faoin trá ar
craoladh an díospóireacht úd faoi
chathaoirleacht Kenny.

Nílim cinnte áfach.
Bhí seolta Ghallagher fós lán agus

bhí an cath buaite aige, beagnach. 
Ansin, ar an oíche úd, chuir iar-

rthóir Shinn Féin, Martin McGuinness
i leith Ghallagher go raibh baint ag

iarbhall Fhianna Fáil le feachtas
bailithe airgid inar bhailigh sé suim
€5,000 ó fhear gnó a fuair a phictiúir
tógtha i dteannta an iarThaoisigh,
Brian Cowen. 

Agus ba leis an tslí inár dhéileáil sé
leis sin ba chúis nach bhfuil an
tUachtarán Gallagher in Áras an
Uachtaráin anois.

Más ball de pháirtí polaitíochta tú,
sin cuid lárnach den gnó – airgead a
bhailiú. Bíonn feachtais éagsúla
bailithe airgid ag gach páirtí gach bli-
ain agus nuair a bhíonn Taoiseach na
tíre agat, gineann sé sin breis ócáidí. 

Níorbh gá do Sheán Gallagher géil-
leadh do Mhartin McGuinness ar an
gceist áirithe sin. Ba leor é dá ndéar-
fadh sé gur dhein sé amhlaidh agus
nach mbeadh sé ag glacadh le haon
chomhairle faoi bhailiú airgid ó Shinn
Féin. B’shin sin agus bheadh sé anois

ar a sháimhín só i bPáirc an Fhion-
nuisce.

Ach cad mar gheall ar phríomháb-
har an cholúin seo? An Tweet?

An raibh an ceart ag Pat Kenny é a
léamh amach ar an aer?

Bhuel ar an gcéad dul síos, agus
táim á scríobh seo le taithí cúig bliana
déag de bheochraoladh teilifíse, ní
raibh aon chúis beag ná mór a déar-
fadh nár chóir dó. 

De réir an eolais a bhí aige sin, ag an
am, bhí an méid a dúirt an léiritheoir
leis fíor, cruinn agus ceart. Ní raibh
aon chúis ann nach gcreidfeadh sé an
mhéid a dúradh leis ina chluasáin. 

An raibh an cheart ag an léiritheoir
ligean don mhéid a bhí sa Tweet dul
go haer? Ní raibh, agus is eisean atá
freagracht as an méid ar chinn an BAI
air. 

Ní raibh an cheart ag Kenny lá arna
mháireach, áfach,  gan botún na
hoíche roimhe sin a cheartú. 

Luaigh an tAire Rabbitte gur ionann
RTÉ agus “an caighdeán órga” ó
thaobh fírinne agus cirte a chuid
nuachta. Ní fada ó bhíos ag scríobh
faoi dóigh ar thuill RTÉ an gradam
“órga” sin. Bheadh baint nach beag ag
sé bliana le cois ceithre scór ó thosaigh
RTÉ ag craoladh na nuachta i mBeal-
taine 1926 leis an gcúis. 

Cothaítear muinín agus iontaoibh
thar tréimhse fhada ama. 

Cailltear iontaoibh agus muinín go
han-tapa agus go tobann, áfach. 

Bhí 2011 ina annus horribilis don
chraoltóir náisiúnta. Ar dtúis bhí an
clár Primetime Investigates a crao-
ladh sa Bhealtaine agus a chuir go
héagórach i leith an Athar Kevin
Reynolds gur rugadh páiste dó le bean
óg san Afraic i bhfad ó shin nuair a bhí
sé ina mhisinéir ann. 

Bhí an craoltóir mícheart agus
bheadh cúiteamh ollmhór le n-íoc
mar thoradh air sin.

Ansan tharla díospóireacht na n-
iarrthóirí Uachtaránachta agus chraol-
faí an Tweet úd. Ní fios fós cén toradh
a bheidh ar an gcás cúirte a thógfaidh
Gallagher dá bharr sin ach glac leis go
mbeidh oifig na gcuntas agus oifig dlí
an chraoltóra gnóthach go ceann
tamaill eile fós. 

Mar bhun agus barr an scéil áfach,
tá ceacht an-bhunúsach le foghlaim
ag RTÉ Agus sin nach é  gnó an
chraoltóra seirbhíse phoiblí a bheith
ag cruthú nuachta! 

is é a ngnó ná an nuacht a
thuairisciú go lom, fírinneach,
cothrom, gan claonadh agus sula
ndéanann siad sin, na foinsí a she-
iceáil d’fhonn a chinntiú go mbeidh
an chéad dréacht staire ina leagan
cruinn ceart.

Tá fíorleagan stairiúil, neamh-
spleách, gan claonadh den cás seo fós
le theacht is baolach.

suas le 100,000 poist breise a chruthú. 
Seo an léiriú is cumhachtaí is féidir

liom tabhairt ar an méid airgead atá i
gceist anseo agus cumhacht an airgid
sin inár bpócaí féin.

Tá fhios ag aon léitheoirí rialta ar
mo cholún go bhfuil mé ciniciúil go
huile agus go hiomlán faoi pho-
laiteoirí, is cuma cén dath atá orthu.
Ach an tráth seo, is cuma liom cén
gheáitsíocht pholaitíochta atá ar siúl
ag an Aire Noonan agus ag an rialtas
má éiríonn leo an faoiseamh seo a
bhuachan ar ár son. Seans nach trí
sheans go bhfuil reifreann ag teacht
inár dtreo?

Ní é amháin, mar atá taispeáinte
agam, gur méid ollmhór airgid atá sna
haisíocaíochtaí sin a d'fhéadfadh tion-
char anmhór a bheith aige ar gheillea-

gar na tíre, ach níos suntasaí ná sin,
d’fhéadfadh sé comhartha muiníne
láidir a thabhairt dúinn ar fad, go
bhfuil muid ag teannadh le deireadh
an tolláin.  Dá dtarlódh sé sin, tar éis
ceithre bliana fhada ghránna,
b’fhéidir go mbeadh seans ann go
mbeadh fonn orthu siúd inár measc,
atá ag coigilt go tréan de bharr imní a
bheith orthu faoina bhfuil in ann don
eacnamaíocht, scaoileadh le cuid don
airgead sin agus tosú arís ar é a
chaitheamh. 

Leis an ráta Cánach Bhreisluacha
ardaithe ag an rialtas go dtí 23%,
bailíonn an rialtas beagnach an
ceathrú cuid de gach pingin a
chaitheann muid sa tír seo. Tá bun-
táiste mhór láithreach ann don rialtas
más féidir leo an mhuinín sin a

chothú ionainn mar go bhfaighidhn
siad siúd breis airgid gan gá a bheith le
méadú a dhéanamh ar rátaí cánach
agus seans nach mbeadh orthu an
oiread sin ciorraithe a dhéanamh ar
chaiteachas ach an oiread, cé nach
féidir linn dearmad a dhéanamh in
aon chor go bhfuil an rialtas fós ag
caitheamh na billiúin gach bliain
d’airgead nach bhfuil acu. Leanfaidh
na ciorraithe sa bhfadtéarma ach
b’fhéidir nach mbeidh orthu a bheith
chomh géar.

Dóibh siúd a déarfadh go bhfuil mé
ródhóchasach, níl orthu ach breathnú
ar an dóigh ar tháinig muid go dtí an t-
íosphointe ina  bhfuil muid faoi
láthair. 

Tá fhios againn go raibh muid
imithe thar fóir go hiomlán ag

caitheamh airgid nach raibh againn,
rud a bhrú praghsanna seirbhísí agus
earraí, tithe go mór mór, go pointe a
bhí nach bhféadfadh seasamh. Nuair
a thit rudaí as a chéile thit siad go
tobann agus go tubaisteach.  

Cé nach bhfuil aon seans ann go
mbeidh filleadh chomh sciobtha le
feiceáil, agus beidh na scuainí
dífhostaíochta linn go ceann tamall
fada fós, is féidir casadh tapa a chur ar
mheon na ndaoine. Cé nach féidir
lámh a chur ar mhuinín is féidir é a
mhothú. 

Tá sé cosúil leis an athrú dearcadh a
thagann orainn ar lá gréine. Is féidir
an gháire d’fheiscint in aghaidheanna
na ndaoine. 

Tagann an aoibh sin díreach mar go
bhfeicimid an ghrian in ainneoin go

bhfuil a fhios againn go rímhaith sa tír
seo nach leanann an ghrian ag
scalladh ach go cionn cúpla uair an
chloig ar a mhéid! 

Smaoinigh anois cén difríocht a
dhéanfadh sé dá gceapadh muid, mar
thír, go raibh beagáinín gréine
airgeadais le scalladh orainn – rud a
mhaireann i bhfad níos faide ná teas
na gréine sa tír seo!

Sin, i mo thuairim-se, an tábhacht
atá leis an bhfaoisimh seo, más féidir
linn é a fháil – d’fhéadfadh sé an sca-
mall mór dubh atá ina shuí os ár
gcionn i bhfad rófhada, a ardú leis
agus in áit traein eile a bheith ag
teacht tríd an tollán ler slad a
dhéanamh orainn b’fhéidir, faoi
dheireadh go mbeadh muid ag teacht
ar sholas an lae.

Bhí 2011 ina annus horribilis
don chraoltóir náisiúnta. Ar
dtúis bhí an clár Primetime
Investigates a craoladh sa
Bhealtaine agus a chuir go
héagórach i leith an Athar
Kevin Reynolds gur rugadh
páiste dó le bean óg san Afra-
ic i bhfad ó shin nuair a bhí sé
ina mhisinéir ann. Bhí an
craoltóir mícheart agus
bheadh cúiteamh ollmhór le
n-íoc mar thoradh air sin.

An deireadh : An nóiméid ar thit feachtas Shean Gallagher as a chéile.

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta sna pictiúir agus cead faighte agat iad a fhoilsiú ó na
daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Buaiteoir Chomórtas Chlub Áras na nGael, Michelle Doocey, ó Béal Easa
i Maigh Eo, le Rós Chlub Áras na nGael 2011, Áine Payne agus Fear an Tí
agus pearsa Sheachtain na Gaeilge, Eoin Mac Diarmada i gClub Áras na
nGael, Sráid Dhoiminic, ar Déardaoin seo caite.

Éamonn Mac Niallais, Guth na Gaeltachta, Liam Ó Cuinneagáin, Cathaoirleach Údarás na Gaeltachta, agus Antoin Delap,
dlíodóir, a bhí mar aoi-chainteoirí ag Éigse Uladh ag an deireadh seachtaine. Ina gcuideachta tá , an tAire Stáit, Dinny
McGinley, a rinne an oscailt oifigiúil, Máire Mhic Niallais [Coiste na hÉigse] agus Colm Ó Baoill [a bhí mar cathaoirleach ag
an oscailt]. PIC TOMÁS  Ó  CUIREÁIN

Dalta agus múinteoir ó Ghaelscoil an Bhradáin Feasa, Contae Lú leis an
bhfear grinn, Giggles ag Coirm Gael Linn in Amharclann Phlás an Mhar-
gaigh i gCathair Ard Mhacha le déanaí. 

Marcas Mac an Iomaire (3), An Cheathrú
Rua, Co na Gaillimhe, le cóip de "Ná heitil
chuig an ngealach ar an Apollo 13" a
d'aistrigh a mháthair féin, Máirín Ní
Mhárta. Sheol an réalt peile agus an
craoltóir Dara Ó Cinneide an tsraith leabhar
nua "Seachain" ó na foilsitheoirí, Futa Fata,
le haghaidh páistí in Easons, Gaillimh, Dé
hAoine.  PIC: SEAN O MAINNIN 

Brian Ó Conchubhair, Elaine Ní Bhraonáin agus Brian Ó Broin ag an
gcéad chomhdháil litríochta i nGaeilge, ‘Siompóisiam: An Gearrscéal
i Litríocht na Gaeilge’ i Nua-Eabhrac le déanaí. D’fhreastail níos mó
ná dhá scór Gaeilgeoir air. 

Ailbhe Ní Ghallchóir, An Charraig,
Doirí Beaga a bhain Corn Raidió
na Gaeltachta sa Chomórtas 'An
Béal Binn' i nGaoth Dobhair. Ina

cuideachta tá a  tuismitheoirí,
Suzanne agus Dónal Ó Gallchóir, a

deirfiúr Clodagh, a deartháir Dan
agus an tAire Stáit, Dinny

McGinley. PIC: TOMÁS Ó CUIREÁIN 

An tAire Stáit sa Roinn Ealaíon, Oidhreachta agus
Gaeltachta, Dinny McGinley TD, ag bronnadh na
príomhdhuaise  Corn Cuimhneacháin Phat Uí 
Rabhartaigh sa Chomórtas An Béal Binn a bhí ar
siúl i nGaoth Dobhair le linn Éigse Uladh, ar
Cheitleann Ní Dhuibhir Ní Dhúlacháin as Ard na
Carraige, Doirí Beaga. PIC: TOMÁS Ó CUIREÁIN 



Iorras Aithneach
Ní raibh an
scéim uisce
ceaptha do
Chloch na Rón
Máirtín Ó Catháin

NÍ raibh sé i gceist nuair a rinneadh
leagan amach ar Scéim Réigiúnach
Uisce Chill Chiaráin agus Charna go
leathnófaí an scéim go Cloch na Rón
mar atá déanta. Tá an méid sin tugtha
síos i gcáipéis atá curtha ar fáil do
Chomhairleoirí Chonamara, cáipéis a
d’ullmhaigh comhlacht Tobins i
nGaillimh. 

Bhí sé ina imní i gceantar Charna
agus Chill Chiaráin go bhféadfadh an-
iomarca brú a bheith ar an gcóras sa
gceantar nuair a shocraigh Comhairle
Contae na Gaillimhe an scéim a leath-
nú siar go Cloch na Rón.  

Rinneadh é seo théis go bhfuarthas
cryptosporidium sa seanchóras uisce
i gCloch na Rón. 

Tharraing an socrú seo caint gur de
bharr ‘boic mhóra’ ar nós lucht dlí
agus polaiteoirí a bheith i gCloch na
Rón sa samhraidh a cuireadh an t-
uisce siar an treo sin.  

Ach bhí feidhmeannaigh na
Comhairle Contae a rá go raibh sé sa
bplean i gcónaí go ndéanfaí freastal ar
Chloch na Rón as scéim Charna/Chill
Chiaráin. 

Tá an cheist tarraingthe anuas aríst
anois mar  go bhfuil sé tugtha faoi
deara go bhfuil roinnt tithe atá ar
chnocáin dá triomú nuair a chuirtear
ar siúl na caidéil a chuireann an t-
uisce go Cloch na Rón.  

Teastaíonn an brú seo i gCloch na
Rón le soláthar ceart a chur siar, ach
ciallaíonn sé go dtarraingítear an
oiread as an bpíblíne uisce go tréan
agus gur féidir leis áiteacha eile a thri-
omú amach. 

Cuireann an tuarascáil a rinne
Tobins an scéal faoi Chloch na Rón a
bheith san áirimh i dtosach ar
neamhní.  

Deirtear ansin gur moladh sa gcéad
phlean do chóras nua uisce Charna
agus Chill Chiaráin go dtabharfaí
soláthar ó Dhoire Iorrais agus ó Loch
Con Aortha (ceantar Chill Chiaráin)
anoir go Carna, Maíros, Glinsce agus
amach don Chaiseal.  

Ní raibh Cloch na Rón san áirimh. 
Nuair a cuireadh an scéim go Cloch

na Rón mhol comhlacht Tobins go
gcuirfí tuilleadh soláthair uisce sa
gcóras amach anseo. Ní raibh aon ghá
leis ar an bpointe a dúradh ach, ina
dhiaidh sin féin, mholadar go
dtosódh Comhairle Contae na Gail-
limhe an obair phleanála chun cean-
gal le loch eile. Níl tada mar sin
tosaithe fós, ach creideann daoine a
bhfuil scil acu i gcúrsaí uisce go bhfuil
an t-achar rófhada as Caladh
Mhaínse, an áit ina bhfuil na lochan-
na, agus Cloch na Rón. Tá go maith os
cionn 40 míle de phíblíne i gceist. 

Neartaíonn an t-eolas seo atá
tugtha ag Fóram Iorras Aithneach do
Chomhairleoirí Chonamara an chaint
gur de léim a socraíodh an córas uisce
a leathnú go Cloch na Rón – bíodh
baint ag ‘boic mhóra’ leis sin nó ná
bíodh.

Cathair na Gaillimhe
€3,000 bailithe i
nGaillimh do
Ghasúir Gaza
Áine Ní Chuaig

D’EIRIGH thar cionn leis an cheol-
choirm bailiúcháin airgid a

reáchtáladh oíche Dhomhnach seo
caite in Óstán Radisson Blu i gcathair
na Gaillimhe, ar mhaith le ciste Gal-
way/Palestine Children's Appeal.

Bailíodh suas le €3,000 chun tacú
leis an ngrúpa Éireannach atá le
cuairt a thabhairt ar Gaza ar an 23ú
Márta. Tá sé i gceist tionscnaimh a
bhunú thall ann, a bheidh tairbheach
do ghasúir atá ag fulaingt de bharr na
cogaíochta i nGaza.

“A leithid d’oíche lán le ceol,
amhráin agus damhsa den scoth, ar
mhaithe le gasúir Ghaza,”, a deir
Treasa Ní Cheannabháin ón
Galway/Palestine Children's Appeal.
“Bhí sé thar barr ar fad!”

I measc na n-aíonna a bhí ar stáitse
sa Radisson Blu, bhí an ceoltóir agus
an cumadóir clúiteach, Máirtín

O’Connor, (bosca ceoil), a chuir tús
croíúil leis an ócáid i gcuideachta
Dhónal Lunny (basúcaí). 

Tá Lunny páirteach sa bhfeachtas
do ghasúir Ghaza le blianta fada agus
beidh seisean ar dhuine acu siúd a
dhéanfaidh an turas anonn i gceann 9
lá, chomh maith le hEibhilín Ní
Chonghaile ó RTÉ Raidió na
Gaeltachta.

Bhí siamsaíocht den scoth ar
stáitse le linn na coirme, ina measc an
fliúiteadóir Harry Bradley as Béal
Feirste. Chas Bradley ceol fuinniúil,
rithimiúil don sárdhamhsóir ón
Spidéal, Seosamh Ó Neachtain, a
tháinig gan choinne le tacú leis an
gcúis. 

Bhí an taispeántas ón bhfonnadóir
Róisín Elsafty ar fheabhas ar fad, i

gcuideachta Shiobhán Armstrong
(cláirseach) agus Rónán Browne (píb
uillinn agus feadóga). Ar cheann de
na hamhráin a chas Elsafty, bhí an t-
amhrán mothúchánach ‘An Pha-
laistín’, a chum a máthair faoi shaol
tragóideach na bPalaistíneach.

Chuir na ceoltóirí Eoin Ó Néill agus
Michelle O’Brien, an cumadóir agus
an fonnadóir Feargal Ó Béarra, agus
an damhsóir Suzanne Leahy go mór
leis an oíche freisin, agus ba léir gur
bhain gach a raibh i láthair an-sult as
an ócáid.

“Ní féidir liom a chur i bhfocail an
buíochas atá agam do na healaíon-
tóirí proifisiúnta ar fad a thug a gcuid
ama agus a roinn a gcuid tallann ar
son na cúise seo,” a deir Ní Cheannab-
háin.

NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

Ní leor beagán d’athrú ar chúrsa
bóthair, a deir na Comhairleoirí
Máirtín Ó Catháin 

TUIGTEAR go bhfuil beagán
athruithe déanta ar cheann de na
cúrsaí atá leagtha amach ar an
léarscáil do bhóthar nua Chonama-
ra – an bóthar as Scríb go Gaillimh.  

Seo é an cúrsa is faide ó thuaidh.  
Ach de réir na dtuairiscí is ar

éigin go sásóidh an méid atá i
gceist Comhairleoirí Contae
Chonamara ach a bpléifidh siad an
t-ábhar as seo go ceann roinnt
laethanta.  

Ceaptar go mbeidh cruinniú acu
an tseachtain seo  nó go luath an
tseachtain seo chugainn. 

Tá sé ag déanamh imní d’fhei-
dhmeannaigh na Comhairle Con-
tae go dtabharfaidh Comhairleoirí
Chonamara droim láimhe do
phlean an bhóthar uilig.  

Má thárlaíonn sin tarraingeoidh
sé aird ar an obair atá déanta go dtí
seo agus ar an airgead atá caite.  

Mhéadódh sé an chonspóid
freisin faoin gcaomhnú agus faoi
SACs mar go bhfuil sé i gceist ag na
Comhairleoirí an mhilleán a chuir
ar an Eoraip agus ar an gcóras
caomhnaithe talún sa tír seo.  

Ní fheileann sé ag an tráth seo go
mbeadh conspóid ar bith faoi
rialacha Eorpacha á dtarraingt

anuas agus reifreann amach roimh
an Rialtas. 

Mar a thárlaíonn sé, beidh fei-
dhmeannaigh ó Bhord Iascaigh
Mhara ag cruinniú Chomhairleoirí
Chonamara chomh maith agus iad-
san ag tabhairt eolais faoin bplean
atá acu don fheilm mhór bradán
amach ó chósta Árann.  

Tá Bord Iascaigh Mhara i mbun
ullmhúcháin ar  iarratais ar chead-
únais agus rúibricí eile a bhain-
feadh leis an suíomh seo.  

Tá suim léirithe ag roinnt drea-
manna san iarracht seo; bheifí ag
súil go ngabhfadh cuid acu seo i
mbun táirgíochta ann. 

Is cosúil gur i Ros an Mhíl a
bheadh an chuid is mo den obair ar
an mórthír a bhainfeadh leis an
bhfeilm éisc atá i gceist a fhorbairt.  

Táthar den bharúil le fada go
dteastódh bóthar ar chaighdeán
ard idir Ros an Mhíl agus Gaillimh
sa gcás agus go ndéanfaí forbairt
bhreise ar an gcalafort, nó go
mbeadh tuilleadh gníomhaíochta
ansin.  

Ait go leor, d’fhéadfadh sé tarlú
gur ag an gcruinniú céanna seo a
shocródh Comhairleoirí Contae
Chonamara nach bhféadfaí
glacadh leis an mbóthar mar atá sé
leagtha amach anois. 

Aisling Ní Chonghaile, Bernadette Ní Chadhain, Michelle Doocey, Orla Breathnach agus Shauna Mic Réamainn, na
rósanna go léir a ghlac páirt i gComórtas Chlub Áras na nGael ar Shráid Dhoiminic i gCathair na Gaillimhe ar an Déar-
daoin seo caite mar chuid d’imeachtaí Sheachtain na Gaeilge. 

B’iad seaimpíní Iorras Aithnigh, na
deartháracha Pádraig agus Gearóid Ó
Dubháin, a chuir clampar mei-
dhreach leis an oíche le taispeántas
spleodrach damhsa ar an sean-nós, i
gcuideachta Lunny agus O’Connor.

“Ba mhaith liom mór mhíle buío-
chas a ghlacadh le chuile dhuine a
thug tacaíocht agus a tháinig ar an
oíche,” a deir Ní Cheannabháin. “Go
méadaigh Dia bhur stór.”

Is féidir síntiús a thabhairt don Gal-
way/Palestine Children's Appeal ag
Banc AIB, Bóthar Thuama, Gaillimh.
Uimhir chuntais:  03910-029. Cód
sórtála: 93-74-52.

Taispeántas
Gebhardt ar an
mBalla Fada
Áine Ní Chuaig

SEOLADH taispeántas gri-
anghrafadóireachta de chuid an
ealaíontóra, Katharina Gebhardt, in
Ard Bia Nimmos i gCathair na dTre-
abh an tseachtain seo caite. Cuireadh
fáilte roimh an phobal tráthnóna Dé
Céadaoin le scailtín fíona agus
blaisíní bia a ghlacadh.

Tá an saothar ‘Dirty Dozen’ ón
nGearmánach ildánach ar thaispeán-
tas sa bhialann cháiliúil ag an bPóirse
Caoch faoi láthair. Cuireann an
seanfhoirgneamh stairiúil seo go mór
leis an taispeántas de bharr an atma-
isféir speisialta a chruthaítear ann le
coinnle agus dearadh ainmhín. 

Tá féith na scannánaíochta ag rith
go láidir tríd an tsraith nuaaimseartha
seo. Tá dhá phictiúr dhéag ar tais-
peántas agus chuile phictiúir ag
insint scéal faoi leith.

Is ag deireadh na bliana anuraidh a
tógadh na pictiúir ar fad atá sa tais-
peántas seo, thar timpeall ar cheantar
an Bhalla Fhada.

D’fhreastal muintir Chonamara
agus na cathrach ar an ócáid, agus bhí
roinnt Gearmánach scaipthe thart sa
slua freisin. Bhí máthair an ealaíon-
tóra ina measc, bean a tháinig an
bealach ar fad ó Frankfurt na Gear-
máine go speisialta le bheith ag
oscailt oifigiúil an taispeántais.

Cé go bhfuil cúlra láidir
stiúrthóireachta agus aisteoireachta
aice, tá Gerbhardt ag obair mar
ealaíontóir físe agus ag plé le hamhar-
clannaíocht do pháistí le roinnt
mhaith blianta anuas. Cé gur i mBer-
lin a bhíonn sí lonnaithe go hiondúil,
tá an t-ealaíontóir ag cur fúithi i
gCathair na Gaillimhe faoi láthair.

Beidh an taispeántas ‘Dirty Dozen’

ar siúl in Ard Bia Nimmos go dtí 5
Aibreán. Is féidir tuilleadh eolais
faoin ealaíontóir agus a saothar a fháil
ag an suíomh www.katharinageb-
hardt.de

Oirthear na Gaillimhe
Iarnród idir
Tuaim agus
Baile Átha an 
Rí molta
Colm Ó Broin

BUNAÍODH grúpa nua chun tacú le
moltaí go n-osclófaí seirbhís iarnróid
idir Tuaim agus Baile Átha an Rí i
nGaillimh le déanaí.

Chuir comhairleoirí agus cumainn
thráchtála áitiúla tús leis an Athenry-
Tuam Rail Action Group chun sto-
caireacht a dhéanamh ar an moladh
atá mar chuid de Bhealach Iarnróid
an Iarthair.

Tá fáilte curtha ag an ngrúpa roimh
thuairisc ón gcomhlacht comhair-
leachta AECOM a dúirt gur ceart
'machnamh dáiríre' a dhéanamh ar
nasc iarnróid idir an dá bhaile. 

Dúirt Sarah Roarty ó Chumann
Tráchtála Thuama nár chuir an
moladh iontas ar bith orthu.

“Tá 5,000 duine ina gcónaí i dTu-
aim ach tá thart ar 35,000 sa cheantar
máguaird, mar sin níl aon dabht ach
go mbeidh go leor éilimh ar an tseirb-
hís seo,” A dúirt sí.

Mhol an tuairisc, a rinneadh ar son
Iarnród Éireann, go mbeadh an líne
bunaithe ar líon na bpaisinéirí atá ar
na codanna de Bhealach Iarnróid an
Iarthair atá ar oscailt cheana féin

Thacódh an líne leis an tseirbhís
chomaitéireachta idir Béal Átha an Rí
agus Cathair na Gaillimhe, chomh
maith, dar leo.

Dúirt AECOM nach raibh fiúntas le
moltaí faoi línte iarnróid eile a
d'fhéadfaí a oscailt amach anseo, ina
measc an chéad chuid eile den
Bhealach idir Tuaim agus Clár

Chlainne Mhuiris. 
Cháin na comhairleoirí an tseirbhís

atá curtha ar fáil ag Iarnród Éireann ar
na codanna den Bhealach a osclaíodh
go dtí seo, áfach, ag rá go bhfuil na
traenacha mall agus ar chaighdeán
íseal. Cáineadh Iarnród Éireann
chomh maith toisc nach féidir
suíocháin a chur in áirithe ar an
tseirbhís agus toisc nach bhfuil
lónadóireacht nó ticéid ar liúntais ar
fáil ach an oiread.

Dúirt siad chomh maith gur ceart
seirbhís a chur ar fáil cúig huaire sa lá
idir Corcaigh agus Gaillimh a bheadh
mar chuid den Bhealach.

Árainn
Rás Inis 'Iron'
Meáin an
Domhnach seo
Colm Ó Broin

BEIDH rás Inis 'Iron' Meáin ar siúl
den ochtú bliain as a chéile an Domh-
nach beag seo.  Rás deich gciliméadar
atá ann a bhailíonn airgead ar son
Choláiste Naomh Eoin. 

Beidh na céadta ag glacadh páirte
ann agus beidh rogha idir dhá chúrsa
'Fíorchrua' agus 'Crua', atá dírithe ar
reathaithe láidre agus daoine le níos
lú taithí faoi seach. 

Tosóidh an ócáid ag 1.30in agus
beidh dioscó bréag-éide ar siúl oíche
Dhomhnaigh. 

Tá go dtí an Aoine seo ag daoine
chun clárú don rás agus is féidir tuil-
leadh eolais a fháil ó www.inisiron-
meain.com. Mar aon leis an rás féin,
imreofar cluiche traidisiúnta an
oileáin – cead – ar Lá le Pádraig. 

Is é seo an t-aon lá den bhliain a n-
imrítear an cluiche.

Stór eolais Gaeilge i gCarna 
Máirtín Ó Catháin 

BEIDH Acadamh na hOllscolaíochta
Gaeilge ag bunú stóras eolais ar an
gcóras digiteach i gCarna go gairid a
bhaineann leis an nGaeilge agus leis
an gcultúr Gaelach.  

Baineann an obair seo atá
beartaithe i gCarna le gníomhaíocht
Taisclann Dhigiteach na hÉireann –
the Digital Repository of Ireland.  

Clár 4 bliana é seo atá faoi stiúir
Acadamh Ríoga na hÉireann agus tá
roinnt Ollscoileanna ar fud na tíre
bainteach leis.  

An chuspóir atá leis seo ná eolas a
chur in ord eagraithe ar chóras
ríomhaireachta agus digiteach a
thabharfaidh deis don phobal agus
do scoláirí chun taighde níos iom-

láine a dhéanamh ar an stair.  
Tá idir chúrsaí bealoidis,

oidhreachta, sóisialta agus gnéithe
eile den tsaol le bheith fite, fuaite sa
gcóras seo.   Tugadh deontas €5.2m
le haghaidh an chláir náisiúnta seo
faoi scáth PRTLI Ciorcal 5 san
Eoraip.  Níl a fhios go barainneach cé
mhéid den airgead atá le caitheamh
ar an obair i gCarna.  

Beidh an chuid den obair atá le
déanamh i gCarna dírithe ar shaol
na Gaeilge.  Dúirt Príomhfhei-
dhmeannach Acadamh na hOllsco-
laíochta Gaeilge, Dónall Ó Braonáin,
i gCarna Dé Luain go mbeidh beirt
fostaithe i gCarna ar an obair seo.  

Beidh an obair á déanamh san
ionad nua Teicneolaíochta agus Gnó
ar an eastát tionsclaíochta i Roisín

na Mainiach.  
Dheimhnigh Stiúrthóir Áras

Shorcha Ní Ghuairim – ionad an
Acadaimh i gCarna – go bhfuiltear ag
fáil faoi réir anois le teannadh anonn
chuig an Ionad.  Tá an tIonad seo
suite trasna an bhóthair ó Áras
Shorcha Ní Ghuairim. 

Chomh maith leis an obair a
bhaineann leis an gcóras digiteach,
beidh cuid eile d’obair Áras Shorcha
Ní Ghuairim lonnaithe ansin freisin. 

Tá Áras Shorcha Ní Ghuairim in
ann a dhul ar aghaidh leis an gclár
digiteach seo mar go bhfuil ciste
stáit curtha go leathtaobh
lenaaghaidh.  

Bhí 35% de laghdú ar theacht
isteach an Acadaimh le ceithre
bliana.  Deireadh a bheith curtha leis

an tacaíocht a bhítí a fháil ó Údarás
na Gaeltachta an chuid is mo de sin
ach tá gearradh déanta ar chistí eile
freisin. 

Dúirt an Príomhfheidhmeannach,
Dónall Ó Braonáin, i gCarna go bhfá-
gann na ciorruithe seo go gcaithfear
súil an-ghéar a choinneáil ar
chaiteachas an Acadaimh.  

“Caithfear beartú de réir an airgid
a bheidh ar fáil amach anseo,” a deir
sé.  Tá laghdú 14 ar an líon postanna
in Acadamh na hOllscolaíochta
Gaeilge le roinnt blianta. 

Aon nduine dhéag atá ag obair go
lánaimseartha in Áras Shorcha Ní
Ghuairim i gCarna anois agus beirt
go páirtaimseartha.  Tá 36 fostaithe
in Áras Mháirtín Uí Chadhain ar an
gCeathrú Rua. 

Ceoltóirí ó Acadamh na hOllscolaíochta Gaeilge a chuir tús spleodrach le
Féile an Acadaimh i Seanscoil Sailearna in Indreabhán le déanaí. Bhailigh
siad airgead d'Ionad Cúram Leanaí na Ceathrú Rua le linn na féile. 

Owen Mac Domhnaill, Sinead Ní Mhaoláin, Joe Mac Curtáin, Kristian Miller, Laura Ní Mhaolagáin agus Ailbhe Ní Chong-
haile ó Choláiste na Coiribe i gCathair na Gaillimhe in éineacht le Peter Greene, Stiúrthóir Réigiúnach le AIB don
Iarthuaisceart. Tá an scoil i ndiaidh áit a bhaint amach sa mbabhta ceannais den chomórtas ‘AIB Build a Bank Challenge’.



Scéalta Bhaile Átha
Cliath
Katie McGreal

‘Thógamar le
Gaeilge iad’ le
seoladh
SEOLFAR an leabhar ‘Thógamar le
Gaeilge iad’ go hoifigiúil i gClub
Chonradh na Gaeilge ar Shráid
Fhearchair ar an Déardaoin seo
chugainn, 22 Márta, ag 6in. 

Chuir Brian Ó Broin an leabhar in
eagar agus beidh sé i láthair ag an
seoladh. D’fhoilsigh Coiscéim an
leabhar seo. i gcomhpháirtíocht le
Comhluadar, an eagraíocht Ghaeilge
a thugann tacaíocht do chlanna atá
ag tógáil a leanaí trí Ghaeilge. 

Tá an leabhar ar fáil sa Siopa Leab-
har ar Shráid Fhearchair agus ar
suíomh Choiscéim ag www.cois-
ceim.ie. Tá costas €10 air. 

Leabhar é seo faoi thógáil clainne
le Gaeilge agus tá ailt ann ó theagh-

laigh atá bainteach le Comhluadar
agus a bhfuil taithí acu a bheith ag
tógáil leanaí le Gaeilge.  

Tá fáilte roimh chách ag an seo-
ladh. 

Sraith clinicí 
á n-eagrú ag
Forbairt 
Naíonraí Teo
TÁ Forbairt Naíonraí Teoranta (FNT)
ag iarraidh deis a thabhairt d’fhoire-
ann agus do mhuintir na Naíonraí
ceisteanna agus ábhar ar bith a
bhaineann leis an Naíonra a phlé trí
shraith clinicí a eagrú timpeall na
tíre. Beidh an chéad chlinic eile ar
siúl sa Riverside Park Hotel in Inis
Córthaidh i gContae Loch Garman ar
an Déardaoin seo, 15 Márta ó 3.30 go
dtí 6in. 

Roimh an tseisiún, tabharfaidh
muintir FNT cuairt ar Naíonraí sa
cheantar nach mbeidh in ann freast-
al ar an gclinic, buailfidh siad le
coistí cúram leanaí agus déanfar
poiblíocht ar FNT agus Naíonraí an
cheantair freisin.

Cuirfear siad fáilte roimh cheis-
teanna agus aon ábhair phlé a sheol-
far chucu roimh ré, ionas gur féidir
leo aiseolas cuí agus cruinn a
sholáthar ar an lá.

Tá tuilleadh eolais ar fáil ó Chlíona
Frost ag 086 0403709 nó ó
eolas@naionrai.ie. 

Sraith cúrsa
don bhéaltriail
BEIDH sraith cúrsaí don bhéaltriail
ar siúl in oifigí Ghael Linn ar Shráid
an Dáma i mBaile Átha Cliath ar an
Satharn, 24 agus 31 Márta agus arís
ar an Satharn 14 Aibreán. 

Tabharfaidh an cúrsa seo deis do
dhaltaí ullmhú a dhéanamh don
bhéaltriail a bheidh le déanamh acu
don Ardteist. Clúdófar neart topaicí
agus beidh nótaí ar fáil ar gach topa-
ic. Tabharfar treoir ar conas tabhairt
faoin tsraith pictiúr agus déanfar
cleachtadh ar na dánta. Beidh deis
ag gach dalta páirt a ghlacadh i
seisiún ceisteanna agus freagraí.

Tá costas €80 ar an gcúrsa agus tá
tuilleadh eolais ar fáil ar 01 6751200
nó ó eolas@gael-linn.ie. 

Eaglais na
hÉireann le linn
Sheachtain na
Gaeilge
TÁ neart imeachtaí eagraithe ag
Eaglais na hÉireann mar chuid de
Sheachtain na Gaeilge. 

Beidh Urnaí na Nóna (Choral
Evensong) dátheangach  in
Ardteampall Chríost i mBaile Átha
Cliath ag 6in ar an Déardaoin seo, 15
Márta. Beidh roinnt de na hiomainn
agus de na paidreacha i nGaeilge. Ina
dhiaidh sin, ag 7in, cuirfear seisiún
‘Blaiseadh Teanga’ de dhaoine gan
Ghaeilge nó daoine ar bheagán
Gaeilge ar siúl. Beidh gloine fíona ar
fáil ag gach duine. Tosóidh sé sin ag
7in.  

Beidh seirbhísí  i nGaeilge ar siúl ar
fud na tíre Lá Fhéile Pádraig freisin
agus tá tuilleadh eolais fúthu ar an
leathanach Facebook atá ag Cumann
Gaelach na hEaglaise nó ón
Oifigeach Forbartha Gaeilge, Caro-
line ar 085 1632772. 

“Beidh seirbhís dátheangach ann
go rialta amach anseo, mar chuid
den chlár nua a bheadh le feiceáil ar
www.cccdub.ie,” a deir an Déan
Dunne óArd-Eaglais Chríost. “Ba
mhaith linn deis a thabhairt do
dhaoine le beagán Gaeilge,” a dúirt
sé.

LAIGHIN
NUACHT

Seoltar scéalta chuig:
nuacht@gaelsceal.ie

18 post TE do chomhlacht nua
Colm Ó Broin

TÁ sé i gceist ag comhlacht nua 18
post teicneolaíocht faisnéise a
chruthú tar éis dóibh infheistíocht
€1 milliún a fháil.

Forbraíonn Enervian bogearraí
don earnáil fuinneamh, fuin-
neamh inathnuaite ach go háirithe.
Fuair siad an infheistíocht ó chiste
Seed Capital AIB.

Úsáidfear an t-airgead chun an
bogearra 'Portfolio Manager' atá ag
an chomhlacht a thráchtálú.
Bunaíodh Enervian anuraidh ach
tá oifigí aige i mBaile Átha Cliath, i
Londain agus i Nua-Eabhrac

cheana féin. D'éirigh leo gnó a
dhéanamh le comhlachtaí fuin-
nimh Éireannacha ach tá sé i gceist
acu gnó a mhealladh i Stáit Aon-
taithe Meiriceá agus san Eoraip i
mbliana. De réir an chomhlachta,
tugann an bogearra seo deis do
chomhlachtaí fuinnimh chun
monatóireachta níos éifeachtaí a
dhéanamh ar an dul chun cinn atá
á dhéanamh ag a gcuid tograí.

Tá tacaíocht faighte ag Enervian
ó Fhiontraíocht Éireann agus dúirt
an áisíneacht go mbeadh siad ag
cabhrú le hEnervian chun tuil-
leadh gnó a ghnóthú thar lear
amach anseo. 

Feis na nGael
Katie McGreal

BEIDH an fhéile cheoil is amhráin
trí Ghaeilge agus Gaidhlig, ‘Feis na
nGael’ ar siúl i mBaile Átha Cliath
ar an 23 agus 24 Márta.

Beidh na hamhránaithe,
Caitríona Watt agus Darren
MacLean as Alban ina aíonna ag an
bhféile, in éineacht leis an
bhfliúiteadóir Albanach, Rachel
Harris, an damhsóir agus an fidléir
Éireannach, Rónán Ó Riagáin, an
seinnteoir consairtín Éireannach,
Larry Kinsella agus an seinnteoir
píbe uilleann Éireannach, Éamonn
Breathnach.

Beidh seisiún ceoil is amhrá-
naíochta le muintir na hAlban ar
siúl ar an Aoine, 23 Márta, sa Black-
rock Market Café ar an gCarraig
Dhubh. Tosóidh sé sin ag 7.30in

agus beidh costas €15 air. Clúdóidh
sé sin béile dá chúrsa agus is féidir
leat do chuid fíona féin a thabhairt
leat. Caithfidh tú áit a chur in
áirithe ar 086 3151786. 

Beidh ceardlann rince ar an
sean-nós le Ó Riagáin ar siúl ar an
Satharn, 24 Márta ón 10rn i gClub
Chonradh na Gaeilge. Críochnóidh
sé ag 4.30in agus beidh costas €20
air sin. 

Cuirfidh Mac Lean agus Watt
ceardlann amhránaíochta i
nGaidhlig ar siúl ar an lá céanna,
san áit chéanna, ag 2in agus beidhá
táille €10 i gceist leis sinr. An tráth-
nóna sin, cuirfear seisiún amhrá-
naíochta, ceoil, rince agus spraoi ar
siúl sa Chlub ón 9in ar aghaidh
agus beidh cead isteach ar €5.  

Tá tuilleadh eolais faoin bhféile
ar fáil ó www.feisnangael.com. 

Bláthnaid Ní Chaisil, Roibeárd Ó Coinín, Jordon Mac Crabháin, Diarmaid Ó Donnchú, Caoimhín Ó Tiarnáin, Donagh
Ó Laoire agus Morgan Ní Chuimín, ceoltóirí óga ó Scoil Uí Ghramhnaigh, Ráth Chairn, Co. na Mí, a bhuaigh dhá
ghradam ag féile Choirm Ghael Linn a bhí ar siúl san Áras Ealaíne, An Mhuileann gCearr le déanaí.

An Taoiseach, Enda Kenny, in éineacht le Nóinín Ní Mhurchú ag seoladh 110
bliain de Sheachtain na Gaeilge lasmuigh de Thithe an Rialtais ar Shráid
Mhuirfean i mBaile Átha Cliath an tseachtain seo caite. PIC JUSTIN MAC INNES 



Scéalta Mhúscaí 
Aisling Gheal
chun cinn ag
comórtas
amhránaíochta
Seán Ó Loingsigh

THÁINIG beirt bhuaiteoirí nua chun
cinn ag dhá chomórtas amhrá-
naíochta a reáchtáil an eagraíocht
amhránaíochta Aisling Gheal san
Ionad Cultúrtha i mBaile Bhuirne Dé
Sathairn seo caite.

Ghlac seisear amhránaithe páirt i
gcomórtas bliantúil Chorn an Dr Uí
Loingsigh, d’amhráin ar shean-nós
Mhúscraí, agus bhí ceathrar ion-
trálaithe le haghaidh Chorn Uí
Fhlannagáin d’amhráin
nuachumtha.

Ba í an t-amhránaí aitheanta,
Máire Ní Chéileachair, a bhain Corn
an Dr Uí Loingsigh le taispeántas ar
leith de cheann d’amhráin mhóra an
cheantair – Aisling Gheal.

Ba é seo an chéad bhabhta do
Mháire comórtas an Dr Uí Loingsigh
a bhuachaint agus beidh a hainm
anois ar an gCorn i dteannta liosta
cáiliúil d’amhránaithe móra
Mhúscraí a bhfuil an comórtas
buaite acu ó cuireadh ar bun é ar
dtúis mar chuid d’Aonach Ceoil
Bhaile Bhuirne sna 1970í.

Bhí na hamhránaithe iom-
ráiteacha Eilís Ní Shúilleabháin agus
a deartháir, Eoiní, i measc na
moltóirí i dteannta an chumadóra
Seán Ó Muimhneacháin a bhí i mbun
moltóireachta dos na hamhráin
nuachumtha.

Bhronn Joan Uí Chróinín ó Mhaigh
Chromtha - gariníon leis an
ndochtúir leighis Domhnall Ó
Loingsigh a bhí chun cinn in athb-
heochan na Gaelainne agus an
chultúir Ghaelaigh i gceantar Bhaile
Bhuirne breis is 100 bliain ó shin - an
Corn agus seic €100 ar Mháire Ní
Chéileachair.

Ba é Muiris Mac Giolla Choda as
Inis Carra a bhuaigh Corn Uí
Fhlannagáin le hamhrán greann-
mhar den teideal ‘Tim the Plane’ a
bhí cumtha aige (as Gaeilge) faoi
fhear óg a bhí imithe ar strae ina
shaol de bharr ragairne.

Bhí an t-ádh agus an lá le Muiris ar
a thríú iarracht mar gur sa dara háit a
bhí sé le dhá bhliain anuas ó
cuireadh comórtas Chorn Uí
Fhlannagáin ar bun i 2009.

Bhronn an ceoltóir, Éilín Ní
Fhlannagáin, ó Bhaile Bhuirne an
Corn agus €100 ar Mhuiris i
gcuimhne a tuismitheoirí Aigh-
neacháin agus Nóra.

Ghabh bean an tí don ócáid agus
riarthóir na heagraíochta amhrá-
naíochta, Liadh Ní Riada, buíochas
leis na hiomaitheoirí agus le hur-
raithe na gcorn.

Feirm ghaoithe
Mhúscraí fós ag
céim pleanála
Seán Ó Loingsigh

TÁ tionscadal fheirm ghaoithe atá
beartaithe do cheantar Mhúscraí fós
ag an gcéim pleanála.

Fuair an comhlacht fuinnimh,
Enerco Energy, breis ama le déanaí
chun a thuilleadh eolais a chur ar
fáil do Chomhairle Contae Chorcaí
maidir le hiarratas pleanála don
fheirm ghaoithe i gcroílár
Ghaeltacht Mhúscraí.

I mí an Mheithimh anuraidh chuir
Claonráth Windfarm iarratas faoi
bhráid na Comhairle Contae chun 11
tuirbín a bheadh 126 méadar ar
airde a thógaint ar shuíomh i
mbailte fearainn Claonráth
Thuaidh, Claonráth Theas agus
Doire an Aonaigh.

Is tionscadal é atá á chur chun
cinn ag an gcomhlacht Enerco Ener-
gy atá lonnaithe i Lios Ardachaidh
lámh le Maigh Chromtha.

I mí Lúnasa chuir an Chomhairle
Contae in iúl dos na hiarratasóirí go
raibh breis eolais á lorg acu maidir
leis an bhforbairt. Bhí sé mhí ag an
gcomhlacht an t-eolas a chur ar fáil.

Ar na pointí eolais a bhí á lorg,
bhí: mioneolas maidir le tionchar a
bheadh ag na tuirbíní ar an radharc;
tionchar scáth agus léas creathá-
nach solais ar tithe; suirbhéanna

maidir le sciatháin leathair agus
seilimidí Chiarraí ar an suíomh;
chomh maith le heolas faoi
láithreacha seandálaíochta, doimh-
neas portaigh, crainn a bheadh le
leagadh agus bóithre a bheadh le
tógaint le haghaidh na forbartha.

Scríobh Enerco Energy go dtí an
gComhairle Contae le déanaí ag lorg
breis ama chun an t-eolas a
sholáthar. 

D’aontaigh rannóg pleanála na
Comhairle an tréimhse bhreise a
thabhairt don gcomhlacht, agus tá
go dtí mí na Bealtaine anois ag na
hiarratasóirí an t-eolas a chur ar fáil. 

Idir an dá linn tá eolas curtha ar
fáil ag rannóg pleanála Chomhairle
Contae Chorcaí i dtuarascáil a
thugann le fios go bhfuil naoi n-iar-
ratas pleanála in iomláine os
comhair Chomhairle Contae Chor-
caí faoi láthair maidir le feirmeacha
gaoithe atá beartaithe sa chontae.

Deir an tuarascáil go bhfuil sé mar
aidhm ag an gComhairle Contae
tacaíocht a thabhairt do ghnólachtaí
agus do lucht tionsclaíochta a
dteastaíonn uathu fuinneamh

gaoithe d'úsáid dá riachtanais leic-
treachais féin.

Dúirt Bainisteoir an Chontae,
Martin Riordan, go raibh sé níos
tábhachtaí ná riamh san lá atá inniu
ann go bhfeicfeadh comhlachtaí
eachtrannacha gur láthair glas é
Contae Chorcaí chun dul i mbun
tionsclaíochta.

Thug an bainisteoir le fios go
raibh deacrachtaí rialacháin ag
baint le muilte gaoithe aonair a
cheangal leis an ngréasán náisiúnta,
agus go mbeadh níos mó iarratas
pleanála á gcur chun cinn amach
anseo maidir le tuirbíní a bheith á
gcur in airde do chúraimí fuinnimh
na n-iarratasóirí.

Chorca Dhuibhne
Breandán Mac Gearailt

CLG na
Gaeltachta
BHUAIGH Stacaigh Thrá Lí ar
mhionúir na Gaeltachta an Satharn
seo caite leis an scór  2-13 v 1-10. Ais-
teach go leor ní róchráite a bhí cuid
acu siúd a labhair faoin ábhar.
”Imreoirí faoi shé mbliana déag is
mó atá ar fhoireann na mionúr”, arsa
duine acu, “agus is dócha gurbh
fhearr leo a bheith i Roinn 2 faoi
láthair, mar an bhliain seo chugainn
agus ina dhiaidh sin glac leis go
mbeidh siad i bhfad níos treise agus
beidh sé deacair ag aon fhoireann
mionúr an bhearna a bhaint dóibh”. 

“Ach mura n-éiríonn rómhaith leo
i Roinn 1, beidh siad i Roinn a 2 an
bhliain seo chugainn”, a dúirt leis.  

“Má bhíonn, bíodh”, ar sé, “ach
sna blianta romhainn, 2013 –’14,
beidh mé ag súil Craobh an Chontae
a thabhairt abhaile linn.” 

Cinnte tá foirne ffaoi aois na
Gaeltachta ag déanamh a ngaiscí féin
agus is léir go bhfuil siad lán
d’fhuadar. Ar an nDomhnach seo
chugainn beidh Sinsir na Gaeltachta
ar a dtriail i gcluiche leathcheannais
shraithchomórtas Chorca Dhuibhne
in aghaidh an Daingin. Beidh
Abhainn an Scáil ag imirt in aghaidh
fhoireann Chaisleán an Ghriaire sa
leathchomórtas eile. Cé leis a bheidh
an lá? Déarfainn An Daingean agus
Abhainn an Scáil, cé gan amhras go
mbeidh scata againn ag guí don
nGaeltacht.

MUMHAIN
NUACHT

Seoltar scéalta chuig:
nuacht@gaelsceal.ie

16  • RÉIGIÚNACH GAELSCÉAL 
Dé Céadaoin, 14 Márta, 2012

An Ghaeilge mar theanga oifigiúil in Aontas
na Mac Léinn, Ollscoil Luimnigh
Katie McGreal

Tá an Cumann Gaelach in Ollscoil
Luimnigh ag iarraidh go mbeadh an
Ghaeilge ina teanga oifigiúil ag Aon-
tas na Mac Léinn san ollscoil ionas
go mbeadh an rogha ag mic léinn an
Ghaeilge a úsáid agus iad ag déileáil
leis an Aontas. Síleann siad go bhfuil
meath tagtha ag an méid Gaeilge atá
ar fáil san Aontas le cúpla bliain

anuas. Bhíodh Oifigeach Gaeilge
lánaimseartha acu ach anois níl ach
post páirtaimseartha. Níl éinne san
Aontas líofa sa Ghaeilge.  

Tá an tAontas ag cur bunreachta
nua le chéile faoi láthair agus níl an
Ghaeilge luaite ann. Phléadar an
bhunreacht nua ag cruinniú an Aon-
tais ar an Luan. D’iarr an Cumann
Gaelach ar éinne a bhfuil suim acu
sa Ghaeilge, freastail ag an gcruin-

niú agus vóta a chaitheamh ar son
na Gaeilge ionas go gclúdófar an
Ghaeilge sa bhunreacht.  

Tá plean ag lucht na hOllscoile,
ionad nua mac léinn a thógáil agus
beidh an Cumann Gaelach ag súil go
mbeidh spás curtha in áirithe ansin
don Ghaeilge. 

Freisin, táthar ag iarraidh go
gcuirfear ceist ar mhic léinn, sula
dtosaíonn siad san ollscoil, ar

mhaith leo an Ghaeilge a úsáid in
Aontas na Mac Léinn. 

Deirtear go bhfuil thart ar 400
Gaeilgeoir san Ollscoil faoi láthair,
idir Ghaeilgeoirí ó dhúchas, daoine
atá ag staidéar na Gaeilge agus
daoine atá ag staidéar trí Ghaeilge. 

Tá tuilleadh eolais faoin bhfeach-
tas ar fáil ón leathanach Facebook
atá ag an gan Cumann Gaelach in
Ollscoil Luimnigh.  

Armhéara Chathair Chorcaí, Terry Shannon, agus Uachtarán Chumann Gnó Chorcaí, Tom Durcan, ag an seoladh
d'Fhéile Naomh Pádraig a bheidh ar bun i gcathair Chorcaí an deireadh seachtaine seo. PIC: Ó LOINGSIGH



Lá L’ Pádraig i
mBaile an
Fhirtéaraigh
NÍL fhios agam an dtarla sé riamh
cheana, ach bheinn réasúnta cinnte ná
raibh paráid Lá L’ Pádraig ar an
mBuailtin/Baile an Fhirtéaraigh riamh
cheana agus mura raibh, beidh an
babhta seo. ‘Sé Daryl Broe atá an-
ghníomhach sa phobal agus a bhu-
naigh Scrogall Teilifís, an fear a chéad
bheartaigh an pharáid. Beidh Scrogall
Teilifís, sa Pharáid agus iad is dócha ag
súil go mbeidh go leor comrádaithe ag
glacadh páirte. Gach duine gur labhras
leo mheasadar gur an-smaoineamh é
agus gur dócha go ndéanfaidh sé lá
spóirt, grinn agus neamhaistir. 

Sa Daingean bíonn an banna ceoil
fífe agus druma amuigh ar ghiolcadh
an ghealbhain, sin 6 am chlog ar maid-
in, le fáilte a chur roimh Lá Phádraig.
Máirseálann siad timpeall an bhaile
agus deinid iarracht oiread sráideanna
is féidir leo a mhúscailt le binn cheol
agus pléascadh na ndrumaí móra.
Cinnte bíonn ard lá sa Daingean, is
cuma cén aimsir, ach is deise go mór
gan dabht, an lá breá, chuige. Seo an
chéad áit sa tír a chuireann ‘fáilte’
pobail roimh Naomhphátrún na
hÉireann.

Le blianta beaga bíonn scata Éirean-
nach dreamanna, lucht gnó , scoilean-
na  agus eagraíochtaí páirteach i
bparáid thaibhseach an Daingin. Cin-
nte beidh An Buailtín ag iarraidh a
ghaiscí féin a cruthú, ach tá súil
againn go mbeidh an aimsir faoi
dhóibh ar fad. 

Sladmhargadh
ar an Daingean
SAINEOLAÍ isea beagnach gach duine
a labhródh leat anois ar fhadhb na
heacnamaíochta nó níos fearr, ar
conas a tharla sí. Ach is baolach go
mbeadh ionadh mar sin féin ar
dhaoine nuair a fheiceann siad an
luach a bhíonn mar shampla  luaite le
tithe maithe nó ‘breátha’. An lá
cheana díoladh tigh ar an dtaobh thoir
den nDaingean ar €98,000. Trí  bliana
ó shin, nó fiú dhá bhliain ó shin, bhí
beagán le cois €300,000 tugtha ag
daoine ar chuid dos na tithe seo sa
Daingean. Gan dabht, dá mbeadh
leigheas bheadh fios. Is dócha gur an
iomarca feasa agus beagán tuisceana a
thug ar dhaoine breis agus €300,000 a
thabhairt ar ghnáth-thigh. 

“Tigh maith é siúd”, a dúirt fear
liom ba cheart a thuigfeadh an cúram,

mar tá sé sa ghnó sin le daichead bli-
ain, nó níos mó. 

Dúirt saineolaí eile go dtuar sé go
mbeadh tithe de chuid lucht forbartha
ar cíos ag an gComhairle Contae a
chuireann ar cíos ar ais iad le daoine
atá ar a liosta feithimh ná  fuil
d’acmhainn acu tigh a thógaint nó a
cheannach iad féin. Gan amhras  ar sé,
tá ‘fhios ag an saol an líon mór tithe
atá ar fuaid na tíre atá folamh nó
leath-thógtha. Dúirt sé go bhfuair na
bainc go leor airgid ón Eoraip go
‘rabairneach’ agus gur chuma cad a
deineadh anseo. 

“Ach is é an gnáthphobal atá thíos
leis. Tá siad ag magadh fúinn, a
dhuine”, ar sé.

Crann 
Cuimhneacháin
DEIREADH Tomás Ó Cinnéide ón
nGráig, scéalaí, scríbhneoir agus fear
grinn, gurb iad an dá shlí ab fhearr le
cuimhne a bheith ar dhuine ná,
crann a chur  nó sliocht a bheith air
/uirthi.  Níl fhios agam cad air a bhí
an Moinsíneoir Pádraig Ó Fiannach-
ta sa Daingean ag cuimhneamh,
nuair a bheartaigh sé cúinne de
ghairdín an Dísirt a úsáid do
‘chúinne na gcrann’. Is féidir le
duine crann agus plaic a léireodh
d’ainm uirthi a cheannach agus a
chur in aice an chrainn. Fiche euro a
chosnaíonn an crann agus an plaic.
Measaim go bhfuil gach cúinne a bhí
luaite leis an ‘gCrann agus Plaic’, lán
go poll a phaidrín.  

Bás Risteard
Mhic Anraoi
BHÍOMAR ag tagairt do Risteard
Mac Anraoi, ó Shasana a bhunaigh
Cló Dhún Chaoin sna seachtóidí agus
atá coitianta ag tacú le iarrachtaí an
Chornais a neartú agus gan amhras
an Ghaeilge. Gheall sé dúinn anu-
raidh, tar éis dó leabhar taibhseach
ar stair thionscail an Línéadaigh i
dtuaisceart na tíre a scríobh, go
mbeadh sé i mbun pinn le leabhar i
nGaolainn a scríobh. 

“Tá súil agam go mbeidh dhá leab-
har Gaolainne, le Cúnamh Dé, a
bheith críochnaithe agam laistigh do
chúpla mí,” ar sé linn an lá cheana.
San idirlinn tá Risteard tofa ag
Cumann na gCarad le bheith mar
Chathaoirleach ar Chumann Staire
agus  Seandálaíochta na Breataine
Móire agus Éireann. Níl fear níos
fearr, ná níos ionraice. 

ULAIDH
NUACHT

Seoltar scéalta chuig:
nuacht@gaelsceal.ie

Tír Chonaill
Ceoltóirí i
gcoinne 
Ghrúpa 
McGee
Anton Mac Cába

CHLÁRAIGH an ‘Irish Music Rights
Organisation’ morgáiste in éadan na
comhlachta is mó i nGrúpa McGee,
Dalriada. Baineann an morgáiste le
breithiúnas a fuair an eagraíocht de
bharr ceoil a bhí dá sheinm in Gal-
lagher’s Hotel, Leitir Ceanainn.  Dála
fhormhór Ghrúpa McGee, tá Dalria-
da anois i seilbh glacadóra. 

Bhíodh Grúpa McGee láidir i ngnó
na tógála, na n-óstán, na dteach táb-
hairne agus na réadmhaoine tráth
den tsaol agus ba le Hughie McGee
as Gaoth Dobhair é.

Cead Pleanála 
do ‘motorhomes’
diúltaithe 
Anton Mac Cába

DHIÚLTAIGH Comhairle Contae
Dhún na nGall d’iarratas pleanála
chun suíomh do ‘motorhomes’ a
thógáil ag Ailt an Chorráin.

Bhí 30 seastán le bheith ar an
suíomh.  Ba é an comhlacht Fhor-
bairt na hOcht Oileáin a chur isteach
an t-iarratas. Is é Denis Boyle
stiúrthóir chomhlachta agus seoladh
aige in Alt a Chorráin. Fuair an togra
litreacha tacaíochta ó dhosaen gnó
áitiúil.

Chuir an Roinn Ealaíon,
Oidhreachta agus Gaeltachta in
éadan an iarratais ar an bhonn “go
raibh sé de chumas ag an bhforbairt
seo damáiste a dhéanamh do
ghnáthóga taobh istigh den limistéar
sainithe.” Chuir an Roinn ina éadan,
leis, mar go raibh féidearthacht ann
go raibh iarsmaí seandálaíochta
faoin talamh san áit.

Trí talamh de chuid Chomharchu-
mann Ailt an Chorráin a bhí an
bóthar isteach go dtí an suíomh. 

Dar le Sean Bonar, dlíodóir an
Chomharchumainn, ní raibh ceart slí

Corca Dhuibhne

Madraí Gearra
Gníomhach cheana 
Breandán Mac Gearailt

AN t-am seo bliana bíonn na caoire
caoin ag breith na n-uan. Is mó mí-
ádh a bhuaileann na huain bheaga
agus a mharaíonn scata. Bíonn an
chrothóg liath ag faire amach le
uain laga a threascairt agus is minic
a tharlaíonn san. 

Má bhíonn an aimsir fliuch agus
fuar, goilleann san go mór ar an uan
óg ach is cuma leis faoi aimsir fhuar
má bhíonn an aimsir tirim, nó fli-
uch, má bhíonn an aimsir bog. 

Is gnáthach gur i dtosach an
Aibreáin a thosnaíonn an madra
rua/sionnach ag gadaíocht, ach
cloisim go bhfuil sé an-
ghníomhach in áiteanna cheana
féin. 

Tá cúpla feirmeoir caorach in
iarthar Pharóiste Fhoinn Trá  cráite
céasta ag na madraí rua. 

Is léir go bhfuil ceann amháin tar
éis na cosa a thabhairt leis  arís agus
arís eile fiú ón ngunna, madraí agus
nimh (atá mídhleathach a úsáid),
ach tá sé róghlic do chach go dtí
seo. 

San idir linn, tá scéalta á gclos go

bhfuil madraí gearra tar éis a scrios
féin a dhéanamh rud a tharlaíonn
thall is abhus gach bliain, mar ná
gcoimeádann daoine a madraí
ceangailte ná i mbothán san oíche. 

Chaill duine amháin sé chaora,
marbh, dhá cheann an-stracaithe,
gur dócha ná mairfid agus trí cinn a
fhéadfadh na cosa a thabhairt leo
oíche Dé Máirt seo caite ach bhí na
madraí ar ais oíche Dé Domhnaigh
agus stracadar cheithre cinn eile,
dhá cheann acu go holc. 

Chuala feirmeoir óg na madraí ag
sceamhaíl oíche Dé Domhnaigh
agus d’éirigh leis na madraí a
dhíbirt agus a aithint. 

“Bhí’, ar sé,  “dorn beag caorach
sáinnithe acu i ngleann beag nuair
a thángas orthú. Deirtear go
bhfaigheann caoire bás uaireanta
de thoradh an scanradh nó an stra-
cadh a fhaigheann siad ó na madraí
ach is stracadh fíochmhar a fuair
mo chuid-se”, ar sé.

Agus mheasais gur galair is mó a
goilleann ar an uainín? 

Mo léir, níl ansan ach cuid den
scrios a fhéadfadh aon tréad a
bhualadh.

Nótaí na Rinne
Le Cabriní de Barra.

Oíche 
scoraíochta 
sa seanphobal
Mar chuid d'imeachtaí Sheachtain
na Gaeilge, beidh oíche iontach
ceoil agus drámaíochta ar bun ar
an Aoine, 16 Márta, i Halla
Cholmáin sa Seanphobal. Beidh
idir cheoltóirí agus amhránaithe,
rinceoirí agus scéalaithe i láthair,
agus léireoidh Aisteoirí an tSean-
phobail an gearrdhráma greann-
mhar 'An Ridire Bóthair' le hAodh
Ó Cathaláin an oíche chéanna.
Cuirfear tús leis na himeachtaí ar
fad ar a 8.00i.n. agus tá fáilte
roimh chách, idir óg agus aosta.
Bígí linn gan teip!

Naíonra an 
tSeanphobail
Tá clárú ar siúl do Naíonra an
tSeanphobail faoi láthair agus is
gá go mbeadh ainmneacha istigh
roimh dheireadh mhí na Beal-
taine. Ní mór go mbeadh na páistí
2 bhliain agus 9 mí ar a laghad
faoi láthair. Tá Naíonra an tSean-
phobail suite i Lios na Sióg. Tá sé

maoinithe ag an scéim ECCE,
agus bíonn bliain réamhsco-
laíochta saor in aisce ar fáil sa
Naíonra faoin sceim seo. Go gin-
earálta, ní mór go mbeadh paistí
idir 3 bliana agus 2 mhí agus 4
bliana 7 mí ar an 1 Meán Fómhair
2012 chun a theacht faoin scéim
don scoilbhliain seo. Cur glaoch
ar Mhairéad nó ar Sheosaimhthín
i Lios na Sióg ar 058-46622 chun
tuilleadh eolas a fháil nó chun
páiste a chlárú. 

Seirbhís
iarscoile 
na Rinne 
Tá neart imeachtaí ar siúl i Seirb-
hís Iarscoile na Rinne faoi láthair.
Idir Karate, Hip Hop, cócaireacht
agus eile, bíonn na paistí coin-
nithe gníomhach i gcónaí. Tá an
tseirbhís oscailte d’aon pháiste
atá ag freastal ar an bhunscoil, is
cuma cén scoil. Is seirbhís lánG-
haelach í seo a bhíonn oscailte ó
1.30in go dtí 5.30in gach lá scoile.
Costas €5 atá ar an seisiúin agus tá
liúntais ar fáil do dhaoine ar
íocaíochtaíleasa shoisialaigh. Má
tá tuileadh eolais ag teastáil, nó
chun páiste a chlárú, cur glaoch ar
Laura Uí Ruairc, Príomhstiúrthóir
ar 087-3270661.

GNÍOMHAIRE NUACHTÁIN
Is féidir cóipeanna de Gaelscéal a ordú tríd dul i dteagmháil le
Newspread Customer Service ag  custservices@newspread.ie
nó trí glaoch air 023-8863850 

NEWSAGENTS Copies of  Gaelsceal can be ordered
by contacting Newspread Customer Service at
custservices@newspread.ie or by calling 023-8863850 



18  • RÉIGIÚNACH GAELSCÉAL 
Dé Céadaoin, 14 Márta, 2012

ag Forbairt na hOcht Oileán thar an
bhóthar ach bheadh an Comharchu-
mann sásta sin a thabhairt dóibh, cé
nár luaigh an litir na coinníollacha
fána choinne seo.

Béal Feirste
Comórtas 5-an
taobh
Katie McGreal

TÁ lucht Ghlór na Mona i mBéal
Feirste ag reáchtáil comórtais 5-an
taobh do Ghaeilgeoirí ar an Satharn,
24 Márta, ar chúrsa gailf, Colin Val-
ley ar Bhóthar Uí Dhuibh. Tosóidh sé
ag 10rn agus críochnóidh sé ag 2in. 

Is comórtas do dhaoine fásta atá
ann. Caithfidh triúr ball den fhoire-
ann, ar a laghad, a bheith ina nGaeil-
geoirí agus is féidir beirt a bheith ina
bhfoghlaimeoirí. Tá costas iontrála
£15 in aghaidh na foirne i gceist agus
is í an Ghaeilge teanga labhartha
agus imeartha an chomórtais ar fad. 

Táthar ag siúl le sraith rialta den
chineál seo a bhunú amach anseo. 

Buataisí le stodaí plaisteacha
amháin atá ceadaithe ar an bpáirc
3G. Tá foirmeacha cláraithe ar fáil ó
Sheán Ó Corráin ar 028 90234 442.

Féile Ealaíne
agus Deartha,
Uladh 2012
Katie McGreal

BEIDH Féile Ealaíne agus Deartha
Uladh 2012 ar siúl ó Lá Fhéile
Pádraig, 17 Márta, go dtí an 25 Márta
ar champas Sráid Eabhrac d’Ollscoil
Uladh i mBéal Feirste. Beidh neart
imeachtaí éagsúla ar siúl le linn na
féile. 

Cuirfidh Adam Frew, céimí ó
Ollscoil Uladh, ceardlann
‘Caitheamh Ceirmeach’ (Ceramic
Throwing) d’fhoghlaimeoirí agus
d’úsáideoirí idirmheánacha ar siúl ar
an 17 agus 18 Márta agus arís an 24
agus 25 Márta. Beidh ceardlann ghri-
anghrafadóireachta faoin gceamara
DSLR ar siúl ag an am céanna agus
cuirfidh an Ollscoil, in éineacht le
WheelWorks, ceardlann ghrinn fhisi-
ciúil ar siúl ón 19 Márta go dtí an 23
Márta.  Beidh ceardlann do mhic
léinn agus do chéimithe ar siúl le
hAlastair Creamer, faoin teideal
‘Eyes Wide Open’. Tabharfaidh sé
cabhair do na mic léinn chun treo
éigin a phiocadh agus iad ag dul
amach sa saol oibre, tar éis na
hollscoile. Beidh sé sin ar siúl ar an
20 Márta ag 7.30in. 

Is sainchomhairleoir agus
dearthóir de neart brandaí Éirean-
nacha agus Sasanacha í Sarah Par-
menter. Tá speisialtacht ar leith aici i
ndearadh an iPhone agus an iPad.
Labhróidh sí faoina taithí féin agus
conas a d’éirigh léi a stiúideo féin a
bhunú nuair nach raibh sí ach 19
mbliana d’aois.

Beidh neart imeachtaí eile ar siúl
le linn na féile freisin, chuid acu in
aisce agus cuid eile a gcaithfidh tú

ticéid a cheannach dóibh. Tá gach
eolais ar fáil ar shuíomh na féile ag
www.ulsterfestival.com.  

Doire
Cúrsaí sa Charn
Katie McGreal

BEIDH dá chúrsa oiliúna ar siúl
gCarn Tír Chiana, Machaire Rátha i
nDoire go luath.

Is féidir foghlaim faoi aithint
shainiúil na gcrann ó Karl Hamilton
ar an Domhnach, 24 Márta ón 11rn
go dtí 2in sa Charn agus cuirfear oil-
iúint ar fáil d’éinne a bhfuil suim acu
i suirbhéanna ar éin ar an Satharn, 31
Márta ó 9rn go dtí 2in. 

Míneoidh Shane Wolsey ón British
Trust for Ornithology Ireland (BTO)
conas monatóireacht cheart a
dhéanamh ar éin, maidir le suirbhé
ar na hÉin Cheoil. Labhróidh sé faoi
dhúlra an cheantair freisin, ach ní
mór go mbeadh roinnt mhaith eolais
agat faoi éin cheana féin agus go
mbeadh tú in ann neart acu a aithint. 

Tá an BTO ag reáchtáil an lae seo
toisc go bhfuil siad ag lorg níos mó
daoine leis an suirbhé seo a
dhéanamh. Níl aon chostas ag baint
leis an lá agus tá fáilte roimh cách a
bhfuil spéis acu i suirbhéanna ar éin.

Caithfidh tú d’áit a chur in áirithe
don dá chúrsa trí ghlaoch ar Phól
Mac Cana ag 028 79549978.

Plé déanta ar na dúshláin don Ghaeilge
agus don Ghaeltacht ag Éigse Uladh
Tomás Ó Cuirreáin 

AN tAire Stáit sa Roinn Ealaíon,
Oidhreachta agus Gaeltachta, Dinny
McGinley, T.D., a rinne an oscailt
oifigiúil ar Éigse Uladh a bhí ar siúl i
nGaoth Dobhair ag an deireadh
seachtaine. ‘Na dúshlain don
Ghaeilge agus don Ghaeltacht in am
seo an ghanntanais’, téama éigse na
bliana seo.

Rinne an tAire Stáit McGinley cur
síos ar na céimeanna éagsúla atá sa
treis faoi láthair maidir le forfhei-
dhmiú na Straitéise 20 Bliain don

Ghaeilge.  “Déanfar forálacha faoin
Bhille Gaeltachta do shainmhíniú
reachtúil nua ar an Ghaeltacht a
bheidh bunaithe feasta ar chritéir
theangeolaíocha le hais an tsain-
mhínithe mar a sheasann sé faoi
láthair”.

Tá Aonad Straitéise bunaithe ag a
Roinn atá freagrach as pleanáil agus
feidhmiú na Straitéise a threorú.
Dúirt sé go raibh plean forfhei-
dhmithe do chur i bhfeidhm na
Straitéise ag a Roinn don bhliain
2011 curtha i bhfeidhm a bheag nó a
mhór agus táthar ag súil an plean

forfheidhmithe don tréimhse 2012-
2014 a fhoilsiú go luath.

Tá sé ráite sa Straitéis 20 Bliain
don Ghaeilge go mbeidh forbairt ar
chóras cuimsitheach pleanála tean-
ga ag leibhéal an phobail sa
Ghaeltacht ag croílár na Straitéise.
Deirtear sa Straitéis go ndéanfar
plean teanga a ullmhú do gach cean-
tar Gaeltachta; go gcuimseoidh na
pleananna seo gach gné de shaol an
phobail agus go mbeidh siad
bunaithe ar riachtanais aitheanta
teanga an cheantair.

“Is rogha don phobal í an

Ghaeilge a labhairt nó gan í a lab-
hairt.  Tá dúshláin roimh an stát
cabhrú leis an bpobal ar bhealach
cuimsitheach chun úsáid na teanga
a leathnú. Má dhéanann pobal na
Gaeilge agus pobal na Gaeltachta an
rogha laethúil an Ghaeilge a lab-
hairt, déanfaidh sé sin difríocht
shubstaintiúil,” a dúirt McGinley.

I measc na gcainteoirí eile a ghlac
páirt bhí Liam Ó Cuinneagáin,
Cathaoirleach Údarás na Gaeltachta,
An Dlíodóir Antoin Delap, agus
Éamonn Mac Niallais, Guth na
Gaeltachta.

Réalt peile Ard Mhacha
bródúil as a theanga náisiúnta
TÁ Charlie Vernon iontach bródúil
go bhfuil Gaeilge líofa aige agus lab-
hair sé le Seán Ó Maoilsté, Oifigeach
Forbartha Gaeilge le Cairde Teo agus
ball de Choiste Cultúir CLG Ard
Mhacha, faoina shuim sa teanga.

Ainm: Charlie Vernon
Scoil: Bunscoil Naomh Pádraig, Ard
Mhacha agus Scoil Ghramadaí
Naomh Pádraig, Ard Mhacha
Ollscoil: Ollscoil na Banríona, Béal
Feirste

Cén uair a chuir tú suim sa Ghaeilge
agus cad é a spreag tú?
Thosaigh mé ag foghlaim Gaeilge
nuair a bhí mé sa chéad bhliain i
gColáiste Phádraig in Ard Mhacha.
Thaitin an Ghaeilge go mór liom,
bhí mé sásta go raibh mé ábalta
teanga eile a thuiscint agus a úsáid.
Bhí múinteoirí den chéad scoth

agam i gColáiste Phádraig. 
Shíl mé go raibh sé tábhachtach

go raibh mé ábalta teanga dhúchais
na hÉireann a thuigbheáil. Ba
mhúinteoir Gaeilge é mo

sheanathair, Jerry Hicks, agus is
cuimhin liom eisean ag caint agus
ag ceol i nGaeilge. Is dócha go raibh
tionchar aige ormsa fosta. 

Is cuimhin liom ag dul ó dheas
agus bhí na comharthaí agus a lei-
théid uilig i nGaeilge. Déarfainn go
raibh mé ag smaoineamh "ba bhreá
liom iad a thuiscint lá éigin”. 

Chaith tú am sa Ghaeltacht. Cén
tionchar a bhí ag an Ghaeltacht ort?
Chaith mé cuid mhór ama sa
Ghaeltacht. Chuaigh mé den chéad
uair mar scoláire sa chéad bhliain
agus chuaigh mé gach samhradh
ina dhiaidh sin. 

Nuair a bhí mé chríochnaithe leis
an scoil, d'fhill mé ar ais mar chean-
naire agus mar mhúinteoir spóirt. 

Is féidir an agallamh seo a léamh
ina iomláine a léamh in Gaelscéal na
seachtaine seo.

Charlie Vernon, Ard Mhacha 
[PIC : SPORTSFILE] 

Pobalscoil Ghaoth Dobhair a léirigh an dráma, “Caitlín Ní hUallacháin” a bhuaigh an gradam, Scothléiriú na Féile ag
Féile Áitiúil Scoildrámaíochta i Leitir Ceanainn.  Eva Ní Dhoibhlinn, Ciarán Mac a’ Gheimhridh, Gavin Mac Giolla
Bhríde, Noel Mac Pháidín, Rosie Nic Gairbheith, agus Maria Ní Ghallchóir. Ina gcuideachta tá, Pól Mac Cumhaill  agus
Tomás Mac Giolla Bhríghde a léirigh an dráma. PIC: TOMÁS Ó CUIREÁIN 

Rose agus Caoimhe Ní Dhónaill ag
deireadh seachtaine na Gaeilge i
Rann na Feirste ar an Aoine seo
caite. PIC: EMG PHOTOS

Gaeilge- Ardteistiméireacht 2012 le Mícheál Ó Ruairc

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / scoil@gaelsceal.ie

An Bhéaltriail

(i) An Scoil
Cá dtéann tú ar scoil, a Ursula?
Táim ag freastal ar Chlochar na Toirbhirte i nDún Dealgan. Téim ann ar an mbus scoile gach maid-
in. Tá deichniúr as Cairlinn ag freastal ar an scoil sin agus tá triúr acu sa rang céanna liom féin.
Mar sin bíonn comhluadar maith againn ar an mbus ag dul ar scoil ar maidin is ag filleadh abhaile
um thráthnóna.

An dtaitníonn an scoil leat?
Taitníonn sí go mór liom. Tá na múinteoirí ar fheabhas agus tugann siad an-aire dúinn. Tá cuid
mhaith áiseanna spóirt sa scoil agus imrím haca, cispheil agus leadóg.

Cad iad na hábhair atá á ndéanamh agat?
Déanaim Gaeilge, Béarla, Mata, Stair, Tíreolaíocht, Ceimic agus Fraincis.

Cad é an ceann is fearr leat, a Cháit?
Is fearr liom an Ghaeilge thar aon ábhar eile, a dhuine uasail. Tá an múinteoir Gaeilge ar fheab-
has ar fad. Labhraíonn sí Gaeilge linn an t-am ar fad agus cuireann sí iachall orainn í a labhairt
eadrainn féin sa chlós freisin. Tá sí go hiontach ag múineadh na litríochta agus tá leabhar staire
as Gaeilge scríofa aici

(ii) Spórt agus caitheamh aimsire 
Cén caitheamh aimsire atá agat?
Tá mórán caitheamh aimsire agam, a dhuine uasail. Ar an gcéad dul síos is breá liom a bheith ag
féachaint ar an teilifís. Taitníonn na cláir cheoil go mór liom agus na scannáin. D’fhéadfainn an
oíche ar fad a chaitheamh ag breathnú ar scannáin, go hairithe scannáin le Brad Pitt nó le Harri-
son Ford iontu. Is maith liom na sobaldhrámaí ar nós ‘Fair City’, ‘Home and Away’ agus ‘Ros na
Rún’ freisin. Ar ndóigh, ní bhíonn mórán ama agam i mbliana le bheith ag breathnú ar an teilifís.
Is maith liom an léitheoireacht freisin agus bím ag léamh sa leaba gach oíche go dtí a haon a chlog
ar maidin. Is iad na húdair is fearr liom ná Maeve Binchy agus Stephen King. An bhfuil an t-
úrscéal ‘Misery’ léite agat féin, a dhuine uasail? Ní hamháin go bhfuil sé léite agam ach tá an scan-
nán feicthe agam chomh maith. Tá na príomhpháirteanna ag Kathy Bates agus ag James Caan
ann. Bhuaigh Bates Gradam Oscar as a páirt sa scannán.

Is baolach nach bhfuil se feicthe agam, a Ursula, tá mé féin cráite go leor faoi láthair! Agus
cad faoi chúrsaí spóirt?
Ó, is aoibhinn liom spórt! Mar a dúirt mé leat cheana, imrím haca, cispheil agus leadóg. Imrím
badmantan sa bhaile i gCairlinn agus téim amach ag seoltóireacht agus ag bádóireacht ar an loch
sa samhradh. Féachaim ar spórt ar an teilifís agus is aoibhinn liom a bheith ag breathnú ar an rug-
baí.

(iii) Ceol
An bhfuil suim agat sa cheol, a Ursula?
Is aoibhinn liom an ceol. Mar a dúirt mé, bím ag breathnú ar chláir cheoil ar an teilifís. Is é an
grúpa ceoil is fearr liom ná Snowpatrol. An bhfuil a fhios agat go bhfuil aithne agam ar dhuine
díobh, ar Gary Lightbody? Bhuail mé le Gary istigh i siopa HMV anseo an bhliain seo caite is bhí
comhrá eadrainn. Shínigh sé mo dhlúthdhiosca dom. Is grúpa iontach atá ann, gan dabht ar bith.
Is maith liom ‘U2, ‘Jedward’ agus ‘One Direction’ freisin.

(iv) Laethanta Saoire
Cá dtéann tú ar do laethanta saoire, a Ursula?
Bhuel, an samhradh seo caite d’fhan mé sa bhaile i gCairlinn. Fuair mé post san ionad spóirt agus
seoltóireachta atá againn ansin. Bhí an post sin go hiontach. Gach lá bhínn amuigh ar an loch ag
seoltóireacht leis na daltaí a bhí ag freastal ar an gcúrsa nó bhínn thuas ar an gcnoc ag dreapadh.

An raibh an pá go maith?
Bhí sé sásúil, a dhuine uasail. Choinnigh sé beo mé! Ag druidim le deireadh an tsamhraidh,
chuaigh mé féin is mo mhuintir ar saoire coicíse go dtí Deisceart na Fraince. D’fhanamar i gcam-
pa gar do St. Tropez. Bhí an aimsir go gleoite ar fad is bhí an trá go haoibhinn  gan trácht ar na
buachaillí deasa a bhí ag spaisteoireacht thart!

(v) Tar Éis na Scoile
Cad ba mhaith leat a dhéanamh tar éis duit an scoil a fhágáil?
Braitheann sé sin ar an-chuid rudaí, a dhuine uasail. Má fhaighim go leor pointí ba bhreá liom
m’aghaidh a thabhairt ar Bhaile Átha Cliath agus freastal ar an ollscoil ansin. Tá sé i gceist agam
cúrsa Gaeilge agus ríomhaireachta a dhéanamh in Ollscoil Bhaile Átha Cliath. Muna bhfaighim go
leor pointí, tá sé i gceist agam cúrsa gnó a dhéanamh anseo i nDún Dealgan sa Choláiste Teicneo-
laíochta. Má theipeann orm sa scrúdú, tá sé i gceist agam dul ar thuras timpeall an domhain agus
bliain a chaitheamh ag obair san Astráil, áit a bhfuil uncail agam.

(vi) Na Meáin Chumarsáide
Cad a cheapann tú faoi na meáin chumarsaide?
Mar atá ráite agam, is aoibhinn liom a bheith ag breathnú ar an teilifís. Is maith liom an raidió
freisin, go háirithe na cláir cheoil a bhíonn ar siúl ar 2FM agus ar Today FM. Léim na nuachtáin go
rialta agus cuirim an-spéis i gcúrsaí faisin agus sna mionscéalta i dtaobh na réaltaí scannáin, ceoil
agus teilifíse. Ceannaíonn mo mháthair an-chuid irisí agus léimse iad ina diaidh. Is breá liom ‘The
Sunday World’ a léamh. Agus, ar ndóigh, léim an nuachtán ‘Gaelscéal’ ó chlúdach go clúdach gach
seachtain agus déanaimid an forlíonadh oideachais, ‘Gaelscéal ar Scoil’ a chíoradh go mion sa rang
Gaeilge.

(vii) Daoine Óga
An gceapann tú go mbíonn saol deas ag daoine óga sa lá atá inniu ann?
Is dóigh liom go mbíonn saol deas acu. Ní bhíonn siad faoi bhois an chait ag na daoine fásta níos
mó. Bíonn níos mó saoirse phearsanta acu. Bíonn níos mó airgid acu agus níos mó deiseanna acu
taisteal a dhéanamh agus taitneamh a bhaint as an saol. Mar sin féin, bíonn an-chuid fadhbanna
acu freisin. Bíonn siad faoi bhrú agus bíonn siad faoi strus agus is minic iad ag ól, ag tógáil drugaí
agus ag troid. Tá athruithe móra tarlaithe sa tír seo le blianta beaga anuas. Tá an tír scriosta ag an
gcúlú eacnamaíochta agus tá an todhchaí don aos óg thar a bheith gruama. Dífhostaíocht, imirce,
ganntanas airgid, éadóchas. Ach is duine óg mé agus táim dóchasach go dtiocfaidh feabhas ar chúr-
saí. Mar a deir an seanfhocal ‘is mairg a báitear in am an anaithe mar go dtagann an ghrian i ndi-
aidh na fearthainne’. Mar sin, táim dóchasach go bhfuil saol maith i ndán d’aos óg na tíre seo.

Seachtain na Gaeilge (ar lean)



20 • GAELSCÉAL 
Dé Céadaoin, 14 Márta, 2012

ar
scoil

Le tacaíocht ó

www.oideachas.gaelsceal.ie

Gaeilge- Teastas SÓisearach 2012 le Mícheál Ó Ruairc
Páipéar 11   ROINN 1:  Prós Liteartha  Ceist 1

Páipéar 11  ROINN 111: Litir  Ceist 5

Giota as ‘Bodach an Chóta Lachna’ (scéal béaloidis)
1. Lá aonaigh agus oireachtais a bhí ag na Fianna i mBinn Éadair chonaic siad long chucu faoina lán-
réim seoil thar an fharraige anoir. Nuair a bhuail sí port d’éirigh aon ghaiscíoch mór amháin aisti le
crann a shleá, go dtáinig den léim sin isteach ar ghealghaineamh na trá. Tháinig sé i láthair Fhinn
in arm is in éide.

2. “Is mise Caol an Iarainn, mac rí na Teasáille,” ar seisean go borb. “Níor fhág mé inis ná oileán ó
d’fhág mé mo thír féin gan chur faoi chíos mo chlaímh, agus is mian liom cíos na críche seo a fháil
anois nó fear a chloífeas mé. . . an bhfuil aon laoch agaibh a bhéarfas geall reatha orm?”

3. Níorbh fhada a chuaigh Fionn gur bhuail sé isteach i gcoill aimhréidh a raibh cosán ag gabháil
tríthi. Chonaic sé an fear mór buí ag siúl roimhe agus cóta lachna síos go colpa a dhá chois air. Ba
shamhalta le crann seoil loinge gach bróg den dá bhróig a bhí air. Bhí crios dóibe ar íochtar a chóta
lachna, agus ní raibh aon choiscéim dá siúladh sé nach mbuaileadh an t-íochtar dóibe mar a bheadh
tonn i gcúl na gcos é, agus ní raibh aon uair dá dtógfadh sé a bhróga nach scairdeadh sé lán bairille
greallaí suas fána mhása é. D’amharc Fionn go hiontach air, óir ní fhaca sé a shamhail riamh roimhe. 

4. “Maise, is duine gan ríocht thú más é Coillte mac Rónáin do chrann bagair,” arsa an Bodach. “Ach
dá nglacfá liomsa bhainfinn geall reatha den laoch duit.”
Nuair a d’fhill siad go Binn Éadair chruinnigh iomlán na bhFiann thart ar Bhodach an Chóta Lach-
na le hiontas, agus dúirt Caol an Iarainn nach náireodh sé é féin ag coimhlint lena leithéid de bho-
dach smeartha. Ach rinne an Bodach gáire garbh a chuir fearg air, agus ansin thoiligh sé dul sa rás
leis ó Shliabh Luachra na Mumhan go BinnÉadair.
- Niall Ó Domhnaill

Ceisteanna (iad ar cómharc)
A (Buntuiscint)
(i) Cad a tharla nuair a bhuail an long 

port? (Alt 1)
(ii) Cad chuige go dtáinig Caol an Iarainn go 

hÉirinn? (Alt 2)
(iii) Cé a chonaic Fionn istigh sa choill? (Alt 3)

B (Léirthuiscint ghinearálta)
(i) Déan cur síos gairid ar Bhodach an Chóta Lachna 

ón eolas a tugtar dúinn sa sliocht. 
(Is leor dhá phointe eolais).

(ii) Cad chuige, dar leat, go ndúirt Caol an Iarainn 
“nach náireodh sé é féin ag coimhlint 
lena leithéid de bhodach smeartha”?

(iii) Ar thaitin an sliocht seo leat? 
Is leor dhá chúis a lua i do fhreagra.

geall reatha –
comórtas reatha (ag rith)
lachna – liath
ba shamhalta – ba chosúil
crios dóibe – imeall lathaí
greallach – láib/lathach (mud)
bodach smeartha –
amadán salach.

Gluais

Cheannaigh do mhuintir teach nua agus bhog tú isteach
ann le déanaí. Scríobh an litir a chuirfeá chuig cara leat ag
insint di/dó ina thaobh.
I do litir luaigh
• An fáth ar cheannaigh do mhuintir an teach
• Cur síos ar an teach féin
• An ceantar ina bhfuil an teach suite
• Na comharsana nua atá agaibh
• Socrú éigin chun go bhfeicfidh do chara do theach nua go luath.

‘Torann na hAbhann’,
Lios na Coille,
An Clochán,
Trá Lí, Co. Chiarraí.
2Meán Fómhair.

A Neasa, a chara,
Beatha agus sláinte! Conas atá an saol agatsa? Ní dóigh liom go n-aithníonn tú an seoladh
thuas! Is ar éigin a aithním féin é! Ón uair dheireanach go rabhamar ag caint taimid tar éis
bogadh go Ciarraí idir chorp, chleite agus sciathán. An fáth gur tharla sé seo ná gur chaill
m’athair a phost mar innealtóir i gCorcaigh. Dhíolamar ár dteach i gCorcaigh agus chean-
naíomar teach anseo i gCiarraí. Bungaló beag atá ann le trí sheomra codlata, seomra suite agus
cistin. Tá cró beag ar chúl an tí agus úsáideann m’athair é sin mar stiúideó ealaíontóra. Tá an
teach suite cois na farraige agus tá abhainn le hais an tí.

Tá an ceantar ina bhfuilimid go hálainn. Ta na radharcanna dochreidte ar fad: sléibhte, cnoic,
aibhneacha, tránna agus páirceanna. Ceantar ciúin atá ann agus táim ag dul i dtaithí air de réir
a chéile. Is mór idir é agus Baile an Easpaig i gCorcaigh! Ní chloisfeá torann ar bith san oíche
cé is móite de thorann na habhann agus torann na dtonn. Tá muintir na háite thar a bheith
cairdiúil. Tá na comharsana nua atá againn ar fheabhas. Tá clann ina chónaí in aice linn agus
táim mór le hiníon agus le mac na clainne sin. Muintir Uí Dhónaill an t-ainm atá orthu agus
Aoife is ainm don chailín agus Deiric is ainm don bhuachaill. Tá Aoife sa rang céanna liom ar
scoil agus táimid an-chairdiuil lena chéile
faoin am seo.

Ní bhraithim uaim Corcaigh in aon chor. Caith-
fidh tú cuairt a thabhairt orm, a Neasa. Cad faoi
teacht chugam um Shamhain nuair a bheidh saoire
ón scoil agat? D’fhéadfadh an bheirt againn dul ag
siopadóireacht go dtí Trá Lí nó an Daingean. Níl tada
eile le rá agam agus caithfidh mé m’obair bhaile a
chríochnú anois. Abair le do mhuintir go raibh mé ag
cur a dtuairisce.
Beir bua is beannacht,
Do chara dílis, Caitríona.

Idir chorp, chleite agus sciathán
– lock, stock and barrel
cró – outhouse
stiúideó ealaíontóra –
artist’s studio
cé is móite de – except for

Gluais

Suíomh nua dheartha Gaelscéal ar Scoil
www.oideachas.gaelsceal.ie

Tá an t-ábhar bhreise seo leanas le fáil ar suíomh nua
dheartha Gaelscéal ar Scoil :

• Ábhar tacaíochta do béaltrialacha na hArdteiste agus Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín “Na Rúin”
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus OSPS.

Le tacaíocht ó:



• 21GAELSCÉAL 
Dé Céadaoin, 14 Márta, 2012

ar
scoil

Le tacaíocht ó

www.oideachas.gaelsceal.ie

OSSP - Comóradh 100 bliain an Titanic

OSPS - Buairt

Comóradh an Titanic i
gCóbh, Béal Feirste agus
Nua-Eabhrac
Beidh sé 100 bliain i mbliana ó
bádh an RMS Titanic ar an 15
Aibréan  
Is é An Cóbh, an port deiridh ar stop an Titanic
ann agus beidh sraith d’imeachtaí ar siúl ar an
mbaile sin mar chuid den chomóradh 100 bli-
ain. Cuireadh tús leis na himeachtaí ar an 18
Feabhra  nuair a reáchtáileadh ócáid chuimh-
neacháin ansin. Bhí 500 aoi i láthair, bhí ceol
ann agus béile a bhí cosúil leis an mbéile a
tugadh do na paisinéir agus iad a n-aistir ar an
Titanic. 

Beidh neart imeachtaí ag tarlú i mBéal
Feirste i rith na bliana freisin mar gur ansin a

tógadh an Titanic agus a comhlong, an
Olympia. Ar an 31 Márta beidh iarsmalann mór
don Titanic ag oscailt go hoifigiúil i mBéal
Feirste. Tá an foirgneamh deartha mar
macasamhail den bhád.  Ag na dugaí i mBéal
Feirste, san áit ar tógadh an Titanic,tá ceantar
ar leith ainmnithe cheana féin i gcuimhne ar
an Titanic, The Titanic Quarters. 

Beidh turas mara chuimhneacháin 8 n-oíche
ag fágáil Nua-Eabhrac ar an 10 Aibreán chun
taisteal chuig an áit ina bhfuilan Titanic anois.
Ar an turas mara sin beidh léachtanna, scan-
náin, béilí, culaithirt seanré agus searmanas
cuimhneacháin 100 bliain ag an áit a
ndeachaigh an long síos. 

Ar an 6 Aibreán, beidh aistir an Titanic á
chomóradh le h éisiúint an scannáin Titanic ó
1997,  in athuair agus é i 3D an iarraidh seo.  Tá
ITV1 ag craoladh mionsraith ceithre mhír
Titanic, scríofa ag an mbuaiteoir Oscar Julian
Fellowes. 

Cúlra an Titanic
Línéar paisinéirí a bhí sa Titanic a bádh san
Atlantach Thuaidh ar 15 Aibreán 1912 nuair a
bhuail sí faoi cnoc oighir ar a haistear ó
Southampton go Nua-Eabhrac. Bádh 1, 517
paisinéir ar bord aici. Bhí sí ar an mbád ba mhó
ar an bhfarraige ag an am.  

Thóg longchlós Harland and Wolff an bád
idir 1909-1911 i mBéal Feirste. Bhí 2,228 duine
ar bord aici nuair a chuiagh sí síos, 1,316 pais-
inéir agus 885 de chriú. Orthu sin bhí cuid de
na daoine ba shaibhre ar domhan, Isidor
Strauss ina measc, chomh maith le os cionn
1,000 eisimirceach as Éireann agus Críoch
Lochlann a bhí ag dul go Meiriceá ar thóir saol
níos fearr. 

Bhí sí ar an long ba nua-aimseartha agus ba
shómasaí ar domhan ag an am. Cé go raibh
gnéithe sábháilteachta d’ardchaighdeán ag an
bhád, cosúil le rannóga uiscedhíonacha, ní
raibh dóthain bád tarrthála uirthi don méid
iomlán daoine a bhí ar bord. 

Nuair a bhuail an
long an cnoc oighir
cuireadh  baill an
criú agus cuid de
na paisinéirí
isteach ar na báid
tharrthála. Fágadh
90% de na fir ón
ísealaicme ar bord
na loinge de bharr
an prótacail go ligí
mná agus leanaí
isteach ar na mbáid
tharrtháil ar dtús.
Iad siúd a chuaigh
san uisce, fuair siad
bás ón bhfuacht de
bharr theocht íseal
na farraige. Phioc
an RMS Carpathia
suas an 710 duine a
bhí ar na báid tar-
rthála.  Bhain an

tubaiste croitheadh as daoine ar fud an
domhain. Bhí fearg ar dhaoine mar gheall ar an
méid daoine a fuair bás de bharr an easpa bád
tarrthála agus reáchtáileadh fiosrúcháin
phoiblí sa Bhreatain agus Stáit Aontaithe
Mheiriceá da thoradh sin. Tar éis na bhfios-
rúchán tháinig feabhas mór ar sábháilteacht
mara. Bunaíodh an Coinbhinsiún  Idirnáisiún-
ta um Shábháilteacht Anama ar Muir i 1914. Tá
an coinbhinsiún seo fós ag rialú sábháilteacht
mara. 

Cáineadh go mór an captain a bhí i bhfeighil
an Titanic ag an am, J. Bruce Ismay de bharr
gur fhág sé an long fad a bhí mná agus leanaí
fós ar bord.  Tá an Titanic ar cheann de na
longa is cáiliúla ar domhan. Coinnítear a
cuimhne beo trí leabhra, scannáin, taispeán-
tais agus cuimhneacháin. 

Tá an Titanic fágtha ar íochtar na farraige. I
1985 tógadh na mílte píosaí amach aisti  le cur
ar taispeáint in Iarsmalanna ar fud an
domhain. 

Sin an téarma a úsáidtear chun míniú a thab-
hairt ar an chaoi a mhothaíonn daoine nuair a
fhaigheann duine atá gar dóibh bás nó má
imíonn siad. I measc na mothúchán a bhíonn
ceangailte leis an mbuairt tá brón, fearg agus
uaigneas. 

Faigheann daoine a bhfuil buairt orthu dea-
cair a  chreidiúint ar dtús orthu codladh ceart a
fháil, ní bhíonn aon ghoile acu, cailleann siad
suim sna rudaí a mbíodh suim acu iontu agus
bíonn siad ag caoineadh go leor, sin nó bíonn
sé deacair orthu caoineadh ar bith a
dhéanamh. 

Déileáil le buairt
Tá bealach difriúil ag gach duine chun déileáil
le buairt.  Téann daoine éagsúla trí moth-
úcháin éagsúla nuair a chailleann siad duine.
Is féidir leis an mbuairt a bheith pianmhar.

Chun déileáil leis an phian sin, tá sé táb-
hachtach go llabhrófá le duine éigin. Ba cheart
duit labhairt le do mhuintir agus le do chairde.
Moltar de dhaoine a chailleann duine labhairt
le comhairleoir. 

Má tá aithne agat ar dhuine a chaill duine
éigin ba cheart éisteacht leo agus deis a thab-
hairt dóibh labhairt faoina gcuid mothúchán.
Ba cheart am a chaitheamh leis an duine ionas
nach mbeidh siad ag mothú  uaigneach.  

Má tá an duine ag iarradh caoineadh ba
cheart duit a bheith ansin dóibh agus deis a
thabhairt an méid caoineadh atá siad ag iar-
radh a dhéanamh.

Comhrá sa rang
Ar thug tú cúnamh riamh do dhuine a raibh
buairt orthu ? Céard a rinne tú chun tacaíocht a
thabhairt don duine sin.

Ar an 31 Márta beidh iarsmalann mór don
Titanic ag oscailt go hoifigiúil i mBéal
Feirste. Tá an foirgneamh deartha mar
macasamhail den bhád

Sraith Pictiúr 12 - Tasc: Cuir scéal na sraithe 

seo san ord ceart!
Lá fhéile Pádraig

Aimsigh na focail thíos sa lúbra
Mar shampla: A = pictíur 1

A = B = C = D = E = F =

A. Bhí tuairimí difriúla ag na buachaillí go léir ar
an ábhar. Ba léir gur cheist chigilteach/chon-
spóideach a bhí inti! Thug na buachaillí go léir
a dtuairimí ar an scéal. Labhair Seán faoin
mbrú a chuirtear ar dhéagóirí na laethanta seo.
Thagair sé do na s’anna scanrúla sin: scrú-
duithe, scoil agus strus!! Chomh maith leis sin,
dúirt Seán go raibh tuismitheoirí ag cur go leor
brú ar dhéagóirí inniu. Deirtear i gcónaí go
mbíonn dhá thaobh ar chuile scéal agus is fíor
don té a dúirt mar labhair buachaill eile faoi na
buntáistí iontacha atá ag déagóirí inniu. Luaigh
sé rudaí mar am saor, bia maith agus saol
sóisialta iontach. Ach thug an tríú buachaill le
fios gurb í an easpa airgid an chloch ba mhó ar
phaidrín na ndéagóirí inniu. Thug sé le fios go
raibh fadhbanna móra ag an aos óg ag aimsiú
poist agus léirigh sé go raibh imní orthu faoi.
Leirigh seisean go soiléir na droch-éifeachtaí a
bhí ag an gcúlú eacnamaíochta ar an lucht óg. 

B. An oíche sin, bhailigh Seán agus an chlann go
léir sa seomra suite chun féachaint ar nuacht
TG4 ag a 7. Tar éis tamaill bhig, taispeánadh
agallamh na mbuachaillí mar chuid den
tuairisc faoi shaol an déagóra inniu. Bhí chuile
dhuine chomh ciúin le luch! Cheap Mamaí go
ndearna na buachaillí an-iarracht agus go
raibh an tuairisc maraon leis na hagallaimh
an-suimiúil ar fad. Ach ba léir nár aontaigh
athair Sheáin le tuairimí Sheáin faoi bhrú.
Déarfainn go raibh díospóireacht acu an oíche
sin faoi fhoinsí brú agus strus i saol na
ndéagóirí inniu! 

C. Is é an t-ábhar cainte a bhí acu don tuairisc ná
saol an déagóra sa lá atá inniu ann. Bhí an tuar-
isceoir ag lorg thuairimí na mbuachaillí ar an
ábhar.  Chuir an tuairisceoir ceisteanna ar na
buachaillí os comhair an cheamara. An
phríomhcheist a chuir sé ná ‘an raibh saol sona
nó míshona ag déagóirí inniu’? dar leo. 

CEILIÚRADH

CLÁIRSEACH

CRÍOSTAÍOCHT

MÓRSHIÚIL

NAOMH

NUA-EABHRAC

PARÁID

SEAMRÓG

E C K T T N N R D U C X Q R N

H G L X H K N I O E Y G E N U

M Ó I Á X C Á  I I W X M I L A

I R M O I R O L R D V Á P U E

N M E Y A R I Í U F H U U N A

R A I P G Ú S B A C I U I Y B

I E G P R B P E A T N A O M H

A S U A Y J T E A K S W J R R

H A D B B G R O A C U O H C A

T H R B Z P O T S V H E Í U C

A T N Ú I S I Á N R I D I R B

N L O E L I Ú I H S R Ó M I C

S Y L M A I S I Ú C H Á I N W

F F N G E F A P Y T C L E W N

F Z J O Q K B T M O V D N M M



• 23GAELSCÉAL 
Dé Céadaoin, 14 Márta, 2012

Le tacaíocht ó

www.oideachas.gaelsceal.ie

Sraith Pictiúr 13 – Tasc: Líon na Bearnaí

LÍON NA BEARNAÍ
Eagraíodh ___________ speisialta scoile an lá seo chun labhairt faoin turas scoile. De réir cosúlach-
ta tháinig go leor ___________difriúla chun solais ag an tionól. Is é mo thuairim go raibh formhór
na ndaltaí ag iarraidh dul ______  ______ ar an turas. Luaigh duine amháin scíáil am Nollag agus
bhí scoláire eile ag labhairt faoi Pháras mar cheann scríbe. Ach mheabhraigh an Príomhoide
do na scoláirí go mbeadh turas thar lear an-____________ go deo.  Mhol sé go mbeadh sé níos oir-
iúnaí an uair seo, fánacht in Éirinn don turas scoile. Is léir go raibh an-éifeacht ag an g____
_____________ar an gcinneadh seo. Sa deireadh _____________ dul chuig campa eachtraíochta in Éirinn.
Chuaigh siad chuig campa eachtraíochta i gConamara. Nuair a shroich siad an campa chuaigh
siad caol díreach ag an ________. D’eagraigh na múinteoirí na seomraí, cailíní ar dheis agus
buachaillí ar chlé. Tá an chuma ar an scéal ó phictiúr a trí go raibh neart le déanamh sa cham-
pa eachtraíochta. Cuireadh réimse leathan de __________________ spéisiúla ar fáil do na scoláirí. Bhí
deis ag na daltaí triail a bhaint as cadhcáil, rianadóireacht, ___________, agus dreapadóireacht.
Cuireadh na daltaí isteach i ngrúpaí beaga agus bhain chuile ghrúpa triail as
gníomhaíocht__________. Bhí ___________ agus léarscáileanna acu don chúrsa rianadóireachta. Déar-
fainn go raibh an rianadóireacht sách __________ agus dúshlánach. Ach chuir na daltaí go leor
oibre isteach ann agus is léir gur bhain siad an-______________ as.  Chun an bua a bhaint amach sa
rianadóireacht léim buachaill cróga amháin isteach san uisce chun ceann scríbe an chúrsa
rianadóireachta a bhaint amach. Ag __________ an lae  bhí na scoláirí go léir spíonta amach. Chaith
siad an oíche ag ligean a scíthe agus ag seinm ceoil agus ag canadh. De réir dealraimh, bhí
neart ________ ag na daltaí ag dul abhaile. Nuair a shroich siad an scoil bhí an príomhoide ann ag
fanacht orthu. Is léir gur bhain na scoláirí go léir an-taitneamh as an mbriseadh. 

FOCLÓIR DO LÍON
NA BEARNAÍ
1. ghníomhaíochtaí
2. beartaíodh
3. costasach

4. thar lear
5. taitneamh
6. rothaíocht
7. difriúil
8. compáis
9. scéalta

10. tuairimí
11. deacair
12. cúlú eacnamaíochta
13. tionól
14. lóistín
15. deireadh

D. De réir cosúlachta an deireadh seachtaine a bhí
ann, an Satharn. Déarfainn gur lár an lae a bhí
ann, timpeall a dó a chlog. Bhí triúr buachaillí
san ionad siopadóireacta, Seán agus beirt
chairde leis. Ní raibh an t-ionad ró-ghnóthach
de réir dealraimh. Is léir go raibh siad ag ligean
a scíthe, ag caint agus ag comhrá agus ag tab-
hairt aire dá ngnó féin.  

E. Nuair a chríochnaigh siad an t-agallamh, bhí na
buachaillí fiosrach chun fáil amach cén t-ám a
bheadh an t-agallamh á chraoladh. Arsa duine
acu, ‘Cén t-am a bheidh an t-agallamh ar an
teilfís?’ Dúirt an tuairisceoir go mbeadh an t-

agallamh á chraoladh ar TG4 ag 7pm anocht.
Bhí na buachaillí sásta mar tugadh t-léinte agus
hata TG4 dóibh mar chomhartha buíochais.
Déarfainn go raibh na buachaillí ag tnúth leis an
Nuacht an oíche sin.

F. Bhí criú teilfíse ó TG4 san ionad siopadóireach-
ta an lá faoi leith seo. Bhí siad ag lorg déagóirí
chun labhairt leo. D’iarr an tuairisceoir ar na
buachaillí an mbeadh siad toilteanach cúpla
ceist a fhreagairt don tuairisc nuachta. Déar-
fainn go raibh na buachaillí saghas drogallach
ach d’aontaigh siad cúpla ceist a fhreagairt sa
deireadh. 

FÓGRA DO MHÚINTEOIRÍ 

Beannachtaí na Féile Pádraig
ó Chomhar na Múinteoirí Gaeilge

Beidh Cúrsa Gaeltachta á reáchtáil ag
Comhar na Múinteoirí Gaeilge i gColáiste na Rinne, 

Port Láirge i mbliana ó 12 –15 Aibreán.
Tá an cúrsa seo á thairiscint againn do mhúinteoirí Gaeilge a bhfuil líofacht acu
cheana ach a bhfuil ceisteanna acu fós ó thaobh cruinnis de ar mhaith leo díriú
isteach orthu. 
Cuirfear béim ar leith ar labhairt na Gaeilge ach beidh béim chomh maith ar chúr-
saí gramadaí agus ar shaibhriú foclóra. Díreofar ar áiseanna do fhoghlaim na
teanga chomh maith.
Is deis iontach an cúrsa seo do mhúinteoirí iad féin a thumadh sa teanga sa
Ghaeltacht i measc mhúinteoirí eile.
Ach, beidh níos mó ná ranganna mar chuid den chúrsa seo. Eagrófar ceardlanna,
agus imeachtaí breise a léireoidh saibhreas cultúrtha agus áilleacht na Rinne.
Tá Coláiste na Rinne ar an bhfód ó 1905 ach tá an nuatheicneolaíocht in úsáid go
forleathan san ionad agus tá dílseacht gan sreang (wi-fi) le  fáil ar fud an
choláiste. Tá treoracha go dtí an coláiste ar fáil ar www.anrinn.com.
Is do bhaill chláraithe Chomhar na Múinteoirí Gaeilge amháin an cúrsa seo agus
gearrfar táille speisialta de €100 as freastal ar an gcúrsa. 
Clúdaíonn an táille seo na ranganna, imeachtaí, bia agus lóistín. Is faoi rannpháir-
tithe an chúrsa é a slí féin a dhéanamh go Coláiste na Rinne agus aon chostas  tais-
til a chlúdach iad féin.

Tá spás ar an gcúrsa seo teoranta agus ní mór an deis a thapú agus clárú linn inniu!!!

Má tá spéis agat freastal ar an gcúrsa déan teagmháil le Saffron Rosenstock ar 
(01) 639 8448 nó  saffron@cnmg.ie le clárú roimh 2 Aibreán.

Comhairle Gairmthreorach 

Tairiscintí ar shíntiúis Gaelscéal ar Scoil
Tá síntiúis do Gaelscéal ar Scoil le fáil ar phraghas speisialta íseal do mhúinteoirí agus do dhaltaí. Chomh maith le praghas
speisialta faigheann múinteoirí a ghlacann síntiúis : 

Dearbhán do Chló Iar-Chonnacht saor in aisce don mhúinteoir!
Tá Gaelscéal ar Scoil i gcomhar le Cló Iar-Chonnacht ag tabhairt deise do mhúinteoirí
dearbhán luach €20 saor in aisce a bhuachan má chuireann siad isteach ordú de thrí
shíntiús ar a laghad do Ghaelscéal!

agus: Cóip de Ghaelscéal saor in aisce don mhúinteoir!

Tá Gaelscéal ar Scoil ag tabhairt deise do mhúinteoirí a chuireann ordú mór isteach 
dá ranganna cóip den nuachtán a fháil dóibh féin, saor in aisce, don chuid eile den scoilbhliain!

Is féidir foirm síntiúis a íoslódáil ag www.gaelsceal.ie nó www.oideachas.gaelsceal.ie . 

Is féidir teagmháil a dhéanamh leis an gcomhordaitheoir oideachais ag scoil@gaelsceal.ie nó 091-897766.

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Sraith phictiúir – Caitheamh Aimsire
Uair sa mhí beidh Gaelscéal ag cur sraith phictiúr ar fáil. Is é an aidhm atá leis an tsraith phictiúir aonarach, spreagúil agus dhathúil seo ná
go mbeidh daltaí in ann cleachtaí a dhéanamh ar conas comhrá a dhéanamh bunaithe ar shraith phictiúir ón chéad bhliain ar aghaidh.

OSPS - Oideachais Shóisialta Phearsanta agus slÁinte

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

Caithfidh muid déileáil le cáineadh
agus moladh ar bhonn laethúil.
Léann muid leabhair agus ailt a
mhaíonn nár cheart daoine a
cháineadh agus gur cheart dúinn iad
a mholadh. Is deacair déileáil le
cáineadh. Is féidir leis an cháineadh
goilliúint ar dhuine, go háirithe má
tá lagmheas agat ort féin. Tá
cineálacha difriúla cáinte ann:

Léirmheastóireacht chuiditheach
Is é aidhm na léirmheastóireachta

cuidithí ná cúnamh a thabhairt do
dhaoine. Sampla de cháineadh
cuiditheach ná nuair a dhéanann
múinteoir léirmheas ar d'obair
bhaile, obair ranga agus scrúduithe.
Tríd an cháineadh a dhéanann an
múinteoir is féidir leat feabhas a
chur ar do chuid oibre. Is ceart díriú

ar na pointí a luann sí, iad a fheabh-
sú agus tairbhe a bhaint as an méid a
dúirt sí. Déanann an múinteoir an
cáineadh mar tá sí ag iarraidh ort
torthaí maithe a fháil. 

Is féidir leis an léirmheastóireacht
chuiditheach bheith chun leasa
duine má úsáidtear i gceart é. Is
féidir le cairde agus leis an teagh-
lach léirmheastóireacht
chuiditheach a dhéanamh ort agus
is féidir leatsa léirmheastóireacht
chuiditheach a dhéanamh orthusan.

Léirmheastóireacht Dhiúltach
Is féidir leis an léirmheastóireacht

dhiúltach goilliúint ar dhaoine. Go
minic nuair a dhéanann daoine
léirmheastóireacht dhiúltach is
mian leo an duine eile a mhaslú
ionas go mothóidh siad go dona
fúthu féin. Sampla den léirmheast-
óireacht dhiúltach ná duine ag
insint do dhuine eile go bhfuil a
smideadh ag breathnú go
huafásach. Go hiondúil déanann
daoine léirmheastóireacht dhiúl-
tach mar go mothaíonn siad go dona
fúthu féin. Má dhéanann duine
léirmheastóireacht dhiúltach ort
cuimhnigh go bhfuil siad á déanamh

mar go mothaíonn siad go dona
fúthu féin. 

Moladh
Is rud simplí, cumhachtach é an

moladh. Mothaíonn daoine go maith

nuair a fhaigheann siad moladh. Tá
buntáistí go leor ag baint le moladh a
thabhairt, mar shampla ardmheas
ort féin agus féinmhuinín. Nuair a
bhíonn tú ag moladh duine tá sé táb-
hachtach a bheith macánta faoi. Níl

aon mhaith le moladh a thabhairt do
dhuine mura bhfuil tú macánta faoi.
Tá sé deacair ag daoine áirithe
glacadh le moladh. Má fhaigheann
tú moladh, bain taitneamh as agus
glac buíochas as.

Cáineadh agus Moladh

Gníomhaíocht 
Déan iarracht an ceithre abairt seo a leanas a athrú ó cháineadh go
moladh.

1. Cad a tharla do do ghruaig? Tá an chuma air gur búistéir a ghearr 
do ghruaig! 

_______________________________________________________________________________________

_______________________________________________________________________________________

2. Tusa ag casadh amhráin ag an cheolchoirm? Ní chasfaidh tú 
coirnéal! 

_______________________________________________________________________________________

_______________________________________________________________________________________

3. Tharraingeodh mo dheirfiúr trí bliana d’aois pictiúr níos fearr ná an 
pictiúr atá tarraingthe agatsa! 

_______________________________________________________________________________________

_______________________________________________________________________________________

4. Ní bhainfidh tú A amach ar an  tionscnamh sin. Níl sé sách maith.

_______________________________________________________________________________________

_______________________________________________________________________________________

Obair sa Rang
Déan liosta de shamplaí den
léirmheastóireacht
chuiditheach agus den
léirmheastóireacht dhiúltach. 

OSSP - Oideachas Saoránach Sóisialta Polaitiúil

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

www.oideachas.gaelsceal.ie

Gníomhaíocht bunaithe ar
chúrsaí agus páirtithe polaitiúla

Gníomhaíocht 
1. Mar ghrúpa roghnaigh ceist 

thábhachtach. Tá cúig 
nóiméad agaibh chun 
cinneadh a dhéanamh. 
Is féidir an cheist a bheith 
bunaithe ar:

• Rud éigin a chuireann 
fearg oraibh

• Rud éigin a cheapann sibh 
atá míchothrom

• Rud éigin atá sibh in ann 
a athrú

• Rud éigin ba cheart a 

bheith athraithe
• Rud éigin a mothaíonn 

sibh láidir faoi.

Is féidir ceist a bhfuil taithí
agaibh féin air a roghnú. Seans go
mbainfeadh sé leis an scoil, leis

an bpobal nó leis an mbaile a
bhfuil sibh i bhur gcónaí ann.
B’fhéidir gur ceist chothro-
maíochta agus chomhionannais a
bheadh ann nó ceist a ardaíodh i
ranganna roimh ré. Bhur
gcomhairle féin.

3. Ar an mbileog oibre Forógra
Páirtí, caithfidh tú trí phointe a
scríobh síos faoin gceist tháb-
hachtach a roghnaigh sibh agus a
rá cén fáth gur roghnaigh sibh é.
Cén fáth gur cheart do dhaoine
tacú le bhur bpáirtí?

4. Anois go bhfuil ainm páirtí,
lógó agus ceist thábhachtach a
mothaíonn bhur bpáirtí láidir faoi
roghnaithe agaibh, cén chaoi a
ndéanfaidh sibh feachtas chun
poiblíocht a fháil le haghaidh
bhur gceiste agus chun daoine a
spreagadh le vótáil daoibh? Céard
iad bhur straitéisí feach-
tasaíochta?

5. Cén chaoi a gcuireann sibh
sibh féin i láthair i rith an fheach-
tais? Cuimhnigh go mbeidh
daoine ag vótáil DAOIBHSE agus
ar son bhur gceiste. Cad é an
íomhá atá sibh ag iarraidh a chur i
láthair nuair a bhreathnaíonn
daoine oraibh? 

Nuair atá an ceacht
críochnaithe ag na daltaí,
fiafraigh de cheannairí na bpáir-
tithe a gcuid oibre a ghreamú den
bhalla. Cuir i láthair an t-ábhar os
comhair an ranga agus labhair ar a
bhfuil déanta. 

(Gníomhaíocht cruthaithe ag 
Conor Harrison agus PDST) 

2. Nuair a roghnaíonn sibh an cheist tá sibh chun páirtí polaitíochta a bhunú in éineacht le daoine eile a
mhothaíonn láidir faoin gceist chéanna. Tá deich nóiméad ag an ngrúpa chun cinneadh a dhéanamh ar ainm
bhur bpáirtí polaitíochta agus chun lógó a dhearadh. Líonaigí isteach é ar bhileog oibre  Lógó Páirtí / Siombail.
Ainmnigh ceannaire páirtí taobh istigh den ghrúpa. Caithfidh sibh prionsabail agus sluán a bhunú. Tabharfaidh
na prionsabail le fios cé atá in ann a bheith páirteach sa pháirtí. An bhfuil polasaí agaibh ar chomhionannas? Cén
chaoi a ndéannann sibh cinneadh? Déan sluán atá feiliúnach do phrionsabail agus do pholasaithe an pháirtí.

Seo cuid de na siombailí / lógónna atá ag na príomhpháirtithe polaitíochta in Éirinn. Tá páirtithe ann freisin,
cosúil leis an gComhar Críostaí, an Páirtí Cumannach, Muintir na hÉireann, an Páirtí Sóisialach Náisiúnach,
Páirtí an Dlí Nádúrtha, Sinn Féin Poblachtach, Socialist Workers Party agus Páirtí na nOibrithe srl.

Úsáid an bosca thíos chun ainm do pháirtí agus an tsiombail a chur in iúl. Mínigh céard a chiallaíonn an 
tsiombail.

Lógó Páirtí / Siombail Roghnaigh muid an tsiombail / lógó seo mar: 

Nóta do mhúinteoirí

Tabharfaidh an ceacht seo
deis do dhaltaí tuiscint a fháil
ar conas a fhoirmítear páirtithe
polaitíochta. Cuirfear béim ar
chúrsaí atá tábhachtach do na
daltaí féin agus ar dhóigheanna
le daoine eile a chur ar an aird-
eall faoi na cúrsaí sin. Mar
chuid den cheacht smaoi-
neoidh na daltaí ar straitéis
feachtasaíochta le fógraíocht a
dhéanamh ar cheisteanna táb-
hachtacha agus le daoine a
spreagadh le vótáil dóibh. Cuir
teorainn chúig nóiméad le gach
tasc chun fócas a thabhairt do
na daltaí. Ba cheart gur leor
ama é sin le haghaidh aiseolais
ar an ngníomhaíocht. B’fhéidir
go dteastódh leidíocht ó chuid
de na grúpaí chun iad a chur ag
smaoineamh faoi céard a
chaithfidh siad a dhéanamh.
Tabhair cóip de lógó na bpáir-
tithe do gach grúpa agus
leathanach forógra.

SRAITH PICTIÚR 3 
FOCLÓIR
1. Aerfort Bhaile Átha Cliath
2. Lár na cathrach
3. Timpeall na cathrach 
4. Na Radhairc shuimiúla
5. An túr solais
6. An zú
7. Páirc an Fhionnuisce
8. Staid nua an Aviva
9. Béile i mbialann deas
10. Dráma 

CEISTEANNA
1. An gceapann tú gur bhain siad 

taitneamh as an lá?
2. An dtaitneodh turas mar seo 

leatsa?
3. Cá ndeachaigh tú ar laethanta 

saoire anuraidh?
4. An raibh tú riamh ag gairdín na

n-ainmhithe/an Zú?

NATHANNA BREISE 
• I dtosach báire
• Ina dhiaidh sin
• Tar éis tamaill
• Ag deireadh an lae
• Bhuel…
• De réir dealraimh 
• Bhí siad caite amach!
• Is léir gur bhain gach duine 

an-taitneamh as an lá!
• Bhí na cailíní stiúgtha leis an 

ocras

Múinteoirí féachaigí ar leathanach facebook Chomhar na Múinteoirí
Gaeilge chun cóip de bhileog oibre do dhaltaí atá oiriúnach do na sraith pic-
tiúr a fháil don rang

AN CÚLÚ EACNAMAÍOCHTA – ÉIRE 2012 –
CÉARD A THARLA?

Ailt chabhracha bunaithe ar ‘Ábhar
beagáinín níos deacra’ don Bhéaltriail 2012’
An cúlú eacnamaíochta
Ní féidir a shéanadh go bhfuil drochbhail ar chúrsaí eacnamaíochta na tíre seo faoi láthair. Bhí
airgead againn go flúirseach cúpla bliain ó shin, le linn ré an Tíogair Cheiltigh, ach tá an ré sin thart
anois agus an tíogar imithe uainn! Is fadhb mhór í an cúlú eacnamaíochta in Éirinn inniu dar liom
mar tá go leor daoine dífhostaithe agus míshásta. Rinne an rialtas go leor leor ciorruithe le cúpla
bliain anuas agus tá scata daoine ag fulaingt de bharr na gciorruithe sin. D’eascair a lán fadhbanna
as an gcúlú eacnamaíochta. Tá go leor daoine dífhostaithe anois. Tá a lán daoine óga ag dul ar
imirce anois chomh maith. Tá aithne agamsa ar chúpla duine ó mo cheantar féin a d’imigh chun na
hAstráile anuraidh. Tá súil agam nach mbeidh orm féin dul ar thóir oibre thar lear nuair a bheidh an
scoil fágtha agam. Lá i ndiaidh lae anois, cloistear scéalta sna meáin faoi mhonarchana ag dúnadh,
oibrithe á ligean chun bealaigh, rátaí dífhostaíochta ag ardú. Táim tinn tuirseach de na scéalta seo!

Na difríochtaí a thug mise faoi deara i mo shaol
Cinnte, chuir an cúlú eacnamaíochta isteach ormsa. Déarfainn go raibh éifeacht ag an gcúlú ar gach
duine in Éirinn, beagnach. I mo cheantar féin thug mé faoi deara gur dhún go leor siopaí áitiúla síos
an bhliain seo caite. Chomh maith leis sin, ní thugann mo thuismitheoirí airgead póca dom a thuil-
leadh. Ach tuigim nach féidir leo. Caithfimid a bheith níos cúramaí faoi chúrsaí airgid anois. An
samhradh seo caite, fuair mé post samhraidh chun roinnt airgid a shaothrú dom féin. Bhí an t-ádh
liom an post a fháil mar níor éirigh le go leor de mo chairde post a fháil, bhí cúrsaí chomh dona sin!
Tá an t-ádh dearg liom freisin mar tá mo thuismitheoirí
fós ag obair, buíochas le Dia.  

Cén réiteach atá ar na fadhbanna seo?
Bhuel, níl a fhios agam chun a bheith macánta. Caithfidh
mé a admháil, nach bhfuil mórán suime agam sna cúrsaí
seo agus nach dtuigim cúrsaí eacnamaíochta ró-mhaith
ach an oiread.  Ach is dócha go gcaithfimid a bheith
dóchasach faoi chúrsaí mar ní bhíonn in aon rud ach seal,
mar a deir an seanfhocal agus is dóigh liom gur fíor dó. 

CÚINNE NA TEICNEOLAÍOCHTA
Bain triail as an tasc seo le rang idirbhliana 

• Foghlaimeoidh na daltaí conas íomhánna a aimsiú/úsáid ón idirlíon
• Cuirfidh siad snas ar a gcuid scileanna ríomhaireachta trí mheán na Gaeilge
• Is modh maith é seo chun dul siar a dhéanamh ar thopaic atá déanta cheana féin 
• Ag deireadh na bliana beidh fillteán deas acu don Ghaeilge

Roghnaigh topaic éigin atá clúdaithe agat sa rang don seisiún m. sh: ‘An Caitheamh Aimsire is
Fearr Liom’, ‘ An Clár Teilifíse is Fearr Liom’. 

Bí cinnte tascanna agus treoracha soiléire a thabhairt don rang, mar shampla:

Chun lán-mharc a ghnóthú don tasc seo caithfidh tú;
1. Alt a scríobh ar an topaic  [150 focal ar a laghad]
2. Úsáid a bhaint as 4 íomhá
3. clónna difriúla [fonts] a úsáid 
4. Leas a bhaint as Wordart don teideal
5. Bheith fíor-chúramach faoi litriú agus rialacha gramadaí na Gaeilge sa phíosa

CONAS ÍOMHÁ A AIMSIÚ & A ÚSÁID
1. Téigh chuig www.google.ie

2. Osclóidh leathanach mar seo
• Cliceáil ar ‘Gaeilge’
• Cliceáil ar Íomhánna
• Cuardaigh an íomhá atá uait

3. Déan deas-chliceáil ar an
Íomhá agus roghnaigh ‘Save as’
nó ‘ Copy’ 

4. Má roghnaíonn tú ‘copy’ beidh 
tú ábalta ‘paste’ a dhéanamh sa doiciméid.
Nó má roghnaíonn tú ‘Save as’ téigh chuig ‘insert’ pictiúr chun an íomhá a chur 
isteach i do dhoiciméid.  

Nathanna deasa le foghlaim
Ní bhíonn in aon rud ach seal
Tá an t-ádh dearg liom
Caithfidh mé a admháil
Ní féidir a shéanadh 

Forlíonadh na Múinteoirí ó Chomhar na Múinteoirí Gaeilge

Foclóir
Athrú ollmhór
Ré an Tíogair Cheiltigh thart
An tír i sáinn 
Géarchéim eacnamaíochta/
lag trá eacnamaíochta
Easpa airgid
Easpa dóchais
Easpa muiníne

Na fadhbanna a d’eascair ón gCúlú 
Eacnamaíochta
Comhlachtaí / Siopaí ag dúnadh síos
Eastáit tithíochta folamh
Fadhb na bochtaineachta ar leac an dorais arís
Dífhostaíocht & duairceas i réim 
Imirce agus an bád bán ag mealladh na n-óg

Cé atá freagrach?
An rialtas / Na polaiteoirí?
Pobal na hÉireann?

Na Forainmneacha Réamhfhoclacha
Is cumasc é an forainm réamhfhocal de ‘réamhfhocal’ + ‘forainm’, mar shampla: 
‘ar’ + ‘mé’ = orm; ‘chuig’ + ‘sé’ = chuige; ‘do’ + ‘tú’ = duit.

R. 1ú 2ú 3ú f 3ú b 1ú Iol 2ú Iol 3ú  Iol.
ar orm ort air uirthi orainn oraibh orthu
ag agam agat aige aici againn agaibh acu
as asam asat as aisti asainn asaibh astu
chuig chugam chugat chuige chuici chugainn chugaibh chucu
de díom díot de di dínn díbh díobh
do dom duit dó di dúinn daoibh dóibh
faoi fúm fút faoi fúithi fúinn fúibh fúthu
i ionam ionat ann inti ionainn ionaibh iontu
le liom leat leis léi linn libh leo
ó uaim uait uaidh uaithi uainn uaibh uathu
roimh romham romhat roimhe roimpi romhainn romhaibh rompu
thar tharam tharat thairis thairsti tharainn tharaibh tharstu

Samplaí:
Is féidir linn an doras a oscailt.
Níl suim dá laghad aici sa spórt.
Bhain an madra geit asam.
Má bhrostaimid beimid sa bhaile rompu.
Chuaigh an carr tharainn faoi luas ard.

Freagraí ar CnG 5!
(i)bhus  (ii)mheánlae  (iii)gcruachás  (iv)mhaidin . . . go hoíche  (v)dhoras  (vi)fhreagra
(vii)fhuinneog.

Cúinne na gramadaí 6

Filíocht Chomónta Ainmnithe:
An tEarrach Thiar  le  Máirtín Ó Direáin

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Prós Comónta Ainmnithe:
Dís  le  Siobhán Ní Shúilleabháin

Cúlra an dáin:
Seo ceann de na dánta is fearr atá

cumtha ag Máirtín Ó Direáin. Bhí Ó
Direáin den tuairim gurbh iad na focail,
an friotal agus an teanga na rudaí ba
thábhachtaí i ndán. Ba chuma, ar
bhealach, dar leis, faoi na smaointe agus
faoin tsamhlaíocht fiú. Seo mar a labhair
sé sa Réamhrá a bhí aige leis an gcnu-
asach Ó Mórna agus Dánta Eile (1957):

‘B’éigean dom rithim mo chuid
filíochta a bhunú ar rithim nádúrtha na
teanga féin mar a chuala mé í, gan a
malairt á cloisteáil agam ar feadh seacht
mbliana déag de mo shaol. . . Is dualgas
don fhile focal a chur ag rince os ár
gcomhair . . .’

Baineann sé úsáid as an bhfealsúnacht
seo sa dán An tEarrach Thiar. Ligeann sé
do na focail an pictiúr a dhathú, an scéal
a insint, an ceol a chumadh. Cruthaíonn
sé pictiúr de shlí bheatha mhuintir Árann
agus ar áilleacht an oileáin le linn an ear-
raigh sa dán. Ba mhaith a thuig sé, is léir,
go raibh meath ag teacht ar an saol trai-
disiúnta, primitíbheach sin in Árainn
agus go raibh deireadh ré an oileáin ag
teannadh leis go gasta.

Sraith de cheithre phictiúr atá sa dán,
gach ceann acu níos deise ná a chéile. Tá
radharc faoi leith i ngach véarsa. Anuas
ar na radharcanna tá fuaimeanna agus
dathanna a chruthaíonn an t-earrach san
anallód ina steilibheatha dúinn.

Déan cur síos gairid ar an gcaidreamh atá,
dar leat, idir an bhean agus an fear sa
ghearrscéal Dís.

Is beag caidreamh atá eatarthu i ndáiríre! Is
lánúin phósta iad agus tá leanbh acu. Sa
ghearrscéal seo dírítear aird an léitheora ar an
gcaidreamh atá eatarthu. Ní fhaighimid ach
sracfhéachaint bheag bhídeach ar an
gcaidreamh sin, áfach. Buailimid leo um
thráthnóna ina dteach cónaithe. Tá an fear ina
shuí cois na tine ag léamh an nuachtáin.Tá an
bhean suite trasna uaidh. Tá an leanbh ina
chodladh sa phram in aice láimhe.

Níl fonn cainte ar an bhfear. Tá a chloigeann
sáite sa nuachtán aige agus é an-soiléir nach
dteastaíonn uaidh a bheith ag comhrá lena
bhean chéile. Ar an dtaobh eile den scéal, tá sé
soiléir go dteastaíonn go géar ón mbean babhta
cainte a bheith aici lena fear céile. Tá sé soiléir
go bhfuil deighilt mhór eatarthu mar lánúin. Tá
sé soiléir freisin gur beag an meas atá ag an
bhfear seo – Seán – ar a bhean chéile. Tá sí
curtha ina háit – ina bosca – aige. Is fúithi siúd
cúramaí an tí ar fad agus aire a thabhairt don
leanbh ina dteannta. Ní theastaíonn uaidh aon
rud a chlos uaithi a chuirfeadh a háit sin i

mbaol.
Bíonn ionadh agus alltacht air a chloisteáil

uaithi go bhfuil sí míshona nó go bhfuil saoirse
de chineál ar bith de dhíth uirthi. Ní theast-
aíonn uaidh aon rud a chloisteáil faoi bhean an
tsuirbhé ach oiread. Ní theastaíonn uaidh an
socrú atá eatarthu a athrú ar ór nó ar airgead.
Ní úsáideann sé a hainm riamh nuair a
labhrann sé léi. Is fear céile ar an tseandóigh é.
Ní theastaíonn uaidh éisteacht léi agus titeann
sé ina chodladh faoin bpáipéar agus í fós ag
rámhaille léi, dar leis, faoi shaol na mban!

Níl ach drochchaidreamh eatarthu. Níl
tuiscint dá laghad ag an bhfear ar fhadhbanna,
ar thnútháin nó ar mhíshonas a mhná céile. Níl
uaidh ach an saol socair, síochánta, eagraithe
atá á chaitheamh aige a choinneáil sa tsiúl.

Cleachtaí:
(i) An mbeidh cupán tae (ag:tú), a Mháire?
(ii) Bhain sé (de:sé) a chóta.
(iii) Cad atá ag teastáil (ó:siad)?
(iv) Tá aithne (ag:sé) (ar:sinn).
(v) Níl maitheas ar bith (i: sí).
(vi) Tá talamh bhog (faoi:tú).
(vii) Tháinig na héin (chuig:sinn).

Gluais
caidreamh – relationship
deighilt – division
ag rámhaille – droning on
tnútháin – expectations.

I véarsa a haon tá fear ag obair sa ghort:
Fear ag glanadh cré
De ghímseán spáide . . .
Binn an fhuaim . . .

Sa darna véarsa tá fear eile ag baint feamainne ar an trá:
Fear ag caitheadh
Cliabh dá dhroim . . .
Ar dhuirling bháin . . .

I véarsa a trí feicimid go bhfuil na mná ag obair i dteannta na
bhfear ar an trá:

A gcótaí craptha,
Scáilí thíos fúthu:
Támh-radharc síothach . . .

Agus sa véarsa deiridh is ar an bhfarraige atá
siad ag saothrú:

Currach lán éisc
Ag teacht chun cladaigh
Ar ór-mhuir mhall . . .

Is cumasach agus is iontach na
pictiúir a chruthaíonn an file

dúinn sa dán. Seo ceann de na
dánta is fearr agus is snoite de

chuid an Direánaigh. 
Pictiúr lom, ealaíonta.

Patricia Uí Fhlaithearta
Comhairleoir Gairmthreorach 

Tá an tionscail Scéimhe ar cheann de
na tionscail is mó fáis in Éirinn sa lá
atá inniu ann. Cuireann Teiripeoirí
Scéimhe raon leathan cóireálacha ar
fáil don aghaidh agus don chorp. Mar
chuid de phost an Sciamheolaí tá
Teiripe Scéime, Teiripe Coirp agus
Leictrealú. Is féidir le Teiripeoirí
Scéime na nithe seo a leanas a
dhéanamh:

• Anailís chraicinn a dhéanamh 
agus comhairle a chur ar fáil 
maidir leis an gcraiceann agus 
leis an gcorp

• Suathaireacht a dhéanamh ar an 
gcorp agus anailís a dhéanamh 
ar chruth an duine agus 
comhairle a thabhairtmaidir le 
réim gleacaíochta agus bia

• Cóireálacha agus trealamh 
leictreach éagsúil a úsáid 
d’fhonn cóireáil a chur ar an 
gcraiceann agus ar an gcorp

Cuireann an t-ealaíontóir smididh a
smideadh agus próistéitic don amhar-
clann, don teilifís, do lucht scannán
agus do léiriúcháin eile, saol na
mainicíneachta san áireamh. I gcásan-
na áirithe, bíonn an t-ealaíontóir mmi-
didh in ann a bheith freagrach as
stíleanna gruaige agus peiriúice
chomh maith.  De ghnáth bíonn pá an-
mhaith le fháil ag ealaíontóirí smi-
didh, go háirithe i saol na
mainicíneachta agus na gri-
anghrafadóireachta. An chúis atá leis

seo ná go bhfuil an aghaidh agus an
cur i láthair iontach tábhachtach don
mhainicín agus don aisteoir. 

Comhairleach Íomhá: speisialtóir is
ea an comhairleach íomhá a bhíonn
bainteach le faisean, le scéimh agus le
gruaig. Cuireann siad comhairle agus
saineolas ar fáil faoi gach gné den
chaoi a ndéanann duine bainistiú ar a
n-íomhá phoiblí. Go hiondúil bíonn
comhairligh íomhá agus ealaíontóirí
smididh féinfhostaithe nó bíonn
gníomhaireacht ag feidhmiú thar a
gceann. Uaireanta eile bíonn siad fos-
taithe le cuideachta léiriúcháin.  

Deiseanna 
Tá fás as cuimse tagtha ar dheisean-

na san earnáil seo do dhaoine dea-
oilte sa mhéid go mbíonn daoine níos
cúramaí anois faoina bhfolláine agus
faoina gcur i láthair. Meastar go lean-
faidh an fás san earnáil fostaíochta seo
go tréan sna 5 bliana atá amach
romhainn. Chomh luaith is a bhíonn
speisialtóireacht bainte amach ag
cleachtóirí, is minic leo leanúint orthu
chun scileanna breise a fháil, mar
shampla, teicnící mar leictrealú. I

measc na réimsí eile tá Shiatsu, Reiki
agus Suathaireacht Cinn. Uaireanta
forbraíonn teiripeoirí a ngnó agus
téann siad le margaíocht, le díolachán
agus le miondíol.

Post a fháil sa tionscal seo
De ghnáth bíonn taithí oibre i sci-

amhlann, nó obair mar “Chúntóirí
Díolacháin” i gcógaslann ina
bhuntáiste do dhaoine ar mhaith leo
oibriú sa tionscal seo. Faightear taithí
le bheith ag déileáil leis an bpobal
agus an deis bualadh le daoine eile sa
tionscal. Chomh maith leis sin,
soláthraíonn sé eolas ar tháirgí
scéimhe. 

De gnáth déanann daoine cúrsaí
lánaimseartha i gcoláiste. Ní mór
d’iarrthóirí a bheith seacht mbliana
déag d’aois. Tá roinnt cúrsaí iar-
Ardteistiméireachta ann a thugann
bunús maith do dhaoine. Tá go leor
cúrsaí eile ar fáil i gColáistí Oiliúna
scéimhe ar fud na hÉireann. Dhá bhli-
ain ar a laghad a thógann sé na trí
phríomhréimse a chur i gcrích: Sci-
amheolaíocht, Teiripe Coirp agus
Leictrealú. 

Níl aon fhoras amháin ar leith ann a
chuireann scrúdú sa réimse seo, agus
mar sin tá sé riachtanach go gcin-
nteodh mic léinn go bhfuil an cúrsa
deimhnithe ag ceann de na hea-
graíochtaí seo a leanas:

• CIDESCO (Comite International 
d'Esthetiques et de 
Cosmetologie). Seo eagraíocht 
dhomhanda, agus glactar leis an 
gcáilíocht seo i 35 tír ar fud an 

domhain. Oibríonn gach scoil 
ón siollabas céanna ar fud an 
domhain.

• CIBTAC (Confederation of 
International Beauty Therapy 
and Cosmetology), seo foras 
Sasanach a chuireann scrúdú ar 
dhaoine tharr cheann an Beauty 

Therapy and Cosmetology.
• ITEC (International Therapy 

Examination Council)
• IHBC (International Health & 

Beauty Council)

Gruagaireacht 
Bíonn ar ghruagairí a bheith solúbtha
ó thaobh a n-uaireanta oibre ar
mhaithe leis an ngnó. Bíonn an-chuid
teagmhála acu leis an bpobal agus mar
sin bíonn scileanna cumarsáide den
scoth ag teastáil uathu. 

I measc thascanna an ghruagaire tá
siad seo a leanas: gruaig a ní, gruaig a
ghearradh le bearrthóir, siosúr nó le
rásúr, seirbhísí eile a sholáthar, mar
shampla, tuaradh, tonnadh, díriú

agus dathú gruaige, gruaig a thriomú
agus a chíoradh agus trealamh eile a
úsáid chun stíl ghruaige a chruthú
don chliant. 

Deiseanna
Tá an-chuid deiseanna ann sa tion-

scal seo, agus mar sin bíonn an-
éileamh ar ghruagairí maithe. Bíonn
formhór na ngruagairí fostaithe i
ngruaglanna. Bíonn printísigh fos-
taithe iontu sin chomh maith. 

Tá go leor réimsí gairme ann do
ghruagairí cáilithe. Is féidir post a fháil
le gníomhaireachtaí teilifíse, scannán,
amharclainne nó fógraíochta. Go
minic tosaíonn gruagairí a ngnó féin,
cuireann siad comhpháirtíocht ar bun
nó múineann siad gruagaireacht – de
ghnáth tar éis dóibh blianta a
chaitheamh sa tionscal. 

Dul le gruagaireacht
Is cáilíocht cheirde í an ghrua-

gaireacht, agus dá bhrí sinn tá riach-
tanais fhoirmiúla ann chun a bheith i
do ghruagaire cáilithe. Tréimhse 3 go
4 bliana a bhíonn i gceist chun na

scileanna go léir a fhogh-
laim. Tá cúrsaí iar-Ardteis-
timéireachta ann a
chomhshnaidhmeann gru-
agaireacht agus teiripe
scéimhe. Fiú nuair a bhíonn
cúrsa curtha i gcrích ag
duine bíonn air/uirthi am a
chaitheamh ag fáil taithí sa
phost. Tá tuille eolais faoi
chúrsaí Iar-Árdteiste le fáil
ar www.qualifax.ie

Scéimhe agus Grugaireacht 

Tá an saol Fódhla ag súil
le Lá Fhéile Pádraig! 
Katie McGreal

Déantar ceiliúradh ar
Naomh Pádraig, éarlamh
na hÉireann ar an 17
Márta, Lá Fhéile Pádraig,
in Éirinn agus timpeall an

domhain.  Thosaigh an fhéile seo in
1783 leis an eagraíocht Phrotastúnach
Éireannach , ‘The Knights of St Patrick’
agus bhí an chéad pharáid ar siúl ar an
17 Márta den bhliain sin. Bhí na
Sasanaigh ag iarraidh treoshuíoh a
dhéanamh ar an gcultúr trí aird a thar-
raingt ar Naomh Pádraig, ionas go
bhféadfadh na Protastúnaigh agus na
Caitlicigh araon sult a bhaint as.  

Rinneadar féile oifigiúil de ón
seachtú haois déag. Ceiliúradh ar
chultúr na hÉireann i gcoitinne a
bhonn ann anois. I mbliana, beidh
imeachtaí áirithe ar siúl ón 16 go dtí an
19 Márta idir chéilithe, paráidí, péin-
teáil aghaidhe, cóisirí agus neart rudaí
eile. 

Naomh Pádraig
Níl mórán ar eolas ag éinne faoi

luathshaol Naomh Pádraig. Rugadh é i
dteaghlach saibhir sa cheathrú haois in
Impireacht na Róimhe a bhí faoi
chumhacht na Sasanach ag an am.
D’fhuadaigh creachadóirí Éireannacha
é agus gan é ach sé bliana déag d’aois
agus thugadar go hÉirinn mar sclábhaí
é. Deirtear go raibh sé in Iarthar na tíre,
i Maigh Eo b’fhéidir, ach nílimid cinnte
faoi sin. Bhí sé ina aoire agus chaith sé
seacht mbliana ina chónaí sna sléibhte
ag tabhairt aire do chaoirigh. 

Oíche amháin, labhair Dia leis, i
mbrionglóid. Dúirt sé dá rachadh sé go
dtí an cósta go mbeadh bád ann a dtóg-
fadh i bhfad ó bhraighdeanas é. D’éist
Pádraig leis an mbrionglóid agus
d’éirigh leis dul go Sasana. Nuair a
shroich sé Sasana, chuaigh sé leis an
Eaglais in Auxerre i nGall (an Fhranc,
Lucsamburg, an Bheilg, chuid den Eil-
véis, an Iodáil, Ísiltír agus an Ghear-
máin mar atá ann anois), oirníodh ina
shagart é agus agus i ndiaidh sin rinne
easpag dó.

In 432, bhí air filleadh ar ais go
hÉirinn agus é ina easpag faoin am sin.
Ní raibh an creideamh Críostaí ag
muintir na hÉireann ag an am sin agus
mhínigh Pádraig an creidimh do
Phágánaigh na tíre ag baint úsáid as an
tseamróg. Mhínigh sé an Tríonóid

Naofa dóibh, an tAthair, an Mac agus
an Spiorad Naomh trí úsáid a bhaint as
na trí dhuilleog atá ag an tseamróg. Ba
é Naomh Pádraig an chéad duine a
tháinig go hÉirinn leis an gcreideamh
Críostaí a thabhairt domhuintir na tíre.
seo Ach fiú sular úsáid Pádraig an
tseamróg chuige sin, ba rud naofa a bhí
inti de na seandraoithe de bharr dath
glas a bheith ar an bplanda. Shíleadar
gur léiriú an tseamhróg athbhreith
agus beatha shíoraí.  

Sa lá atá inniu ann, is í an tseamróg
ceann de na siombailí a úsáidtear do
Naomh Pádraig agus do Lá Fhéile
Phádraig.    

Deirtear go bhfuair Pádraig bás ar an
17 Márta 461 agus gur cuireadh é sa
reilig i nDún Pádraig, Co. an Dúin. 

Scéalta béaloidis
Naomh Pádraig agus na nathracha
nimhe
De réir na seanscéalta, níl aon
nathracha nimhe in Éirinn toisc gur
dhíbir Pádraig iad as an tír. Sheas sé ar
chnoc agus d’úsáid sé a bhata adhmaid
chun iad a dhíbirt ón tír. Tá scéal
amháin ann gur dhiúltaigh sean-
nathair nimhe imeacht ach d’éirigh le
Pádraig an lámh in uachtar a fháil air.
D’iarr sé ar an nathair dul isteach i
mbosca ach dhiúltaigh an nathair
nimhe ag rá go raibh an bosca róbheag.
Ach chun a léiriú do Phádraig cé
chomh beag is a bhí an bosca, chuaigh
sé isteach ann agus go tobann, dhún
Pádraig an clúdach agus chaith sé an
bosca san fharraige.   

Go siombalach, ciallaíonn an scéal
sin gur dhíbir Naomh Pádraig rudaí olc
agus págánachas ón tír tríd an gcrei-
deamh Críostaí a mhíniú do mhuintir
na tíre.

Naomh Pádraig agus seanlaochra na
hÉireann
Chas Pádraig le Caílte mac Rónáin agus
le hOisín, saighdiúirí a bhí mar chuid
d’airm Fhionn Mhic Cumhaill, na Fian-
na, a bhí in Éirinn i bhfad sular tháinig
Pádraig. Deirtear gur chas sé leo nuair
a bhí sé ag taisteal timpill na tíre ag
múineadh faoi Chríost.   

Naomh Pádraig agus a bhata siúil
Bhí bata siúil fuinseoige ag Pádraig

nuair a bhí sé ag taisteal agus ag sean-
móireacht ar fud na tíre. Chuireadh sé
an bata sa talamh sna háiteanna ina
mbíodh sé ag múineadh, fad a bhíodh

sé sa cheantar agus thógadh sé amach
é sula n-imíodh sé ón áit. Bhí sé an-
deacair ag muintir Aspatrica i dTuais-
ceart Sasana an Chríostaíocht agus Dia
a thuiscint agus faoin am a raibh
Pádraig ag fágáil na háite, bhí an bata
tar éis fréamhacha a chur amach. 

Ciallaíonn Aspatrica fuinseog
Phádraig (ash of Pádraig). 

Urban Outfitters i gcoinne
na  nÉireannach! 
Tá neart daoine ag gearán faoi láthair
faoi t-léinte agus táirgí áirithe atá ar

díol ag an siopa idirnáisiúnta, Urban
Outfitters, do Lá Fhéile Pádraig.
Deirtear go bhfuil na sluáin (slogans)
atá orthu chiníoch agus i gcoinne Éire-
annaigh. 

Deir t-léine amháin, “Kiss me. I’m
drunk or Irish or whatever”, deir ceann
eile ‘Irish. I were Drunk”. 

Níl an Poblachtach Daonlathach ó
Nua-Eabhra, Joesph Crowley, pioc
sásta leo. 

“Níl Urban Outfitters ach ag tarraingt
airde ar steiréitíopaí leis na táirgí seo,”
a deir sé.

Tá neart Meiriceánach agus Gael-

Mheiriceánach ar líne ag gearán faoi na
táirgí agus thosaigh duine éigin achainí
ar an suíomh www.change.org le cur in
iúl do mhuintir Urban Outfitters nach
bhfuil siad pioc sásta leis na táirgí seo.
Is féidir a theacht air tríd an ainm
“Urban Outfitters: Stop selling mer-
chandise with racist, anti-Irish slogans”.  

Níl aon rud ráite ag an gcomhlacht
féin faoi na t-léinte.

Chuid den pharáid Lá Fhéile Pádraig i mBaile Átha Cliath anuraidh. PIC: SASKO LAZAROV/PHOTOCALL IRELAND

Daoine ag baint suilt as an bparáid ar Lá Fhéile Pádraig i mBaile Átha Cliath
anuraidh. PIC: SASKO LAZAROV/PHOTOCALL IRELAND Ceann muice, ón gcomhlacht amhar-

clainne sráide Gaillimhe, Macnas, a
bheidh le feiceáil mar chuid de
phíosa an chomhlachta a bheidh i
bParáid Lá Fhéile Pádraig i Moscó i
mbliana. PIC: COLM HOGAN

TEILIFÍS agus RAIDIÓ
Le Katie McGreal

Scéal na Gaeilge: ‘insint bhríomhar bheoga’! 
Réamhamharc: Katie McGreal ar ‘Scéal na Gaeilge’, dhá chlár faisnéise ar stair na Gaeilge agus ní raibh sé mar a bhí sí ag súil leis

NUAIR a chuala mé trácht ar ‘Scéal na
Gaeilge’, dhá chlár faisnéise ar stair
na Gaeilge ó thús ama go dtí an lá atá
inniu ann, dúirt mé liom féin nach
raibh mé ag iarraidh dhá uair de mo
shaol a chailliúint ag foghlaim faoi
‘Stair na Gaeilge’ mar a d’fhoghlaío-
mar ar scoil é. 

Ach, ní mar sin atá sé ar chor ar
bith! 

Mar a deir cur síos an chláir, ‘insint
bhríomhar bheoga’ atá ann. 

Éiríonn le Diarmuid Goggins, Cia-
rán Ó Cofaigh agus Alan Titley scéal a
d’fheadfadh a bheith an-leadránach a
chur os comhair an lucht féachana ar
bhealach suimiúil agus spraíúil.
Cuireann siad béim ar na scéalta stair-
iúla agus miotasacha a bhfuil an tean-
ga ceangailte leo chun stair na teanga
a léiriú. 

Chuir lucht ROSG, an comhlacht
léirithe scannán agus teilifíse, na
cláracha seo le chéile mar chuid de
cheiliúradh Sheachtain na Gaeilge.
Bhí siad ag iarraidh deireadh a chur
leis an easpa tuisceana atá ag daoine
ar an nGaeilge agus a mhíniú dóibh
gurb í an Ghaeilge an teanga a labhair
Cú Chulainn, Naomh Pádraig, Brian
Bóirmhe agus Macbeth.   

Tosaíonn an chéad chlár ar an
dóigh ina leanann sé ar aghaidh, le
píosaí grinn i gcaint Titley, láithreoir
na sraithe agus é ag iarraidh a mhíniú

dúinn an fáth go bhfuil sé ag cur an
chláir seo i láthair. Síleann sé nach
mbíonn tuiscint cheart ag daoine ar
céard í an Ghaeilge agus cárbh as ar
tháinig sí. Tá neart beochana ag tarlú
timpeall an Ollaimh agus é ag caint,
rud a chuireann go mór leis an méid
atá á rá aige. 

Déanann Titley tagairt do neart
scéalta béaloidis, Tír na nÓg agus an
Bradán Feasa, le linn an chláir. Luann

sé na fáthanna a gceapann siad go
raibh Gaeilge ag na daoine seo.
Mínítear na scéalta le beochan a
chuireann go mór leo agus a
chabhróinn sin chun suim an lucht
féachana a chóiméad. 

Déanann Titley tagairt do neart
rudaí nua-aimseartha le linn an chláir
freisin. Deir sé linn, nach bhfuil a
fhios ag éinne céard a chiallaíonn an
focal ‘Celtic’ sa lá atá inniu ann,

seachas gur foireann peile i nGlaschú
iad. 

Labhróinn sé faoin dán Gaeilge,
‘Pangúr Bán’ a scríobh manach sa
naoú haois san Ostair, rud a chuir ion-
adh orm féin. D’fhoghlaim mé neart
rudaí nua le linn an chláir ar nós nach

teanga scríofa a bhí sa Ghaeilge go dtí
gur tháinig Naomh Pádraig go hÉirinn
sa chúigiú haois agus gur tháinig an
focal ‘bád’ ó na Lochlannaigh. Bhí
‘long’ in úsáid ag na Gaeilgeoirí nó gur
tháinig siad siúd.     

Cuireann Titley neart ceisteanna ag
an lucht féachana freisin, ag iarraidh

iad a chur ag smaoineamh agus
éiríonn go hiontach leis.

Cé gur shíl mé go raibh an chéad
chlár iontach maith, in amanna,
mhothaigh mé go raibh sé rófhada.
Bhíodar ag iarraidh an-chuid eolais a
thabhairt dúinn taobh istigh d’uair an
chloig.    D’fhéadfadh siad 4 chlár, 30
nóiméad a dhéanamh leis an
smaoineamh céanna.     

Tosaíonn an dara clár le hachoimre
gearr ar an méid a dúradh sa chéad
chlár sula dtosaíonn sé díreach ar ais
ag an áit inár stop siad. 

Is scoláire agus scríbhneoir é Titley
a bhfuil idir úrscéalta, gearrscéalta,
drámaí agus ábhar doiciméadach
scríofa aige don teilifís. Chaith sé seal
fada ag obair i gColáiste Phádraig i
nDroim Conrach agus faoi láthair, tá
sé ina ollamh Nua-Ghaeilge i
gColáiste na hOllscoile, Corcaigh.
Bíonn colún seachtainiúil ar chúrsaí
reatha agus cultúir aige san Irish
Times freisin. 

Is féidir an chéad chlár de ‘Scéal na
Gaeilge’ a fheiceáil ar TG4 Lá Fhéile
Phádraig, 17 Márta, ag 8.30in agus
beidh an dara clár ar siúl ar an 19
Márta ar TG4, arís ag 8.30in. 

Thug TG4, Údarás Craolacháin na
hÉireann agus Foras na Gaeilge
maoiniú don chomhlacht léirithe
scannán agus teilifíse, ROSG chun na
cláir seo a dhéanamh. 

Éist le:Féach ar 
Liffey Sound fm: Youth-
tricity: Ógtreachas
Is é Tomás Dubhghlas atá
fós san idirbhliain a chuire-
ann an clár seo i láthair go
hiomlán i nGaeilge. Clú-
daíonn sé réimsí leathain
ábhair; nuacht, imeachtaí
an cheantair agus bíonn
cuairteoirí aige freisin.
Gach Máirt @ 6in.  

RTÉ Raidió na Gaeltachta:
Eamon de Valera – cuimhní
a iníne, Emer Í Chuív
In 1982, chuir Tomás Ó
Ceallaigh agallamh ar Emer
Í Chuív, an duine deire-
anach de chlann an
Uachtaráin Eamon de
Valera agus a bhean Sinéad.
Toisc go bhfuair Emer bás
an mhí seo caite, craolfar
an t-agallamh sin in athuair
ar an Luan seo chugainn @
1.30in. 

RTÉ Raidió a haon: The Isle
is Full of Noises 
Labhróidh an file cáiliúil

Éireannach, Seamus
Heaney, le hOlivia O’Leary
mar chuid den chomhdháil
'Voices in the Ether: Irish
Writing on the Radio' a
rinne Acadamh Ríoga na
hÉireann. Dé Luain @
7.30in

RTÉ a haon: How to be
Irish
Clár faisnéise faoi chéard a
chiallaíonn sé a bheith i
d’Éireannach ar Lá Fhéile
Pádraig. Feicimid píosaí
agus tuairimí ó Nua-
Eabhrac, ón Nua-
Shéalainn, as Guatamala
agus as Éirinn, ar ndóigh,
chomh maith le neart
tíortha eile. Lá Fhéile
Pádraig 7.30in. 

TG4: Gael Nua-Eabhrac
Sraith dhá chlár é seo ina
gcasfaimid le muintir na
hÉireann thall i Nua-
Eabhrac agus iad ag ullmhú
do cheiliúradh 250 bliain
Pharáid Lá Fhéile Pádraig.
Casfaimid le  Marie
McGuinness as Cill
Charthaigh a bhfuil dhá
phost aici, chomh maith le
neart eile. Dé Luain @
7.30in. 

RTÉ a dó: Blue Blood
Sa chéad chlár den dara

sraith, faigheann siad corp
dhuine de lucht tacaíochta
an mhéara tofa agus caith-
fidh Frank cinneadh a
dhéanamh nuair a iarrann
an méara air a rá leis na
meáin gur eachtra
theagmhasach a bhí ann.
Dé Luain @ 9in. 

Alan Titley, láithreoir na gclár

Éiríonn le Diarmuid
Goggins, Ciarán Ó Cofaigh
agus Alan Titley scéal a
d’fheadfadh a bheith 
an-leadránach a chur os
comhair an lucht féachana
ar bhealach suimiúil agus
spraíúil. Cuireann siad
béim ar na scéalta stairiúla
agus miotasacha a bhfuil
an teanga ceangailte leo
chun stair na teanga a
léiriú. 

NUACHT Litríochta
Le Meadhbh Ní Eadhra

Triantán an ghrá
Filleann Seoirse
Éilis Ní Anluain
Leabhar Breac, 2011
€18, 175 lch, clúdach crua

Seo an chéad úrscéal ó
pheann Éilis Ní Anluain,
bean a rugadh i mBaile Átha
Cliath agus atá ina cónaí i
mBré i gContae Chill Mhan-

táin anois. Tá aistí ar réimse leathan
ábhar foilsithe aici in irisí éagsúla
agus san Irish Times, agus aithneoidh
an-chuid daoine ainm na mná seo dá
bharr. 

Tá an grá mar cheann de théamaí an
leabhair seo, agus é bunaithe ar thri-
antán suthain suite i mbaile cois far-
raige in Éirinn na linne seo. Nuair a
thagann seanchara ar cuairt ar lánúin
nuaphósta, fágann sé a lorg ar an
ménage. Trí shúile na mná a nochtar
an scéal seo, agus cuirimid aithne
uirthi agus ar na carachtair eile de réir
mar a bhogann an scéal ar aghaidh. 

Mar go n-insítear an scéil trí shúile
na mná, faighimid léargas spéisiúil ar
na carachtair eile agus ar gach a
dtiteann amach. An mbeadh scéal eile
ar fad ann dá n-inseodh an fear an
scéal in ionad na mná? Gach seans go
mbeadh.

Gluaiseann an scéal ar aghaidh go
tapaidh, agus tá sé thar a bheith
soléite. Is deas an rud é a bheith in ann
díriú isteach ar an scéal agus gan aon
ghá gach corrfhocal a lorg san fhoclóir.
Tá stíl dheas scríbhneoireachta ag an
údar, le meascán de chomhrá agus
d’inseoireacht. 

Ó thaobh shaibhreas na Gaeilge de,
bhrath mé go raibh rian an Bhéarla ar
an dteanga ó am go ham, le focail agus
nathanna cainte in úsáid a aistríodh
díreach ón mBéarla. Tháinig mé
trasna ar an téarma ‘taos chnó’ sa leab-
har, mar shampla, agus creid é nó ná
creid, ‘doughnut’ atá i gceist. 

B’fhéidir gur fearr cloí leis an bhfo-
cal ‘doughnut’ mura bhfuil téarma
níos Gaelaí ann dó! Ach, ar an iomlán,
éiríonn le Ní Anluain an scéal a insint i
nGaeilge bhlasta, gan dul thar fóir.
Éiríonn go han-mhaith leis an údar
aird an léitheora a tharraingt agus a
choinneáil sa leabhar seo. 

Níl an leabhar rófhada, mar is
iondúil do leabhair Ghaeilge, agus tá
tús an scéil láidir agus tarraingteach.

Deir Diarmuid Ó Gráinne go ndéan-
tar rud ar leith sa leabhar seo, .i. an
teannas sa saol pósta agus an
caidreamh idir dhaoine a léiriú. Níl sé
seo déanta ag mórán úrscéalaithe
Gaeilge, dar leis. Is cinnte go ndírítear
isteach ar chaidrimh agus ar
mhothúcháin sa leabhar seo. 

Tá béim ollmhór ar an gcaidreamh
idir an triúr príomhcharachtar sa scéal,
agus ní i gcónaí a thagann muid trasna

air seo.  Oibríonn sé agus ní oibríonn sé
– braitheann sé ar an rud atá ag teastáil
ón léitheoir. 

Mhothaigh mé in amanna go raibh
an t-údar beagán róthógtha le bheith
ag déanamh cur síos ar an gcaidreamh
agus go raibh gníomhaíocht nó each-
traí eile in easnamh. Ach ag an am
céanna, shíl mé go raibh sé an-
spéisiúil a bheith ag léamh leabhair
Ghaeilge faoin gcineál ábhair seo agus
is iontach an rud é go bhfuil scéalta de
chineálacha éagsúla á bhfoilsiú. 

Insítear an scéal seo san aimsir
chaite agus bhí sé ar nós go rabhamar
ag breathnú siar ar shaol an duine seo
trína súile féin. Mhothaigh mé gur
chuir mé aithne mhaith ar scéalaí an
leabhair agus ar na carachtair eile.
Feicimid na hathruithe atá tagtha
orthu le linn a saoil agus an chaoi gur
fhás siad aníos. Luaitear an-chuid
tíortha agus cathracha Eorpacha sa
leabhar, rud a thaitin go mór liom.
Bhrath mé go raibh an t-údar ag
déanamh iarrachta nuálacht a thab-
hairt don leabhar agus d’éirigh léi é sin
a dhéanamh. 

Ó thaobh an leabhair fhisiceach
féin, an chéad rud a thugaim faoi
deara nuair a fheicim leabhar ar bith,
ná an clúdach, agus is oth liom a rá nár
thaitin clúdach an leabhair seo liom ar
chor ar bith. Tá dath dhonn/oráiste air
agus pictiúr beag bídeach d’uiscerian
a bhfuil cuma Rómhánach air. Seans
go mbeadh dúil ag léitheoirí áirithe sa
chlúdach sin, ach sílim féin go bhfuil
sé róleamh agus seanfhaiseanta ag
breathnú agus is cinnte nár spreag sé
mé chun an leabhar a léamh. É sin
ráite, nuair a osclaíonn tú an clúdach
seachtrach, tá dearadh suimiúil
laistigh de, agus mothaíonn sé deas
bog chomh maith. 

Is cinnte gur fiú an leabhar seo a
léamh, ach ar chostas €18, thuigfinn
dá mbeadh drogall ar dhaoine an
oiread sin a íoc ar leabhar amháin, in
ainneoin go bhfuil clúdach crua air.
B’fhéidir go dtiocfaidh leagan níos
saoire den leabhar amach anseo, le
clúdach bog. Idir seo agus sin,
déanaigí iarracht a theacht ar chóip
den leabhar agus bhur n-intinn féin a
dhéanamh suas faoi. Táim ag tnúth go
mór leis an dara leabhar ó pheann
Éilis, cibé uair a thagann sé.

Is é Filleann Seoirse, an chéad úrscéal
le hÉilis Ní Anluain, leabhar mhí an
Mhárta ar ClubLeabhar.com. Más
mian leat blaiseadh den scéal agus den
stíl scríbhneoireachta a fháil, is féidir le
baill an chlub sliocht ón leabhar a
íoslódáil ó ClubLeabhar.com. Chomh
maith leis sin, tá gluais chuimsitheach
curtha ar fáil chun cabhrú leat an leab-
har a léamh. Tá an leabhar ar fáil ar
an suíomh gréasáin www.siopa.ie agus
sna siopaí leabhar anois!

Mhothaigh mé in amanna go raibh
an t-údar beagán róthógtha le
bheith ag déanamh cur síos ar an
gcaidreamh agus go raibh
gníomhaíocht nó eachtraí eile in
easnamh. Ach ag an am céanna,
shíl mé go raibh sé an-spéisiúil a
bheith ag léamh leabhair Ghaeilge
faoin gcineál ábhair seo agus is
iontach an rud é go bhfuil scéalta
de chineálacha éagsúla á 
bhfoilsiú. 

Eilís Ní 
Anluain



NODANNA
TRASNA
1 Gach duine, na daoine go léir
6 Ón taobh i bhfad uait (5)
7 Aicme, grúpa (3)
9 Céimeanna leagtha síos i dtreo sprice (5)
11 Uirlis scríbhneoireachta sa lámh (5)
13 Uimhir idir a dó agus a ceathair (3)
15 Cláirseach (5)
17 Muinín agat in ábhar nó i bhfealsúnacht éigin (5)
18 Mír, cuid (5)
22 Cloch mhór chlárach, cloch chuimhneacháin mar shampla
(4)
23 Teacht le chéile d’ionadaithe le hábhar a phlé (8)
24 Critéir... ---- tomhas (4)
25 Bláth beag a ndéanfadh cailíní muince as (6)
26 Sean, fásta (5) 

SÍOS
2 Déanta as féar agus úsáideach i gcomhair earraí a iompar (6)
3 Díol agus ceannach, trádáil (3)
4 Éisteann tú agus cloiseann tú léi (5)
5 Comhrá, labhairt (5)
8 An rud a thosaíonn tine.. (6)
10 Mothúchán suarach nuair a dhéanann tú rud nár chóir a 

dhéanamh (5)
11 Clúdach don leaba (5)
12 Cumas iontach teanga a labhairt (5)
14 Meata, lofa de bharr caitheamh na mblianta (5)
15 Curtha chun báis ar deireadh rópa (7)
16 H2O (5)
19 Cloch gorm luachmhar (6)
20 Craiceann ainmhí a ndéantaí puball as, fadó (5)
21 Arm a scaoileann piléir (5) 

Crosfhocal  14.03.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
19.03.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
7.03.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Caitríona Ní Ghallchóir
Corcaigh

An focal deireannach
Le Síle Ní Bhraonáin

Seacláid – an féidir
maireachtáil gan é? 
Fíric chinnte is ea go réitíonn

mná agus seacláid go maith
lena gcéile. Nach bhfuil sé
cruthaithe, go bitheolaíocht
go scaoileann seacláid ionoir-

fíní i gcoirp na mban agus go ndéanann
sé sona sásta iad! 

Mar sin, cén scail a tháinig ormsa
nuair a shocraigh mé seacláid a
chaitheamh in aer don Charghas? 

Níl aon rud agam in aghaidh an
Charghais agus níl le tabhairt agam ach
ard-mholadh dhóibh siúd a bhfuil féin-
araíonacht acu cloí leis!

Rinne muid an Charghas i gcónaí
nuair a bhí muid iná ngasúir. Ní raibh
aon chead again aon mhilseáin a ithe ar
feadh thart ar cheathracha lá, agus
b’shin sin. 

Ach ní cuimhin liom ariamh é a beith
chomh deacair seo! Le bheith fírin-
neach, tá sé roinnt mhaith blianta ó shin
ó thug mé aghaidh cheart ar an dúshlán
seo. 

Is é an chaoi go ‘dtugainn suas’ rud
éigin nár ith mé an oiread sin de ar aon
nós, agus ar ndóigh ar an bealach sin ní

áireoinn uaim é. I mbliana bhí mé cinnte
dearfa de nach mbeadh stró ar bith orm
seacláid (an rud is deise ar domhan) a
chur i leataobh. Ach nach mé a bhí míc-
heart. 

Tá dúil mhór agamsa i rudaí milse! Is
breá liom rud ar bith a bhfuil siúcra ann,
cácaí, milseáin, deochanna milse fiú. Ní
thaithníonn tada níos mó sa saol seo
liomsa, ná cupán breá tae, spúnóg
siúcra a bheith ann (tá siúcra sa tae caite
in aer agam freisin!) agus barra sea-
cláide. 

Is cuma céard atá ag dul ar aghaidh sa

saol, is féidir éalú uaidh ar feadh cúpla
nóiméad agus a bheith sona leis an méid
sin sóláis. 

Tá mé ag obair san éarnáil theilifíse,
mar sin bím ag breathnú ar an teilifís an
chuid is mó den am. 

Níl tada ag seasamh amach ar an
mbosca na hoícheanta seo ach fógraí
seacláide. Fiú agus mé ag siúl thar an
meaisín milseáin atá againn i TG4, is
beag nach gcloisim an ‘Mars Bar’ sin ag
bualadh ar an bhfuinneog agus ag
glaoch orm, ag iarraidh é a cheannacht! 

Níl an sásamh céanna le fáil as a bhei-
th ag ithe ‘sesame sticks’ ná ‘pretzels’!
Tá saol gan seacláid ina shaol deacair. 

Ach leis sin ar fad ráite, tá mé leath-
bealaigh tríd an gCarghas, níl fágtha ach
cúpla seachtain eile agus ar ndóigh,
beidh mé in ann an dúil atá agam a
shásamh ar feadh lá amháin ag an
deireadh seachtaine, a bhuíochas sin do
Naomh Pádraig, a raibh sé de chiall aige
briseadh beag a thabhairt dúinn i lár slí.
Fiú agus mé ag obair Lá Fhéile Pádraig,
tá mé ag tnúth go mór leis an mbrideadh
seacláide!

Bíodh eolas agat ar do Chearta: Athruithe
ar Íocaíocht Teaghlaigh Aontuismitheora
Ceist : Fuair mé litir faoi athruithe ar an Íocaíocht Teaghlaigh Aontuismitheora. Bhí an íocaíocht seo á fáil agam ó fuair
m'fhear céile bás i 1998. Tá 3 leanaí agam atá ag freastal ar an scoil agus ar an gcoláiste go fóill agus tá leanbh is óige  agam
17 mbliana d'aois. Bainfidh sé 18 mbliana amach in 2013 agus tabharfaidh sé faoin Ardteistiméireacht an bhliain chéanna.
Is é an t-aon ioncam eile atá agam ioncam ó phost páirtaimseartha. An stopfar m’íocaíocht ó Eanáir 2013? 

Freagra : 
TIOCFAIDH laghdú chuig 17
mbliana d’aois in 2013 ar an
aoisteorainn don leanbh is óige
i gcás daoine ag a raibh an
íocaíocht á fáil roimh an 27
Aibreán 2011. Is ann d'eis-
ceacht, áfach, don teorainn seo
do leanaí atá idir 17 agus 22 bli-
ain d'aois agus atá ag plé le
hoideachas lánaimseartha. Ós
rud é go mbeidh an leanbh is
óige atá agat 18 mbliana agus go
mbeidh sé ag plé le hoideachas
lánaimseartha i 2013, leanfaidh
an íocaíocht go deireadh na
bliana acadúla 2012-2013. Is é
deireadh na bliana acadúla do
mhic léinn a chríochnaigh a

nArdteistiméireacht an 23
Deireadh Fómhair den bhliain
sin.

Ciallaíonn seo gur féidir leat
d'Íocaíocht Teaghlaigh Aontui-
smitheora a fháil go dtí an 23
Deireadh Fómhair 2013. Ina
theannta sin, is féidir leat
leanúint ar aghaidh agus
méadú ar d’íocaíocht a fháil do
na leanaí eile (a fhad agus go
bhfuil siad faoi 22 bliain d’aois
agus go bhfuil siad ag plé le
hoideachas lánaimseartha). Ina
dhiaidh sin, áfach, ní mór duit
iarratas a dhéanamh ar
íocaíocht eile leasa
shóisialaigh. Is dócha gur gá
duit comhairle a fháil faoin
íocaíocht is oiriúnaí dod chás –

mar shampla, d'fhéadfá cur
isteach ar Phinsean Baintrí,
Baintreach Fhir nó Páirtnéara
Shibhialta Mharthanaigh. Is
féidir leat cuairt a thabhairt ar
do Sheirbhís áitiúil Faisnéise do
Shaoránaigh d’fhonn do chuid
roghanna a fheiceáil agus lena
dheimhniú céard í an íocaíocht
is fearr duit. 

Rinneadh roinnt athruithe
eile don Íocaíocht Teaghlaigh
Aontuismitheora. Ach go
háirithe, rinneadh an méid tuil-
leamh a cheadaítear duit a
bheith agat gan difear a
dhéanamh do d’íocaíocht a
laghdú ó €145 go dtí €130 sa
tseachtain. Má sháraíonn d’oll-
tuilleamh ó do phost páirtaim-

seartha €130 (tar éis ÁSPC, ran-
níocaíochtaí pinsin agus suib-
scríbhinní ceardchumainn a
asbhaint) d’fhéadfadh d’Ío-
caíocht Teaghlaigh Aontui-
smitheora bheith laghdaithe.

Tá tuilleadh faisnéise le fáil
ón Ionad Faisnéise do Shaorá-
naigh thíos.

Chuir an tIonad Faisnéise do
Shaoránaigh  ‘Bíodh Eolas agat
ar do Chearta’ le chéile.  Cuire-
ann an tIonad seo seirbhís shaor
in aisce agus faoi rún ar fáil don
phobal.

Tá faisnéis le fáil freisin ar líne
ag citizensinformation.ie agus
ón tSeirbhís Ghutháin um
Fhaisnéis do Shaoránaigh: 0761
07 4000

Séasúr Fada roimh Ruagairí na Seamróige 
Cillian Ó Conchúir 

SÉASÚR nua, imreoirí nua agus
foireann bainistíochta nua. Tá rath
na bliana seo caite curtha as aigne
Ruagairí na Seamróige agus fios acu
go bhfuil séasúr fada agus deacair
os a gcomhair amach.  Tá Stephen
Kenny tar éis áit Michael O'Neill a
ghlacadh mar bhainisteoir agus
taobh leis tá a bhainisteoir cúnta,
Stephen Glass. Is iarimreoir de
chuid Aberdeen, Newcastle, Wat-
ford, Hibernian agus Dunfermline é
Glass, a d'imir faoi Kenny ag Dun-
fermline. 

I mbliana tá sé taobh le Kenny ar
an taobhlíne agus tá a fhios aige go
bhfuil séasúr na bliana seo caite sna
leabhair staire agus gur ar an séasúr
seo romhainn a dhéanfar breithiú-
nas ar a scil bhainistíochta féin agus
ar scil Kenny.  "Is muidne curaidh
na hÉireann. 

Tiocfaidh foirne anseo agus déan-
faidh siad iarracht srian a chur
orainn agus ar an cineáil peile a
imrímid. Ní bheidh sé éasca, ach tá
a fhios againn gur gá dúinn tús
maith a fháil i ngach cluiche. Teast-
aíonn uait tús buacach a fháil ón
chéad cluiche. 

Chuamar go Droichead Átha agus
fuair muid bua cé go ndeachaigh
siad cúl chun cinn. 

Scaoil muid cúl isteach i gcoinne
Mhuineachán ach tháinig muid ar
ais arís. Ach níl tú ag iarraidh go
dtarlóidh sé sin gach seachtain."
Tar éis bua 2-1 a fháil i Droichead
Átha, fuair siad an dara bua as a
chéile i Sraith Airtrcity na bliana seo
le bua 3-1 i gcoinne Mhuineacháin i
dTamhlacht.  

"Aon uair a théann tú cúl taobh
thiar agus a dtagann tú ar ais,
léiríonn sé go bhfuil spiorad maith
sa ghrúpa," a dúirt Glass, ag
déanamh tagairt do cluiche na
hAoine seo caite i gcoinne
Muineacháin inar bhuaigh siad an
cluiche cé gur scaoil siad cúl isteach
sa ceathrú nóiméad. 

"Tá sé déanta againn faoi dhó

anois in dhá cluichí sraithe. Gan
amhras ba mhaith linn cluichí a
thosú níos fearr, ach más féidir linn
a theacht ar ais agus an cluiche a
thabhairt linn, tógfaimid é."  Sin
mar atá, beidh níos mó iomaíochta
ag na Seamróga sna seachtainí atá
ag teacht sa tsraith. Tabharfaidh
siad cuairt ar Chathair Corcaí an
seachtain seo, sula gcuirfidh siad
fáilte roimh Shíol Broin agus na boi-
héimigh sa tsraith i dTamhlacht. Is
sna cluichí sin a léireoidh Kenny
agus Glass cuspóirí na Seamróg don
séasúr atá le theacht.   "Caithfidh
muid feabhsú," dar le Glass. "Táimid
tar éis imreoirí d'ardchaighdeán a
thabhairt isteach. 

Tá na himreoirí atá tar éis a
theacht isteach ar bís chun iad féin a
léiriú agus chun léiriú go bhfuil áit i
bhfoireann Ruagairí na Seamróige
tuillte acu."  

Bhí séasúr stairiúil ag na Seamró-
ga anuraidh, agus iad ar an chéad
foireann Éireannach a cháiligh do
stáid na ngrúpaí san Eoraip, ach ba
chóir do na himreoirí dearmad a
dhéanamh air sin anois, dar le
Glass.  

"Tá deireadh leis an bhliain seo
caite. Tá sé tábhachtach go bhfaig-
headh na himreoirí aitheantas as an
méid a dhein siad, ach níl fiúntas ag
baint leis sin an bhliain seo. 

Is faoin séasúr seo a ndéanfar bre-
ithiúnas ar mo post féin agus ar
phost Stephen Kenny ag an club. Tá
sé tábhachtach dúinn ár marc féin a
chur ar an chlub. 

De thoradh gur bhuaigh siad an
tsraith le dhá bhliain anuas, tá Rua-
gairí na Seamróige ag dul don tríú
sraith a bhuachan i ndiaidh a chéile.
Teastaíonn ó gach foireann muid a
bhaint den bharr. 

An t-aon uair a bhfuil suim ag
daoine sa mhéid a dhein tú sa stair
ná nuair a baineann siad úsáid as
chun tú a bhualadh leis. Caithfimid
dul ar aghaidh ón bhliain seo caite.
Tá níos mó tábhachta ag baint leis
an méid a tharlóidh amach anseo,” a
dúirt Glass.

CÚRSAÍ SACAIR: SRAITH AIRTRICITY 2012

Tús séasúir suntasach ag Doire
Daithí Mac Tighearnáin

TORTHAÍ Chathair Dhoire 2012: 4-0,
3-0, 1-0, 1-1, 4-0 i gcoinne Dhrioglann
Lios na gCearrbhach ag/as baile (sa
Chorn Setanta araon), na Boihéimigh
ag baile, Linfield (Setanta) i mBéal
Feirste agus in éadan Bhré as baile sa
tSraith faoi seach - PHIÚ!  Tá cúig chúl
aimsithe cheana féin ag a dtosaí nua,
Rory Patterson, agus dhá chúl an
duine  ag na hógánaigh Stephen
McLaughlin agus David McDaid, beirt
den iliomad imreoirí áitiúla atá sa
chlub seo.

Tá dhá bhua as dhá chluiche
Sraithe i dtaisce ag Ruagairí na Seam-
róige (iontas na n-iontas!) agus

Lúthchleas Phádraig Naofa ar aon dul
leo, afach. Bhí ar na Ruagairí a
theacht as 0-1 chun Droichead Átha
(as baile) agus Muineacháin Aon-
taithe a chloí 2-1 agus 3-1 faoi seach.
Fuair siad an ceann is fearr, 2-0, ar
Cliftonville sa chéad chluiche den
bhabhta ceathrú ceannais de Chorn
Setanta. 

Tá dhá chúl an duine aimsithe ag
Twigg agus Dennehy agus ceann an
duine ag a n-imreoirí nua Green,
Brennan agus Hawkins (34). Níl siad
ach ag téamh suas, measaim. Fuair na
Naoimh an bua ar Bhré in Inse Chór 1-
0 agus ar Dhún Dealgain 2-0 as baile.
Tá  siad díbeartha as comórtas Chorn
Setanta, áfach.

B’fhéidir go bhfuil ríthe nua ar na
bacáin i dTuaisceart Átha Cliath.
Ghlac Síol Broin leis na pointí, 2-0, i
bPáirc Chnocán Uí Dhálaigh i gcoinne
na mBoihéamach an Aoine seo caite.
Bheadh dhá bhua acu murach gur
aimsigh Jason McGuinness (Ruagairí
Shligigh) cúl ina n-aghaidh agus an
fheadóg dheiridh i mbéal an réiteora
ina gcéad chluiche.

Beidh bainisteoir nua Ruagairí
Shligigh, Ian Baraclough, sásta go leor
lenar tharla dá fhoireann go nuige
seo. 

Bhain siad pointe, 1-1, ag Síol Broin
agus bua i Sligeach v Coláiste na
hOllscoile BÁC, araon agus gan ach
deichniúr imreoirí acu. Lena chois

sin, tá siad 2-0 chun tosaigh ar Glen-
toran roimh a ndara cluiche i mBéal
Feirste i gcomórtas Chorn Setanta. Tá
cúl an duine aimsithe ag a n-imreoirí
nua, Boco, North agus Quigley. 

An t-uafás i ndán do Bhré? Chaill
siad 2-7 thar dhá chluiche Setanta v
Glentoran agus léasadh iad 0-4 sa
tSraith v Doire. 

Chaill siad a gcluiche eile in Inse
Chór. Tá a ndá chluiche Sraithe caillte
ag na Boihéimiigh ach tá siad ag dul
go maith i gcomórtas  Chorn Setanta. 

Seo clár na Príomhroinne reatha:
1. Doire 6 phointe (5 chúl scórailte, 0
ina n-aghaidh); R na S  6 (5-2); Lúthch-
leasaithe Phádraig Naofa 6 (3-0); Síol
Broin 4 (3-1); Ruagairí Shligigh 4 (3-2);

Droichead Átha 3 (4-4); Coláiste na
hOllscoile BÁC 3 (2-2); Muineachán 1
(1-3); Dún Dealgain 1 (0-2); Corcaigh 0
(2-4); na Boihéimigh 0 (0-3); Bré 0 (0-
5)

Le theacht: De hAoine: Corcaigh v
Ruagairí na Seamróige (beo ar RTÉ2
ag 7.05 i.n.); Droichead Átha v Dún
Dealgain; na Naoimh v Muineachán;
Sligeach v na Boihéimigh; COBÁC v
Bré; Síol Broin v Doire.

20 Márta: Corn Setanta, babhta
ceathrú ceannais - cluichí a dó (scór
chluichí a haon idir lúibíní):

Cliftonville v RnaS (0-2) beo ar
Setanta Ireland; Glentoran v Sligeach
(0-2); na Boihéimigh v na Crosáidirí
(0-0); Doire v Linfield (1-1)

Stephen Glass, leasbhainisteoir nua Ruagairí na Seamróige [PIC : DAVID MAHER / SPORTSFILE]

Ar an gclaí Le John Allen 

Tá na Duibhlinnigh faoi bhrú!
Tá Lá le Padraig beagnach

linn arís agus gach a
bhaineann leis. Caithfimid
seal inniu ag caint faoi lá
mór na gclub i bPáirc an

Crócaigh an Satharn beag seo. An
bhfuil aon lá níos mó i saol aon chlub
ná lá na gcraobhacha sinsir gach bli-
ain.

Is mór an phribhléid don imreoir
club, nach bhfuil maith go leor don
fhoireann contae, a gheansaí club a
chaitheamh agus é ag imirt ag cean-
ncheathrú an CLCG i craobhchluiche
na hÉireann. Tá an deis aige dreapadh
suas na céimeanna i lár sheastáin Uí
Ógáin (má bhíonn an bua ag a fhoire-
ann) agus é mar bhall de sheaimpíní
nua na hÉireann. Is féidir leis suí sa
seomra feistis agus a bheith chomh
maith leis na laochra móra a shuigh
ann roimhe.

An Satharn  seo, beidh dhá fhoire-
ann ag imirt nár bhuaigh an chraobh
cheana ach beidh saineolaithe an
chomórtais peile ann freisin, sin iad
Raonaithe Chrois Mhic Lionnáin atá
tríd chuig an gcraobh don naoú huair
agus iad ag iarraidh dhá bhua i ndi-
aidh a chéile a bhaint amach an uair
seo (rud atá déanta acu cheana go
deimhin). Bhíos féin ag imirt ar an
fhoireann dheireaneach, roimh
fhoireann iomráiteach an Tuaiscirt a
rinne an éacht sin nuair a bhuaigh
Naomh Fionnbarra Chorcaigh dhá
uair i ndiaidh a chéile, go luath sna
hochtóidí.

An uair seo  tabharfaidh siad faoi
sheaimpíní na hIarmhí, Carraig an
Chaisleáin agus bainisteoir iomá-
naíochta na Gaillimhe,  Anthony Cun-
ningham, ag stiúradh cúrsaí peile sa
chlub. Tá éacht déanta acusan a
mbealach a dhéanamh isteach chuig
an chraobh ach beidh orthu éacht eile
a cruthú chun an bua a fháil ar an
Satharn. Bheadh sé go hiontach d’im-
reoir mar Dessie Dolan bonn sinsir
uile-Éireann na gclubanna a fháil i
ndiaidh na seirbhíse atá tugtha aige
dá chlub agus dá chontae.

Níl aon dabht ach go mbeidh sé
thar a bheith deacair orthu buachaillí
na Croise a bhualadh (agus iad gan
captaen na foirne, Stephen Kernan,
atá ar fionraí) ach tá seans beag  acu.
É sin ráite, feicim an corn ag filleadh ó
thuaidh arís tráthnóna Dé Sathairn.
Ní thugann  na geallghlacadóirí aon
seans do leads na hIarmhí.Tá siad acu
ar 4/1. An fiú cúpla scilling a chur
orthu?

San iomáint, ar fhianaise na
leathchraoibhe, níl faic idir na foirne
seo. Thug iománaithe an Tuaiscirt,
Loch gCaol ó Chontae Aontroma, an-
taispéantas ó thus deiridh chun na
Piarsaigh a bhualadh agus sa
leathchraobh eile d’imir Cúl Doire ó
Uíbh Fhailí stíl deas tapa iomána agus
ar ndóigh scóráladar trí chúl chun bua
stairiúil a cinntiú i gcoinne an Ghoirt

as Gaillimh.
Braithfidh a lán ar ar dóigh a láimh-

seoidh Cúl Doire Liam Watson, a bhí
thar barr sa leathchraobh, nuair a
scóráil sé sé chúilín déag. Mura
mbíonn tionchar mór ag Watson ar an
gcluiche beidh sé deacair ar Loch
gCaol an chraobh seo a thabhairt leo.
Ach sa leathchraobh  d’imir siad
iománaíocht chliste, thomhaiste,
oilte. Bhí an disciplín ar fheabhas acu,
rud nach mbíonn ag chuid mhaith
foirne iománaíochta nuair a bhíonn
rudaí ag dul ina gcoinne agus más
féidir leo é sin a dhéanamh arís agus
má bhíonn Watson leath chomh
maith agus a bhí se an lá deireaneach,
cinnte tá gach seans acu. 

I mo thuairim, tá níos mó tosaithe
maithe ag Cúl Doire agus má
fhaigheann na tosaithe céanna sin,

soláthar íseal tapa síos na cliatháin
agus ar ndóigh, má úsáideann siad i
gceart é, ceapaim go mbeidh Corn
Tommy Moore ag taisteal go hUíbh
Fhailí  tráthnóna De Sathairn. Cibé,
rud bainigí taitneamh as na cluichí.

Bhí an t-uafás cluichí sraithe ar siúl
an deireadh seachtaine seo caite agus
arís an deireadh seachtaine seo.

San iomáint, tá Cill Chainnigh fós
ag treabhadh leo agus ag féachaint go
láidir. B’é Matt Ruth laoch na
deireadh seachtaine dóibh agus dhá
chúl aige i gcoinne Phort Láirge.

Tá bhainistíocht Corcaí sásta go
leor i ndiadh bhua an Domhnaigh i
gcoinne Bhaile Átha Cliath.Tá tús
suntasach déanta acu agus scata
maith ógánach úsáidte acu. Beidh an
Ghaillimh ag teacht cois Laoi an
Domhnach seo agus caithfidh go

mbeidh an-coimhlint againn sa
chluiche sin.

Tá seaimpíní na bliana anuraidh,
Baile Átha Cliath, faoi bhrú, gan aon
phointe sraithe acu fós, agus ní dóigh
liom go mbeidh Cill Chainnigh rófh-
laitiúil leo i bPáirc Uí Nualláin ar an
Domhnach. Ní fhéachann cúrsaí ród-
hóchasach do na Déise ach an oiread
agus cinnte beidh sé deacair orthu
aon rud a fháil i nDurlas tráthnóna Dé
Domhnaigh.

Sa pheil tá cúrsaí cothrom go leor  i
roinn a haon  fós. Ag an bpointe seo tá
Laois agus Dún na nGall ar bhun an
tábla agus cinnte beidh brú orthu sna
cluichí atá fágtha. Is dócha  gur i
bPáirc Uí Chaoimh a bheidh cluiche
mór na deireadh seachtaine nuair a
thiocfaidh Ciarraí ar chuairt ansin ar
an Domhnach.

San iomáint, ar fhianaise
na leathchraoibhe, níl faic
idir na foirne seo. Thug
iománaithe an Tuaiscirt,
Loch gCaol ó Chontae
Aontroma, an-taispéantas
ó thus deiridh chun na
Piarsaigh a bhualadh agus
sa leathchraobh eile d’imir
Cúl Doire ó Uíbh Fhailí stíl
deas tapa iomána agus ar
ndóigh scóráladar trí chúl
chun bua stairiúil a cinntiú
i gcoinne an Ghoirt as Gail-
limh.

Baile Átha Cliath faoi bhrú : David O'Callaghan, BÁC, á chur faoi bhrú ag Seán Óg Ó hAilpín, ar chlé, agus Eoin Cadogan, Co. Chorcaí, sa tSraith Iomána
Náisiúnta Allianz [PIC : DAIRE BRENNAN / SPORTSFILE]

RUGBAÍ

Cosaint an ionsaí is fhearr do Twickenham  
Cillian Ó Conchúir

NACH mór an trua é nár bhain
Declan Kidney an bua amach sa
chéad cluiche de chomórtas na
Sé Náisiún. Dá mbainfeadh,
bheadh Kidney agus muintir na
hÉireann ag glacadh seilbh ar
Londain, ar Lá Fhéile Pádraig, i
gcluiche cinniúnach in aghaidh
Shasana chun Craobh na Sé
Náisiún a bhuachan. 

Ar an drochuair, ghnóthaigh
Leigh Halfpenny cic éirice agus
bhí foireann Kidney ag snámh
in aghaidh easa chun análú sa
chomórtas.   "Teorainn chúng
atá i gceist sa rugbaí idirnáisiún-
ta," a deir Stephen Ferris.

"Uaireanta bíonn an t-ádh
leat, uaireanta ní bhíonn. Ar an
drochuair, ón chéad cluiche, ní
raibh an t-ádh linn. Bhí an
cluiche ann dúinn ach d'fhága-
mar inar ndiaidh é ar an chéad
deireadh seachtaine. B'fhéidir
gur cuar foghlamtha é dúinn
don bhliain seo chugainn."  

Tar éis dóibh an Iodáil, an
Fhrainc agus Albain a imirt le trí
seachtain anuas, seo é an
ceathrú cluiche i gceithre
seachtainí atá á imirt ag foire-
ann Kidney, ach dar le Don-
nacha O'Callaghan, is mór an
dúshlán atá ann.  

"Is mór an iarraidh atá ann an
tseachtain seo. Mar imreoir, is
cuma leat ceithre chluiche i ndi-
aidh a chéile a imirt, ach tógann

sé an-chuid asat. Seachtain
thábhachtach atá ann chun go
mbeadh gach aon imreoir

ollamh agus réidh. Chun cei-
thre chluichí mhóra a imirt i
ndiaidh a chéile, is mór an iar-

raidh é. 
Le dhá seachtain idir na

cluichí bíonn deis ann chun cóir
leighis a chur ar na himreoirí
gortaithe. 

Bíonn biseach iomlán orthu.
Bíonn sé deacair tar éis bliain
ina raibh Corn an Domhain ar
siúl, toisc go mbíonn dhá séasúr
nach mór laistigh den aon
séasúr amháin. 

Ní fheicfear toradh air seo go
dtí deireadh an tséasúir, ach sa
seomra feistis tá buillí á fháil ag
imreoirí agus tá siad ag imirt
leo. Measaim go bhfuil sé
beagáinín éagórach orainn, ach
níl le spreagadh don chluiche
deireanach."  B'fhéidir nach
mbeidh spreagadh ag teastáil,
ach le Brian O'Driscoll agus Paul
O'Connell gortaithe, an bhfuil
easpa ceannairí ar an bpáirc? 

"Bíonn frustrachas ort uaire-
anta nuair nach féidir leo imirt,"
a deir O'Callaghan. "Ní cheap-
ann daoine gur féidir linn ár n-
iallacha a cheangail gan iad.
Ghnóthaigh muid toradh maith
i gcoinne na hAlban agus an
bheirt acu gan a bheith ar an
bhfoireann."  Thacaigh Ferris
leis an meon sin. 

"Ón chéad lá sa champa, agus
Rory taobh le Paul (O'Connell),
bhí sé iontach. 

Tá sé tar éis cabhrú le Paul
thar na seachtainí deireanacha
agus ba é an fear ab fhearr é
chun teacht isteach agus muid a

threorú. Bhí sé mar chaptaen
agam le Cúige Uladh le roinnt
séasúr anuas. Deir sé na rudaí is
gá do na himreoirí a chloisteáil.
Ní dheirinn sé an-chuid, ach
greamaíonn an méid a deir sé.   I
gcoinne Sasana beidh ar Éire-
ann an cosaint céanna a léiriú is
a léirigh siad i gcoinne na
Fraince. Dar le O'Callaghan tá
an-bhuíochas tuillte ag fear
amháin ach go háirithe.  

"Caithfear an buíochas a
ghabháil le cosaint Les (Kiss). Is
uirlis ionsaitheach nach mór atá
iontu. Nuair a bhíonn an
liathróid acu, bímid ar iarraidh
é a thabhairt linn agus rud éigin
a fháil as. Ní raibh tús maith
againn ach tá ár luas ón líne tar
éis feabhsú as cuimse agus tá sé
(Les Kiss) ag rá arís is arís eile,
go gcaithfimid an taispeántas
cosantach a léirigh muid i
gcoinne na Fraince a léiriú gach
seachtain."  In aghaidh na hAl-
ban léirigh Donncha Ryan a
thallann sa dara líne tosaigh
agus is air a bheidh daoine ag
féachaint chun an rud céanna a
dhéanamh i gcoinne Shasana i
Twickenham.  

"Tá Donncha Ryan tar éis
teacht isteach agus cean-
nasaíocht a thógáil ar an
síneadh amach le roinnt seach-
tainí anuas le linn traenála," dar
le Ferris. "Ní hé Paul (O'Connell)
amháin a bhfuil smacht aige ar
an síneadh amach. Bíonn deis

ag gach imreoir sa dara líne é sin
a dhéanamh, ach tá Donncha
chomh suaimhneach. I gcoinne
an dá thosach is airde sa
chomórtas bhí sé ag buachan
seilbh na liathróide de shíor. Tá
sé ag imirt ar barr a chumas faoi
láthair agus tá dóchas ann gur
féidir leis é a dhéanamh i
gcoinne Shasana."  

Ghnóthaigh Donncha Ryan
imreoir an cluiche i gcoinne na
hAlban agus is cinnte go mbei-
dh an tionchar céanna á lorg ag
Kidney uaidh an tseachtain seo.
In ainneoin go bhfuil sé tar éis
áit O'Callaghan a fháil ar fhoire-
ann na Mumhan, dar le
O'Callaghan tá ard-mholadh ag
dul dó.  

"Tugann sé an liathróid leis
sa síneadh amach. Ceapann
daoine nach bhfuil ann ach a
bheith san áit ceart ag an am
ceart, ach ní hé. Tógann sé uair
i ndiaidh uaire d’obair leadrá-
nach. Chur sé an obair isteach
agus léiríodh é sin i gcoinne na
hAlban. Bhí bróga móra le líon-
adh aige agus níor theip air. 

Bhí sé iontach a fheiceáil gur
tugadh an deis dó. Dúirt na cóit-
seálaithe go bhfaigheadh Don-
ncha na síntí amach. Tá an-
chuid measa air san fhoireann.
Tá sé lán ábalta é a dhéanamh
de bharr an méid ama a chuire-
ann sé isteach agus le cúnamh
Dé beidh cluiche mór aige i
Twickenham.”

Réamhamharc ar na cluichí is mó i Roinn 1 den Sraith Allianz
An Dún V Baile Átha Cliath, Páirc

Esler, 2.30 
An Dún  Rangú Sraithe: 5 Príomh-

scórálaí: Aidan Carr 0-11  
Laghdaíodh an dainséir go dtitfí síos

go Roinn a Dó nuair a fuair foireann
James McCartan an bua ar Mhaigh Eo,
ach Everest is ea dúshlán na seachtaine
seo in aghaidh Áth Cliath. 

Fágadh Aidan Carr amach as foire-
ann an Dún do craobhchomórtas na
bliana seo caite agus tá sé ag déanamh
a sheacht mhíle dícheall é féin a léiriú
mar cheann de na himreoirí is fhearr sa
chontae. Ach, má tá an Dún chun stop
a chur le Baile Áth Cliath caithfidh
cosaint láidir a bheith acu. Ghnóthaigh
Corcaigh trí chúl sa chéad leath agus ní
mór an dúshlán a bhí ag Ciarraí ina n-
aghaidh ach oiread. 

D'fheabhsaigh siad i gcoinne Mhaigh
Eo, agus tá McCartan ag tnúth go dtóg-
faidh na himreoirí muinín as sin.  

Baile Átha Cliath  Rangú Sraithe: 3
Príomhscórálaí: D Connolly 3-09
Tugann foireann Bhaile Átha Cliath
aghaidh ar an Dún an tseachtain seo tar
éis dóibh slad a dhéanamh ar Ard
Macha agus beidh painéal iomlán nach
mór ag Pat Gilroy chun foireann a rogh-
nú as den chéad uair i mbliana. 

Tháinig Denis Bastck, Cian O’Sulli-
van agus Paul Griffin trí chluichí club

an deireadh seachtaine seo caite agus
ba chóir go mbeadh Átha Cliath go breá
ó thaobh gortuithe de as seo amach. 

Tá Gilroy tar éis deis a thabhairt do
roinnt ógánach go dtí seo agus beidh
John Cooper ag lorg áit tosaithe i
gcoinne an Dúin tar éis a chéad
chluiche d'fhoireann Ghilroy i gcoinne
Ard Macha. Leis na deartháireacha
Paul, Alan agus Bernard Brogan ag
imirt arís agus le taispeántais mhaithe
ó Eamon Fennell agus Michael Darragh
McCauley i lár páirce, tá cuma mhaith
ar Bhaile Átha Cliath do chluiche an
Domhnaigh.  

Corcaigh V Ciarraí  Páirc Uí
Chaoimh, 2.30  

Corcaigh Rangú sraithe: 2 Príomh-
scórálaí: Donncha O'Connor 1-9   Tá
seacht gcúl faighte ag foireann Chonor
Counihan go dtí seo ach is cinnte gur
imirt chomhsheasmh an fhadhb is mó
atá ag na reibiliúnaigh. 

Tar éis dóibh 4-11 a scóráil i gcoinne
an Dún, níor ghnóthaigh siad ach sé
chúilín i gcoinne Dhún na nGall. 

D'fhill an fonn scórála in aghaidh
Laoise, agus 2-11 as an 2-14 iomlán aim-
sithe sa chéad leath. Filleann Eoin
Cadogan ar fhoireann peile Chorcaí tar
éis dó imirt don fhoireann iomána in
aghaidh Bhaile Átha Cliath. Caithfidh
foireann Chounihan leanúnachas a

fháil má theastaíonn uathu an dara
craobhchomórtas i trí bliana a thab-
hairt go Corcaigh sa samhradh.   

Ciarraí Rangú sraithe: 1 Príomh-
scórálaí: Bryan Sheehan 1-27  Tá béim
curtha ag Jack Ó Conchúir ar dheisean-
na á thabhairt d'imreoirí óga nua le linn
na sraithe. 

Tar éis ceithre chluiche áfach, caith-
fidh go bhfuil súil á choimeád aige ar
chraobh na sraithe i bPáirc an Chró-
caigh. Is é Bryan Sheehan laoch na
sraithe go dtí seo agus 1-27 scóráilte
aige mar bhall den ionsaí is fearr sa tír i
Roinn a hAon. 

Tabharfaidh Corcaigh an dúshlán is
mó dóibh sa tsraith go dtí seo agus leis
na hógánaigh, Peter Crowley agus
Brian Maguire mar cuid lárnach de líne
leathchúil fhíochmhar Ciarraí, agus
Patrick Curtin agus Barry John Keane
mar bagairt chun tosaigh, tá éacht
déanta ag Ó Conchúir chun painéil a
bhí fíorláidir cheana féin, a neartú a
thuilleadh.  

Dún na nGall V Maigh Eo Béal Átha
Seanaidh, 2.30

Dún na nGall  Rangú sraithe: 7
Príomhscórálaí: Michael Murphy 2-08  

Tá Michael Murphy fillte ó bheith ag
imirt le DCU sa Chorn Sigerson agus
cabhróidh sé chun fhoireann Jim

McGuinness a choimeád sa tsraith. Tá
Karl Lacey agus Rory Kavanagh sa líne
leathchúil ag tabhairt tuilleadh rogha
dóibh san ionsaí, ach le Conor Mor-
timer agus Alan Freeman á marcáil an
tseachtain seo, gach seans go cuirfear
srian le hionsaithe na beirte. 

Má éiríonn le Lacey agus Kavanagh
stop a chur leis an mbeirt sin, is faoi na
tosaithe a bheidh sé scóranna a aimsiú.
Bhí an líne leathchúil gan aon scór i
gcoinne Chiarraí. Caithfidh Patrick
McBrearty (0-7), Colm McFadden agus
Anthony Thompson cuidiú le hiarrach-
taí Murphy.  Maigh Eo Rangú Sraithe: 4
Príomhscórálaí: Conor Mortimer 0-15
Tá cúrsaí tar éis dul in olcas do Mhaigh
Eo tar éis an tús maith a bhí acu sa
tsraith. 

Níl cúrsaí tada níos éasca an tseach-
tain seo d’fhoireann James Horan agus
cluiche i gcoinne Dhún na nGall rompu
i mBéal Átha Seanaidh. Ní bheidh fáil ar
Aidan O'Shea tar éis dó carta dearg a
fháil i gcoinne an Dúin. Le roinnt
blianta ní raibh ach scórálaí amháin ag
Maigh Eo, ach le hAlan Freeman ag
teacht chuige féin tá roinnt den ualach
roinnte idir Conor Mortimer agus Free-
man. 

Má theipeann orthu rud éigin a fháil
as an gcluiche seo, d'fhéadfadh Horan
a bheith ag troid chun a fhoireann a
choimeád sa príomhroinn le cluichí i

gcoinne Chiarraí, Chorcaigh agus
Bhaile Átha Cliath ag teacht ina dhi-
aidh.  

Laois V Ard Mhacha Port Laoise,
2.30 

Laois Rangú Sraithe: 8 Príomh-
scórálaí: Ross Munnelly 1-09  

Tá Contae Laoise i mpunc ag bun an
tábla faoi láthair leis, ach is iad a gcéilí
comhraic an tseachtain seo an t-aon
fhoireann sa roinn a scaoil isteach níos
mó scóranna ná iad. 

"Seo é an deis is fearr a bhéas ag
Laois bua a fháil i mbliana le foireann
Ard Mhacha scriosta ag gortuithe agus
de bharr imreoirí a bheith ag imirt i
gcraobh na gclub. Tá Ross Munnelly ag
déanamh tréan-iarrachta chun tosaigh
ach beidh cabhair uaidh má tá Laois
chun fanacht sa roinn.   

Ard Mhacha Rangú Sraithe: 6
Príomhscórálaí: Aidan Forker 0-16 

Níor chreid bainisteoir Ard Mhacha,
Paddy O'Rourke, go raibh a fhoireann
chomh dona is a thug clár na scór le fios
i gcoinne Bhaile Átha Cliath. Cé gurb
iad Ard Mhacha an t-aon fhoireann a
fuair an bua ar Chiarraí i mbliana, teas-
taíonn imreoirí Chrois Mhic Lionnáin
uathu go géar. Tá Aidan Forker agus
Brian Mallon ag iompar na foirne agus
1-23 as iomlán de 3-39 faighte acu beirt.

Donnacha Ryan,
Éire, agus John
Barclay, Alba, san
iomaíocht le
chéile san Aviva
[PIC : BRENDAN MORAN /

SPORTSFILE]



Cillian Ó Conchúir

BÍONN imreoirí lárnacha i ngach aon
fhoireann agus i bhfoireann Bhaile
Átha Cliath, tá cúigear déag ann dar le
Ger Brennan. 

Cé go bhfuil sé mall chun cainte
faoina thábhacht féin sa foireann, is
léir go bhfuil Pat Gilroy tar éis é a fhe-
iceáil.   In éagmais chaptaen na foirne,
Brian Cullen, is ar Brennan a bhí sé
seasamh isteach mar chaptaen i
gcoinne Ard Mhacha.  "Ní mise cap-
taen na foirne," a deir Brennan.

"Is é Brian Cullen an captaen ach
sheas mé isteach dó nuair nach raibh
sé ag imirt. Ní raibh cead aige imirt in
aghaidh Ard Macha, ach is dócha go
bhfuil a lán captaen ar an fhoireann
seo. Is rud dearfach é sin nuair atá tú
ag imirt le foireann ar nós Átha Cliath."  

Cé go bhfuil drogall air glacadh leis,
léiríonn sé sin go bhfuil muinín ag an
fhoireann bhainistíochta as Brennan
mar gur roghnaigh siad é mar captaen
fad is a bhí Cullen as láthair. 

Léirigh Brennan ar páirc na
himeartha nár cuireadh an mhuinín
sin ar strae. Glacann sé ceannasaíocht
ar chluiche cé nach mbíonn sé chomh
feiceálach is atá leithéidí na
deartháireacha Brogan.  Cé go bhfuil
slad déanta acu ar Ard Mhacha, téann
an comhrá i dtreo an chéile comhraic a
bhí Átha Cliath sa tsraith, ina dhiaidh
sin Ciarraí. Baineadh geit as Átha
Cliath, Brennan ina measc, ach
d'fhoghlaim siad ón cluiche.  

"Tá muid tar éis a theacht i bhfad
chun cinn ón gcluiche sin i gcoinne
Chiarraí. Tá na leads atá ag imirt in
ionad na n-imreoirí a thosaigh an
chraobh i Meán Fómhair, ag déanamh
go maith. I rith mhí Eanáir, bíonn an
traenáil deacair agus bíonn na cosa

trom amuigh ar an bpáirc, go háirithe
ar pháirc chomh mór le Páirc an Chró-
caigh. Bíonn sé deacair ó thaobh na
haclaíochta de agus a bheith réidh don
chluiche. Is dócha go bhfuil feabhas
tar éis teacht orainn."  

I dtaobh na haclaíochta sin, is cinnte
go gcabhraíonn na seisiún thraenála

maidine leo, ach dar le Brennan,
caitheamh aimsire atá ann tar éis roin-
nt ama agus is spreagadh mór é a bhei-
th i gceanncheathrú Chumann
Lúthchleas Gael.  "Uaireanta nuair atá
tú ag dúiseacht go luath ar maidin,
6.00 nó 5.30, bíonn sé deacair ach is
fiú é le bheith ag imirt i bPáirc an Chró-

caigh seachtain i ndiaidh seachtaine.
Tá sé go hiontach."   

Le filleadh na deartháireacha Bro-
gan agus na n-imreoirí óga atá á
mbaisteadh ag Gilroy, is cinnte go
bhfuil foireann láidir aige chun painéil
fíorláidir a roghnú as seo go deireadh
an tséasúir.  

"Ní rud nua é seo. Le cúpla bliain
anuas, agus faoi bainistíocht Pillar
Caffrey fiú, bhí iomaíocht ann
d’áiteanna ar an bhfoireann. Táim 26
bliain d'aois. Táim timpeall an
phainéil ar feadh cúpla bliain anois. Le
Pat Gilroy agus an fhoireann bhain-
istíochta tá siad go maith ó thaobh
seansanna a thabhairt d'imreoirí agus
iad ag féachaint ar conas ar féidir leo a
bheith níos fearr." 

I measc na n-imreoirí atá Gilroy tar
éis a thabhairt isteach tá Craig Dias
agus John Cooper, a d'aimsigh dhá
cúilín in aghaidh Ard Mhacha. 

Dar le Brennan, cabhraíonn sé seo le
haigne na n-imreoirí a díriú.  "Is rud
tábhachtach é aghaidh nua a fheiceáil
timpeall an phainéil toisc gur féidir éirí
leisciúil. Is rud tábhachtach d'aon
fhoireann atá ag iarraidh feabhsú
chomh maith, leads nua a bheith ag
teacht isteach agus brú a chur ar na
himreoirí eile. Ní ceapaim go bhfuil áit
bhuan ar an fhoireann seo agus sin an
tslí ar chóir dó a bheith."  

Le Átha Cliath ag tabhairt aghaidh ar
an Dún, is cosúil go bhfuil deis iontach
ag Brennan léiriú do Gilroy arís gur
fear stuama é ar páirc na himeartha.
Leis na cártaí dearga seafóideacha atá
faighte ag imreoir nó dhó go dtí seo,
caithfidh siad súil a choimeád ar an
Dún. Cheap Maigh Eo go raibh an
cluiche buaite acu sular imríodh é. 

Níl seans go dtarlóidh sé sin le Bren-
nan.  "Ní fhaca mé mórán ón Dún go
dtí seo, ach is cluiche deacair é i gcó-
naí. D'imríomar in aghaidh Chontae
an Dúin an bhliain seo caite agus
shroicheadar Craobh na hÉireann in
aghaidh Corcaigh an bhliain roimhe
sin. Is an-fhoireann iad. Cluiche dea-
cair a bhéas ann dúinn agus beidh
orainn a bheith aireach."

11ú Márta 2012; Ger Brennan, Baile Átha Cliath,  faoi bhrú ag Aidan Forker, Ard Mhacha sa tSraith Naisiúnta Peile
Allianz Dé Sathairn [PIC : RAY MCMANUS / SPORTSFILE]

15 imreoir lárnacha ar
fhoireann BÁC: Brennan

An bhfuil Kauto róshean don Chorn Óir?
Seosamh Ó Braonáin

TÁ sé breis agus 40 bliain ó bhuaigh
capall 12 bhliain an Cheltenham Gold
Cup (What a Myth i 1969) agus i bhfi-
anaise a bhfuil tarlaithe do KAUTO
STAR le tamall anuas, ní dóigh liom go
mbeidh seisean ag cur aon athrú ar an
bhfíric sin ag 3.20 ar an Aoine. Maidir
le buaiteoir na bliana seo caite, LONG
RUN, tá roinnt ráflaí thart nach bhfuil
gach rud ceart leis i mbliana agus más

amhlaidh atá rachaidh sé rite leis an
ghaisce mhór a dhéanamh in athuair.
Sa gcás sin, níor mhiste súil a choin-
neáil ar chapall eile as an stábla céan-
na, sin é BURTON PORT agus Barry
Geraghty sa diallait. 

Tá thart ar 8/1 le fáil ar an gcapall
seo i gcoinne 2/1 ar Long Run, mar sin
níor mhiste beagán a chur chaon air le
críochnú sna chéad trí áit. Bheadh
suim agam in WEIRD AL (e/w) freisin,
capall ritheann go maith i Chel-

tenham agus 20/1 le fáil air agus
bheadh seans ag capall Willie Mullins,
QUEL ESPRIT (16/1) críochnú san
airgead dá rithfeadh sé i mbarr a
mhaitheasa. Ach má roghnaíonn
David Pipe an rás seo do GRAND
CRUS (6/1) is dócha gurb é siúd an
ceann is contúirtí ar fad do stábla
Nicky Henderson. 

I gcéad rás an lae inniu i Chel-
tenham, ba chóir go mbeadh an-
choimhlint idir TEAFORTHREE agus

ALLEE GARDE, agus ag 2.05 beidh sé
deacair SIMONSIG a bhualadh. San
RSA Chase ag 2.40 tabharfaidh BOB’S
WORTH a ndóthain le déanamh do
GRAND CRUS a bhí le rith sa Chorn óir
ar an Aoine. Agus ar ndóigh ag 3.20 ní
féidir dul thar SIZING EUROPE cé
nach bhfuil an praghas rómhaith air
siúd.

Amárach,  is maith liom JETSON
(e/w) ag 2.05 agus beidh BIG BUCKS le
cloí ag OSCAR WHISKEY sa World

Hurdle ag 3.20, cé go bhféadfadh
THOUSAND STARS nó VOLER DE
VEDETTE mísc a dhéanamh ansin
freisin. Ar an Aoine a rithfear BOSTON
BOB (2.40) is cosúil agus deir Willie
Mullins go bhfuil sé seo ar cheann de
na capaill is fearr a bhí aige riamh,
agus más ann go fóill dúinn ag 5.15,
b’fhéidir go dtabharfadh SLIE-
VEARDAGH slán ón duibheagán
muid, sin nó muid a chur go grinneall
ar fad!


